
М устақияяик обидаяари

КЎҲНА ШАҲАР Ж О ЗИ БА СИ
Бухоро. Кўҳна мозийга 

дояяик қилган бу табаррук 
маскан нафақат улуғвор 
обидалари, балки жаҳон 
илм-фан тамаддунига 
тамал тошини қўйган даҳо 
фарзандпари билан ҳам 
дунё аҳлини лол қолдириб 
келган.
Бугун шаҳарга ташриф буюрган ҳар қан- 

дай меҳмон ёки хорижий сайёҳ кўҳна гўша- 
нинг янгича жозибасидан ҳайратга туши- 
ши табиий. Истиқлолнинг ортда қолган 19 
йили давомида бу ерда барпо этилган замо- 
навий таълим масканлари, меҳмонхоналар, 
санъат кошоналари, тураржойлар, савдо ва 
бошқа маиший хизмат бинолари халқимиз- 
нинг бунёдкорлик салоҳиятидан дарак бе- 
риб турибди.

Айниқса, Юртбошимизнинг бевосита та- 
шаббуси ва раҳнамолигида бунёд этилиб, 
яқинда фойдаланишга топширилган "Бухоро 
маданий маркази1' мажмуи боқий шаҳар чи- 
ройига ўзгача кўрк бахш этди.

Бир пайтлар сизот сувлар тўпланиб, чан- 
галзору ботқоқ бўлиб ётадиган шаҳарнинг 
шимолий қисмида қисқа вақт ичида катта 
хажмдаги бунёдкорлик ишлари амалга оши- 
рилди: 107 гектардан иборат мазкур мажму- 
ада вилоят мусиқали театри, амфитеатр ҳамда 
«Кўҳна ва боқий Бухоро» монументи қад ро- 
стлади. Номи ва ғояси Юртбошимиз томо- 
нидан илгари сурилган 18 метрли мазкур оби-

БАҒРИКЕНГЛИК,
САХОВАТ,
МЕҲР-ОҚИБАТ АЙЁМИ

Давлатимиз раҳбари Ислом Каримов 
раҳнамолигида эътиқод эркинлигини таъминлаш, 
миллий ва диний қадриятларни тиклаш ва 
ривожлантириш, буюк аждодларимизнинг бой 
илмий ва маданий меросини ўрганиш, муқаддас 
қадамжоларни таъмирлаш ва ободонлаштириш 
борасида кенг кўламли ишлар амалга оширилди 
ва бу ишлар изчил давом этмокда.

дани Ўзбекистонда хизмат кўрсатган санъат 
арбоби, Ўзбекистон Бадиий академияси ака- 
демиги Илҳом Жабборов ишлаган. Фаввора- 
лар олдидан ўтиб, монумент зинапояларидан 
кўтарилар экансиз, зарҳал кошинлар диққа- 
тингизни тортади. Обидада шу заминда ту- 
ғилиб, жаҳон илм-фани ва маданиятида юк- 
сак довруғ қозонган буюк сиймолар — Абу 
А\и ибн Сино, Наршахий, Имом Бухорий, 
Абдулхолиқ Ғиждувоний, Хожа Ориф Рев- 
гарий, Баҳоуддин Нақшбанд сингари мута- 
факкирлар, кўплаб адабиёт ва санъат намо- 
яндаларининг номлари зарҳал ҳарфлар би- 
лан нақшланган. Қадимий Пойкент, Варахша 
ёдгорликлари, Арк, Исмоил Сомоний мақба- 
раси, Минораи Калон каби яна бир қатор 
обидалар тасвири туширилган. Шунингдек, 
ўзбек, араб, инглиз тилларида битилган «Илм 
ўрганмоқ ҳар бир мусулмон эркак ва аёл учун 
фарздир» ҳадиси ҳамда ҳазрат Баҳовуддин 
Нақшбанднинг «Дилинг Оллоҳда, қўлинг 
ишда бўлсин» ўгити келажак авлод учун даъ- 
ват мисоли порлаб турибди.

Монументнинг марказий қисмида ҳам 
ўзига хос барельефли ҳайкаллар акс этти- 
рилган. Дастлаб фарзандини бағрига боса- 
ётган бахтиёр ёш ота-она, сўнгра ниҳол ўтқа- 
заётган бобо ва невара, уй тиклаётган ота- 
ўғил тасвирлари ўзида теран фалсафий маъ- 
нони — бу дунёда ҳар ким яратиш, яшна- 
тиш, бунёдкорлик ишлари билан ном чиқа- 
риши, эл-юрти, фарзандлари келажаги учун 
ўзидан нурли из, хайрли амаллар қолдириши 
лозимлигини ифодалайди.

ИЖТИМОИЙ-СИЁСИЙ ҲАЁТ > [2]

Президентимизнинг куни 
кеча қабул қилинган "Рама- 
зон ҳайитини нишонлаш 
тўғрисида"ги қарори бунинг 
яна бир амалий ифодасидир. 
Миллий қадриятларимизни, 
эзгу анъаналаримизни, дину 
диёнатимизни тиклаш Юртбо- 
шимиз ташаббуси билан ҳали 
собиқ мустабид тузум ҳукм- 
ронлик қилаётган кезларда 
бошланган эди.

Истиқлолимизнинг даст- 
лабки кунлариданоқ мамлака- 
тимизда яшаб, меҳнат қила- 
ётган турли дин ва конфес- 
сия вакилларининг эътиқод 
эркинлигини таъминлаш учун 
кенг йўл очилиши давлати- 
миз раҳбари томонидан юри- 
тилаётган адолатли сиёсатнинг 
амалдаги натижасидир. Ўзбе- 
кистон Республикаси Консти- 
туцияси ҳамда «Виждон эр- 
кинлиги ва диний ташкилот- 
лар тўғрисида»ги қонунда ҳар 
бир инсон хоҳлаган динга 
эътиқод қилиши ёки ҳеч 
қайси динга эътиқод қилмас- 
лик ҳуқуқига эга экани, ди- 
ний қарашларни мажбуран 
сингдиришга йўл қўйилмасли- 
ги қатъий белгилангани юр- 
тимизда жамиятнинг барча 
аъзолари ўртасидаги тинч-то- 
тув ҳаётни, диний эркинлик- 
ни таъминлашга хизмат қил- 
мокда.

Мамлакатимиз раҳбари-

нинг ташаббуси ва раҳнамо- 
лигида буюк алломаларимиз- 
нинг қадамжолари, табаррук 
масканларда кенг кўламли таъ- 
мирлаш ва ободонлаштириш 
ишлари амалга оширилди. 
Буюк аждоддаримизнинг юби- 
лей саналари кенг миқёсда 
нишонланди.

Юртбошимиз раҳнамоли- 
гида динимизнинг муҳим 
амалларидан бирй -  Ҳаж ибо- 
датини адо этишга кенг йўл 
очилгани\юртдошларимизнинг 
бу борадаги орзу-умидларини 
рўёбга чиқаришда муҳим омил 
бўлмокда. Истиқлол йиллари- 
да минглаб юртдошларимиз 
муборак ҳаж зиёратига бориб 
келиш шарафига муяссар 
бўлдилар. Давлатимиз томони- 
дан уларнинг эмин-эркин ибо- 
датни тўлиқ адо этиб, Вата- 
нимизга соғ-саломат қайтиб 
келиши учун барча шароит 
яратиб берилмокда.

Мамлакатимизда инсоният- 
ни бағрикенглик, поклик ва 
меҳр-оқибатга чорловчи му- 
қаддас динимизни асраб-авай- 
лаш, ёш авлодни халқимиз- 
нинг миллий ва диний қад- 
риятларига ҳурмат-эҳтиром 
руҳида тарбиялаш, буюк ал- 
ломалар асарларини тадқиқ 
қилиш ва уларни ёш авлодга 
етказиш муҳим масалалардан 
бири сифатида белгиланган.

(Давоми 3-саҳифада)

«Оила — мақалла — мактаб» ҳамкорлиги

ТАРБИЯНИНГ ОЛТИН ҲАЛКАСИ
Республикамиз Президенти Ислом Каримов 

Истиқлолимизнинг 19 йиллиги арафасида пойтах- 
тимизда қуриб битказилган таълим муассасалари 
билан танишиш чоғида юртимиздаги янгиланиш, 
ўзгаришлар ҳақида гапириб: «Мамлакатимизда 
изчиллик билан амалга оширилаётган ислоҳот- 
ларнинг бош мақсади халқимиз, айниқса, ёшлар 
қалбида буюк келажакка интилиб яшаш туйғусини 
мустаҳкамлашдан иборатдир. Бу болаларимизни 
ҳар томонлама етук ва баркамол шахс, замонави! 
инсонлар этиб вояга етказишда муҳим аҳамият! 
эга», дея алоҳида таъкидлаб ўтди.

Шуни қайд этиш лозимки, 
Юртбошимиз таъкидлаб ўтган 
вазифаларни бажаришда оила, 
маҳалла ва мактаб ҳамкорли- 
гининг алоҳида ўрни бор.

Оқдарё туманидаги «Ку- 
мушкент» маҳалла фуқаролар 
йиғини ҳамда йиғин ҳудуди- 
даги 32-умумтаълим мактаби 
ўртасидаги ҳамкорлик бошқа 
йиғинлар, таълим-тарбия мас- 
канларига намуна сифатида 
кўрсатиб келинади. Бунинг

сабаби яқин ва тобора мус- 
таҳкамланиб бораётган «Оила 
— маҳалла — мактаб» муно- 
сабатлари ўлароқ қишлоқдан 
чиқаётган билимли, тадбир- 
кор, раҳбар кишиларнинг, та- 
ниқли санъаткор, спортчилар- 
нинг сони йилдан-йилга 
кўпайиб бораётганидандир. 
Аслида ҳам шундай. Қаерда 
ёш авлод таълим-тарбиясига 
ҳар томонлама ёндашилса, 
миллий таълим дастури иж-

росига биргаликда киришил- 
са, ўша жойда яхши самара- 
ларга эришилади.

— Мактабимизда 521 на- 
фар ўқувчи бор. Улар 21 та 
синфда ўқишади. Ҳар бир 
синф раҳбари оилалар ва ма- 
ҳалла билан мунтазам алоқа- 
да, — дейди мактаб директо- 
ри Улуғбек Ахролов. — Ма- 
салан, 8-«А» синфда 26 на- 
фар бола ўқийди. Синф раҳ-

бари Шоҳиста Ўралова ҳар бир 
ўқувчисининг ота-онаси, 
қариндош-уруғлари, қўни- 
қўшнилари ҳақида тўлиқ маъ- 
лумотларга эга. Бу масалада 
унга маҳалламиз маслаҳатчиси 
Муқаддас Султонова яқиндан 
ёрдам бериб келади.

МАСЛАҲАТЧИ 

САМИМИИ
ҚУТАОВААР

Ўзбекистон Республикаси 
Президенти Ислом Каримов 

Жаноби Олийларига
Муҳтарам Президент Жаноби Олийлари!
Ўзбекистон Республикасининг Мустақиллик куни муноса- 

бати билан йўллаётган самимий табрикларим ва энг эзгу ти- 
лакларимни қабул қилгайсиз.

Ишончим комилки, халқларимиз ўртасидаги дўстона муно- 
сабатлар бундан буён ҳам ривожланиб, ҳар томонлама мустаҳ- 
камланиб бораверади.

Фурсатдан фойдаланиб, Сиз, Жаноби Олийларига мустаҳ- 
кам сиҳат-саломатлик ва улкан муваффақиятлар, Ўзбекистон 
халқига эса янада равнақ ва фаровонлик тилайман.

Жаноби Олийлари, Сизга бўлган юксак ҳурмат-эҳтиромим- 
ни қабул қилгайсиз.

Шайх Сабоқ ал-Аҳмад ал-Жобир АС-САБОҲ, 
Кувайт Давлати Амири

Ўзбекистон Республикаси 
Президенти Ислом Каримов 

Жаноби Олийларига
Муҳтарам Президент Жаноби Олийлари!
Ўзбекистон Республикасининг миллий байрами муносабати 

билан Сизни самимий муборакбод этаман. Сиз, Жаноби Олий- 
ларига бахт-саодат, Ўзбекистон Республикаси халқига эса та- 
раққиёт ва порлоқ келажак тилаб билдирган энг эзгу истакла- 
римни қабул қилгайсиз.

АНРИ,
Люксембург Буюк Герцоги

ҚОНУН ИЖРОСИ 
БИЛАН КУЧЛИ

Мамлакатимизда истиқлол- 
нинг дастлабки кунлариданоқ 
жисмоний тарбия ва спортни 
ривожлантириш масаласига ус- 
тувор вазифалардан бири си- 
фатида қараб келинмокда. Бу 
масалалар аҳолининг саломат- 
лик даражасини юксалтириш, 
ёшларни соғлом турмуш тарзи- 
га ўргатиш билан чамбарчас 
боғлиқ.

Жисмоний тарбия ва спорт- 
нинг хуқуқий базаси изчил та- 
комиллаштириб борилмокда. 
1992 йилда қабул қилинган 
"Жисмоний тарбия ва спо 
тўғрисида"ги Ўзбекистон Рес- 
публикаси Қонуни 2000 йил- 
нинг 26 майида янги таҳрирда 
кучга кирди. Ўзбекистон Рес- 
публикаси Президентининг 2002 
йил 24 октябрдаги "Ўзбекисгон 
Болалар спортини ривожланти- 
риш жамғармасини тузиш тўғри- 
сида"ги фармони ва Ҳукумат- 
нинг бир қатор қарорлари мам- 
лакатда жисмоний тарбия ва 
спортни ривожлантиришда бе-

қиёс аҳамият касб этмокда.
Оммавий болалар спорти- 

нинг ривожланишини таъмин- 
лашга катга эътибор берилмоқ- 
да. Мамлакатимиз Президен- 
тининг ташаббуси билан 
Ўзбекистон Болалар спортини 
ривожлантириш жамғармаси- 
нинг тузилганлиги, шунинг- 
дек, мунтазам ўтказиб бори- 
лаётган уч босқичли -  "Умид 
ниҳоллари", "Баркамол авлод", 
Универсиада спорт мусобақа- 
лари бунга ёрқин далилдир.

Ўзбекистон Республикаси 
Халқ таълими вазирлиги ҳузу- 
ридаги Болалар спортини ри- 
вожлантириш жамғармаси за- 
монавий, техник жиҳозланган 
болалар спорт мажмуалари ва 
майдончаларини барпо этиш 
ишларини амалга оширмокда. 
Ана шу мақсадлар учун 2003 — 
2009 йилларда 51,4 миллиард 
сўм маблағ ажратилди, 1117 
спорт иншооти қурилиб, фой- 
даланишга топширилди.

(Давоми 2-саҳифада)

Истиқлол саодати

МЕҲНАТДАН ТОПИАГАН БАХТ
Шундай дориломон кунларда, озод ва обод Ватанда яшаб 
меҳнатимдан бахт топганимдан шодман. Дўстлик 
туманига ишга келганимга ҳам сал кам ўттиз йил 
бўлибди. Дастлаб оддий чорвйдор эдим, сўнг масъул 
вазифаларда ишлаб, эл назари^тушдим. 1998 йилдан 
буён Саритепа қишлоқ фуқаролар йиғини раиси сифатида 
хизмат қилиб келяпман.

Қишлоғимиз Истиқлоли- 
миз шарофати билан туман- 
даги энг обод масканлардан 
бирига айланди. Қишлоқ 
ҳудудининг уч жойида замо- 
навий аҳоли қўрғонлари бар- 
по этилиб, уларда барча шарт- 
шароитлар яратилди. Ўқув 
даргоҳлари ва мактабгача таъ- 
лим муассасаларига эътибор 
кучайди, уларни оталиққа 
олиш тартиби йўлга қўйил- 
ди. Натижада ушбу муассаса- 
лар қатори қишлоқ врачлик

пункти ҳамда дорихоналар 
ҳам ҳар йили ҳомийлар ёрда- 
мида таъмирлаб берилаётир.

Ободонлашпфиш ва кўкалам- 
зорлапггириш кўламидаги ҳашар 
йўли билан барпо қилинган ма- 
ҳалла гузари қишлоғимиз кўркига 
кўрк қўшди. Ҳудудимизда Ис- 
тиқлол йилларида қарийб 1,5 
миллион туп мевали ва манза- 
рали дарахт кўчатлари экилиб, 
парвариш қилинди. Жорий йилдд 
370 минг туп янги дарахт кўчат- 
лари ўтқазилди. Ҳовлиларимиз

саранжом-саришта, гулзорларга 
бурканган. Аҳолининг томорқа 
ерларини қўшиб ҳисобласак, 
қишлоғимизда бугунги кунда 270 
гектар боғлар мавжуд

Ииғинимизда кам таъминлан- 
ган оилаларни ижтимоий муҳо- 
фаза қилишга оид тадбирларни 
амалга оширишда адолат мезо- 
нига таянган ҳолда иш юригил- 
мокда. Агар 2008 йилда 223 на- 
фар кишига 7 миллион 215 минг 
сўмдан зиёд микдорда моддий 
ёрдам кўрсатилган бўлса, 2009 
йилда бу кўрсаткич 7,5 миллион 
сўмни ташкил этди. Баркамсл ав- 
лод йилида мазкур мақсад учун 
10 миллион сўм маблағ сарф 
қилиниши кўзда тутилган.

ИЖТИМОИЙ-СИЁСИЙ 
ХАЁТ > [2]

ВАТАНИМ -  МЕНИНГ ФАХРИМ
Ёдимда, истиқлолга эришган дастлабки йилла- 

римизда, баъзи миллатдошларим кўч-кўронини 
орқалаб ўзга юртларга жўнаб кетиш васвасасига 
тушишганди. Ёш эканманмру^ен ҳам уларга 
эргашиш ҳақидаги фикримни айтганимда, онам 
мени қаттиқ койиб берган.

— У ерда сени ким кутяп- 
ти, болам? — деган эди онам. 
— Нима, шу эл, шу юртдан би- 
рор ёмонлик кўргандикми, бо- 
шқаларга эргашсанг?! Ўтган ас- 
рнинг ўтгизинчи йиллари эди, 
акамни «бойсан» деб Магадан- 
га, оиламизни эса шу ерга сур- 
гун қилишди. Ўшанда миллат- 
дошларимиздан кўрмаган яхши- 
ликни, шу бағрикенг, меҳнат- 
севар элдан кўргандик. Биз 
тушган маҳалла мусофирлиги- 
мизни билдирмади. Бирови ов-

қат, бирови кийим бериб, очар- 
чилик йилларида жон сақлаб 
қолишимизга кўмаклашди. 
Ўзинг айт, шундай халкдан ке- 
чиб бўладими?!

Онамнинг шу сўзлари сабаб 
бўддою, ўзимнинг хдм кўчиб ке- 
тиш ҳақидаги иккиланишларим 
булутдек тарқаб кетди. Ддрюқе, 
яқиндд кўчиб кетган дўсгларим- 
д ан бири телефон қилиб қсади.

— Соғиндим, жўра, — 
деди у «жўра» сўзини атай 
ўзбекча талаффуз қилиб. —

Сени, маҳалламизни, Бухоро- 
ни, бутун Ўзбекистонни, ҳатто 
Мурод бобони ҳам соғиндим.

Дўстимнинг бу гапи мени 
олис болалик йилларига етак- 
лади. Ўшанда болалигимиз са- 
бабми, бироз номаъқулроқ иш 
қилиб қўйсак, маҳалладоши- 
миз Мурод бобо бизни ури- 
шиб кетарди.

Гарчи хдр иккимизнинг ҳам 
кўнглимиздан ҳар хил ўй ўпан 
бўлса-да болаликдан тарбия тот- 
ган муҳитимиз, ўзбекона махдл- 
ла-кўйчилик туфайли сггахон сл- 
дида мулзам тортдик. Ўша-ўша 
Муроб бобони кўрсак хижолат 
тортаб ўгсдиган бўлганмиз.

ИЖТИМОИЙ-СИЁСИЙ 
ХАЁТ > [2]



Мустақиллик обидалари

КЎҲНА Ш АҲАР Ж О ЗИ Б А С И
[1]
Обиданинг чўққисида эса балақддиги 

5 метр, вазни 32 тоннадан иборат, ўзида 
юртимиз харитасини олтин рангда акс эт- 
тирган Ер шари ўрин олган.

«Бухорога келган, бухороликлар ҳаёти 
билан танишаман, деган одам монументда 
ифодаланган бу ғоялардан хулоса чиқара- 
ди, — деган эди Президентимиз мазкур 
монумент ҳақида. — Бу ғояларни барчага, 
биринчи навбатда, ёшларимизга кенг ва чу- 
қур тушунтиришимиз керак. Баркамол ав- 
лод тарбиясида унинг аҳамияти катга. Буюк 
келажагимизни яратишда, аввало, мустақил 
фикрлайдиган фарзандларимизга, шу юрт- 
ни ягона, бетакрор Ватан, деб билган ёшла- 
римизга суянамиз. Бугун Ўзбекистонимиз 
эришган буюк марраларда, оламшумул ютуқ- 
ларда ёшларимизнинг ўрнини, уларнинг ҳал 
қилувчи кучга айланганини кўрамиз».

Монументнинг шарқ томонида вилоят 
мусиқали драма театрининг, янги маҳобатли 
биноси савлат тўкиб турибди. Замонавий ва 
миллий меъморчилик анъаналари уйғунлаш- 
тирилиб, барпо этилган мазкур санъат кошо- 
насида ижод аҳли учун барча шароитлар яра- 
тилган 700 ўринга мўлжалланган томоша 
зали, баланд ва кенг саҳна, энг сўнгги ру- 
сумдаги ёритгич ва акустик жиҳозлар, ре- 
питиция ва гримм хоналари муҳайё этилган. 
Шунингдек, 2000 ўринли амфитеатр бино- 
си улуғюрлиги билан юқоридаги икки оби- 
дага уйғунлашиб, яхлит ансамблни ташкил 
этади. Албатга, маданий марказ ҳақида га-

пирганда ундаги уч обиданинг бунёд эти- 
лиш тарихини таъкидлаш баробарида 107 гек- 
тарли улкан ҳудудни кўкаламзорлаштириш 
ишларини ҳам айгиб ўтиш жоиз. Дарвоқе, 
бир пайтлар қовжираган чакалакзордан ибо- 
рат бўлган қаровсиз майдонни гўзал боғ, 
ям-яшил масканга айлантириш ўз-ўзидан 
бўгани йўқ. Ободонлаштириш ишлари ул- 
кан ҳашарга айланди, даставвал, 50 минг

тупдан зиёд манзарали дарахт утқазилди.
— Маданий марказнинг барпо этилиши 

ҳар бир бухоролик учун ўзига хос тарихий 
ҳодисага айланди, — дейди «Маҳалла» жа- 
мғармаси вилоят бўлими раиси Беҳбуд Жу- 
маев. — Шу боис нафақат шаҳар аҳли, бал- 
ки туман маҳаллаларидан келган кўнгилли 
ҳашарчилар ҳам ободонлаштириш ишлари- 
га бор куч-ғайратларини сарф этишди. Бу

хайрли ишларга жамғарма республика бош- 
қаруви томонидан ҳам марказдаги кўка- 
ламзорлаштириш ишларига беш юз милли- 
он сўм маблағ ажратилди.

Дарвоқе, яқинда шаҳарга ташриф бу- 
юрган франциялик сайёҳ Рамбо Филипп уч 
йилдан кейинги саёҳатида юртимизда жуда 
кўплаб ўзгаришлар — бунёдкорлик ишлари 
амалга оширилганига гувоҳ бўлганини ҳай- 
ратланиб гапириб берганди.

— Айниқса, янги барпо этилган уч обьект 
мени лол қолдирди, — дейди у. — Айни 
пайгда бутун жаҳонда молиявий бўҳронлар 
авж олиб, ҳатго ривожланган давлатлар ҳам 
бор эътиборини иқтисодий тикланишга қарат- 
ган бир даврда иқтисодий барқарорликка 
эришган давлатингизнинг ҳатго маданий-маъ- 
навий, таълим соҳалари ривожини таъмин- 
лаб, бу мақсадда йирик бинолар, иншоотлар 
барпо этаётгани ҳавасимни келтирди.

Ҳа, қадимий ва ҳамиша навқирон Бухо- 
ро юртимизнинг бир бўлаги сифатида ҳам 
дунёни ҳайратлантиришда давом этмокда. 
Ишончимиз комилки, йиллар ўтади, аммо 
мазкур обидалар ўз номига монанд ҳолда 
кўкка мағрур бўй чўзиб тураверади. Бухо- 
рога ташриф буюрган, зиёратга келган ав- 
лодлар Мустақи^ Ўзоекистоннинг иккинчи 
ўн йиллигида барпсУ этилган мазкур бино- 
лар яратувчилар^К^унёдкорлигига таҳсину 
офаринлар айтишади, қалбларида яратув- 
чи халқ фарзанди эканлигидан фахр ҳис- 
сини туюшади.

Акбар РУСТАМОВ, 
«МаЬаПа» мухбири.

Истиқпол саодати

МЕҲНАТДАН 
ТОПИАГАН БАХТ
< [1]

Истиқлол байрами арафа- 
сида фермер хўжаликлари 
ҳомийлигида қиш лоқнинг 
ички 2 километр узунликда- 
ги йўллари таъмирланди. 
Аҳолини узлуксиз ва бир 
меъёрда табиий газ билан 
таъминлаш мақсадида 7 ки- 
лометрдаги эскирган қувур- 
лар алмаштирилиб, қўшимча 
6 та газ узатиш аппарати 
ўрнатилди.

Ҳомийлар ва саховатпе- 
шалар маблағи ҳисобидан 30 
та кам таъминланган оилага 
қорамол ҳадя қилинди. 500 
та хонадон чорва озуқаси 
билан таъминланди. 49 та 
оилага фермерлар томонидан 
9,8 тонна буғдой бепул тар- 
қатилди. Аҳолининг томорқа 
ерлари ва деҳқон хўжалик- 
ларини ривожлантириш мақ- 
садида 3 километр узунлик- 
даги ариқ ва зовурлар тоза- 
ланди. Ҳудуддаги чорвачи- 
ликка ихтисослашган фермер 
хўжаликлари галма-гал на- 
вбати билан «Ниҳол» бола- 
лар боғчасини бепул сут маҳ- 
сулоти билан таьминлаб ту- 
рибди. Ёшларимиздан 25 на- 
фари шахсий чорвачилик ва 
паррандачиликни йўлга 
қўйиш учун «Халқ банки»- 
нинг имтиёзли кредитини 
олишга муваффақ бўлди.

Истиқлол йилларида ғал-

лачиликка эътиборнинг ку- 
чайтирилгани боис ғалладан 
юқори ҳосил олишга эришил- 
мокда. Жорий йилда ҳам ул- 
кан марра забт этилиб дав- 
лат шартномаси ортиғи би- 
лан бажарилди. Пахтакорла- 
римиз эса айни пайтда йи- 
ғим-терим ишларига қизғин 
ҳозирлик кўришмоқда.

Истиқлолимизнинг 19 
йиллиги мен учун қўшалоқ 
байрамга айланди. Президен- 
тимиз фармонига кўра бир 
гуруҳ ватандошларим қатори 
«Эл-юрт ҳурмати» ордени 
билан мукофотландим; Мен- 
га берилган бу мукофотни 
аввало, қишлоқ фуқвролар 
йиғини, қолаверса, тумани- 
миз аҳлининг мардонавор 
меҳнатига берилган муносиб 
баҳо сифатида қабул қила- 
ман. Бундай шарафли кунга 
етишимда менга ҳар томон- 
лама кўмакдош бўлган ҳамқ- 
ишлоқларимдан миннатдор- 
ман. Омад ва бахтни меҳнат- 
дан топган оддий бир фуқа- 
ро сифатида фаолиятимни 
янада изчил давом эттириб, 
эл-юртимиз учун хизматим- 
ни аямайман.

Шодиёр АНҚАБОЕВ, 
Жиззах вилоятининг Дўстлик 

туманидаги Саритепа 
қишлоқ фуқаролар йиғини 

раиси, «Эл-юрт ҳурмати» 
ордени соҳиби.

ВАТАНИМ — 
МЕНИНГ ФАХРИМ

[1]
Мен шу юртда туғилиб, 

таҳсил олдим. Бугун Роми- 
тан туманидаги саноат кол- 
лежида ёшларга автомобил- 
га техник ишлов бериш фа- 
нидан сабоқ беряпман. Шо- 
гирдларим орасида мазкур 
соҳани пухта эгаллаб, махсус 
автомобилсозлик устахонала- 
рини очган тадбиркорлар ҳам 
бор. Оилам тинч, рафиқам 
туман мудофаа бўлимида, кат- 
та қизим 3-умумтаълим мак- 
табида ишлайди. Ўғлим ва 
кичик қизим коллежда сабоқ 
олишмокда. Камтарона меҳ- 
натларим муносиб эътироф 
этилиб, 2005 йилда «Ўрта 
махсус таълими аълочиси» 
кўкрак нишони, жорий йил- 
да эса «Дўстлик» ордени би- 
лан мукофотландим. Хуллас, 
бахти кулган инсонман. Ал-

батта, бу ютуқларга эриши- 
шимда яқинларим, оилам би- 
лан бирга, яхши-ёмон кун- 
ларим, тўй-маъракаларимда 
доимо бирга бўлган «Афро- 
сиёб» маҳаллаки аҳлининг 
ҳам муносиб ҳидраси бор.

Кўпчилик мендан «Вата- 
нингиз қаер?», деб сўраша- 
ди. Мен шу юртда туғил- 
дим, камол топдим, тарбия 
олдим, дўстлар орттирдим. 
Бугун эса шу заминда хиз- 
мат қилиб, арзимас хизмат- 
ларим қадрланаётганини 
кўриб турибман. Демак, 
ишонч билан айта оламанки, 
мен Ўзбекистон фарзанди- 
ман, бундан бениҳоя фахр- 
ланаман!

Андрей ЗИМИН, 
Ромитан саноат коллежи 
ишлаб чиқариш таълими 

устаси,
«Дўстлик» ордени соҳиби.

■ Мақалла маркази

ТАДБИРКОРЛАР ҲИММАТИ

Истиқлол йилларда 
мамлакатимизда 
замонавий типдаги 
мақалла гузарлари 
қурилишига жиддий 
эътибор қаратилаётир.
Биргина сўнгги икки йил да- 

вомида пойтахтимиздаги Собир Ра- 
ҳимов, Мирзо Улуғбек, Ҳамза каби 
ўнлаб туманларда бири-биридан

кўркам, барча қулайликларга эга 
маҳалла марказларининг қурилиб 
фойдаланишга топширилгани фик- 
римиз тасдиғидир.

Мустақиллигимизнинг 19 
йиллик шодиёнаси арафасида 
Шайхонтоҳур туманидаги "Шод- 
лик" маҳалласида ҳам замонавий 
типдаги маҳалла маркази қад ро- 
стлади. Тадбиркорлар ҳиммати

билан бунёд этилган ушбу маж- 
муага “Маҳалла" жамғармаси Тош- 
кент шаҳар бўлими бошқаруви 
ҳамда туман бўлинмаси ташаббу- 
си билан замонавий жиҳозлар 
олиб берилди.

Раҳим ШЕР.

СУРАТДА: Маҳама оқсоқоли 
Мирҳалил Содиқов фаоллар билан.

ҚОНУН ИЖРОСИ 
БИЛАНКУЧЛИ

[1]

Бу соҳада олиб борилаётган исло- 
ҳотларнинг самарадорлигини янада 
ошириш кўп жиҳатдан амалдаги қонун 
ҳужжатлари талабларининг сўзсиз 
ижро этилишини таъминлашга боғ- 
лиқ. Шу йилнинг 6 сентябрида Ўзбе- 
кистон Республикаси Олий Мажлиси 
Сенати Фан, таълим, маданият ва 
спорт масалалари қўмитасининг Ўзбе- 
кистон Республикаси Олий Мажлиси 
Сенатида бўлиб ўтган мажлисида 
"Жисмоний тарбия ва спорт тўғри- 
сида"ги Ўзбекистон Республикаси 
Қонунининг Ўзбекистон Республика- 
си Маданият ва спорт ишлари вазир- 
лиги тизимида ижро этилиши маса- 
ласи кўриб чиқилди.

Қайд этилганидек, вазирлик тизи- 
мида 61 болалар ва ўсмирлар спорт мак- 
таби фаолият кўрсатаётган бўлиб, 
уларда жами 35 мингга яқин ўқувчи 
спорт билан мунтазам шуғулланиб кел- 
моқда.

Мамлакатимизда юқори малакали 
спортчиларни тайёрлашга ихтисослаш- 
ган 136 муассаса иш олиб бормокда. 
Юртимиздаги 51056 спорт иншооти- 
дан 105 таси Ўзбекистон Республика- 
си Маданият ва спорт ишлари вазир- 
лиги тасарруфидадир. Бугунги кунда 
мамлакатда 80 спорт тури бўйича 
федерациялар тузилган, Қорақалпоғи- 
стон Республикаси, вилоятлар ва Тош- 
кент шаҳрида эса 560 ҳудудий спорт 
федерацияси фаолият олиб бормокда.

Ўзбекистон Республикаси Мадани- 
ят ва спорт ишлари вазирлиги тизи- 
мида мамлакатнинг турли ҳудудларида 
спорт тадбирларини мунтазам ўтказиб 
боришга алоҳида аҳамият берилмокда. 
Мамлакатда 2009 — 2010 йилларда 
спорт мусобақаларини ўгказиш, спорт 
жиҳозларини харид қилиш ва бошқа 
тадбирларни амалга ошириш учун 28 
миллиард 832 миллион сўм маблағ аж- 
ратилган. 2009 йилда вилоят, туман 
марказларида, қишлоқ ва маҳаллаларда 
3032 оммавий спорт тадбири ўтказил- 
ган бўлиб, уларга 1 миллион 300 мин- 

, гдан ортиқ ипггирокчи, шу жумладан, 
.500 минг нафарга яқин хотин-қиз жалб 
этилган. Вазирлик тизимида бошқа ту- 
зилмалар билан ҳамкорликда олиб бо- 
рилаётган ишлар натижасида жисмо- 
ний тарбия ва спорт билан мунтазам 
шуғулланувчилар сони бугунги кунда 
1736870 нафарга етган бўлиб, улар- 
нинг 992531 нафари қишлоқ жойлар- 
да истиқомат қилмокда.

Андижон, Бухоро, Наврий, Сурхон- 
дарё, Самарқанд вилояТлари ва бошқа 
минтақалардаги бир қатоУ корхоналарда 
спорт анжомлари ишлаб чиқариш йўлга 
қўйилмокда.

Ўзбекистон Республикаси Прези- 
дентининг 2009 йил 5 январдаги 
"Ўзбекистон Республикаси спортчила- 
рининг 2012 йил Лондон шаҳри (Буюк 
Британия)да бўлиб ўтадиган XXX ёзги 
Олимпиада ва XIV Паралимпиада 
ўйинларида иштирок этишга тайёргар- 
лиги тўғрисида"ги қарорининг ижро-

сини таъминлаш мақсадида Ўзбекистон 
Республикаси Маданият ва спорт иш- 
лари вазирлиги томонидан махсус дас- 
тур қабул қилинган.

Ўзбекистон давлат жисмоний тар- 
бия институтида жисмоний тарбия ва 
спорт йўналишида мутахассислар тай- 
ёрлаш ва қайта тайёрлаш масалаларига 
эътибор берилмокда, бу ерда бакалав- 
риат дастури бўйича 3538 нафар, ма- 
гистратура дастури бўйича 140 нафар 
талаба сабоқ олмокда. Ҳар йили ин- 
ститутни 670 нафар бакалавр, 50 на- 
фар магистр битирмокда. Институтнинг 
малака ошириш факультетида ўн йил 
мобайнида 1400 нафардан ортиқ жис- 
моний тарбия ва спорт бўйича мураб- 
бий-ўқитувчи ўз малакасини оширган.

Шу билан бирга мажлисда сена- 
торлар Ўзбекистон Республикаси Ма- 
даният ва спорт ишлари вазирлиги ти- 
зимида "Жисмоний тарбия ва спорт 
тўғрисида"ги Ўзбекистон Республика- 
си Қонунининг ижро этилишида мав- 
жуд бўлган камчилик ва нуқсонларга 
ҳам алоҳида эътиборни қаратдилар. Ва- 
зирлик девонида, вилоят, туман, ша- 
ҳар маданият ва спорт бошқармалари 
ҳамда бўлимларида ижро интизомини 
тубдан яхшилаш, мазкур вазирлик ти- 
зимидаги муассасаларни спорт йўнали- 
ши бўйича малакали мутахассислар би- 
лан тўла таъминлаш, кадрлар салоҳия- 
тини ошириш, масъулиятини кучайти- 
риш зарурлиги қайд этилди. Вазирлик 
тизимидаги муассасаларнинг моддий- 
техник базасини бугунги кун талабла- 
рига мувофиқ янада яхшилаш зарур.

Масалани муҳокама қилиш асноси- 
да сенаторлар ва мутахассислар томо- 
нидан Ўзбекистон Республикаси Ма- 
даният ва спорт ишлари вазирлиги, 
унинг вилоят бошқармалари, туман ва 
шаҳар бўлимлари, шунингдек, вазир- 
лик тасарруфидаги муассасаларнинг 
"Жисмоний тарбия ва спорт тўғриси- 
да"ги Ўзбекистон Республикаси Қону- 
ни ижросини таъминлаш борасидаги 
фаолиятини янада яхшилашга қаратил- 
ган бир қатор таклиф ва тавсиялар бил- 
дирилди. Шунингдек, Маданият ва 
спорт ишлари вазирлиги, унинг тасар- 
руфидаги муассасалар Қонунни янада 
самарали ижро этиш бўйича халқ де- 
путатлари маҳаллий Кенгашларининг 
доимий комиссиялари, Болалар спорти- 
ни ривожлантириш жамғармаси, халқ 
таълими, ўрта махсус, касб-ҳунар таъ- 
лими, соғлиқни сақлаш тизими муас- 
сасалари, касаба уюшмалари билан ҳам- 
корликни кучайтириши зарурлиги таъ- 
кидланди.

Муҳокама якунлари бўйича тегиш- 
ли қарор қабул қилинди.

Мажлисда сенаторлар, Ўзбекистон 
Республикаси Маданият ва спорт иш- 
лари вазирлиги раҳбарлари, манфа- 
атдор вазирлик ва идоралар, Ўзбеки- 
стон спорт федерациялари, ўқув юр- 
тлари ва спорт муассасалари, нодав- 
лат нотижорат ташкилотлар, оммавий 
ахборот воситалари вакиллари қат- 
нашди.

(ЎзА)

“ Соғлом оила — соғлом авлод гарови”

САЛОМАТЛИК -  БАРЧА УЧУН ҲАЕТИИ ОМИЛ
Мамлакатимизда она ва бола саломатлигини мустаҳкамлашга, оналар 
соғлиғини муҳофаза қилиш орқапи хдр томонлама етук фарзандларни 
дунёга келтириш ишларига алоҳида эътибор қаратилаётир. Бу борада 
Президентимизнинг 2009 йил 1 июлдаги “2009 — 2013 йилларда аҳолининг 
репродуктив саломатлигини мустаҳкамлаш, соғлом бола туғилиши, 
жисмоний ва маънавий баркамол авлодни вояга етказиш борасидаги 
ишларни янада кучайтириш ва самарадорлигини ошириш чора-тадбирлари 
Дастури тўғрисида”ги ҳдмда “Она ва бола саломатлигини муҳофаза қилиш, 
соғлом авлодни шакллантиришга доир кўшимча чора-тадбирлар 
тўғрисида”ги кэрорлари муҳим дастуриламал бўляпти.

Ушбу қарорлар ижросини таъмин- 
лаш, аҳоли ўртасида соғлом маънавий 
муҳитни қарор топтиришда "Маҳалла" 
жамғармаси Тошкент вилояти бўлими 
бошқаруви ҳам муносиб иштирок эт- 
мокда. Шу мақсадда 1280 та маҳаллада 
махсус ишчи гуруҳлари тузилди. Маз- 
кур гуруҳлар томонидан аҳоли ўрта- 
сида 7538 маротаба тушунтириш, тар- 
ғибот ишлари олиб борилди. Тадбир- 
ларга 438 мингга яқин аҳоли, 180 минг 
нафардан зиёд ёшлар жалб этилди.

Айтиш жоизки, вилоят соғлиқни 
сақлаш бошқармаси, хотин-қизлар 
қўмитаси, қишлоқ врачлик пунктлари, 
ўқув муассасалари, поликлиникалар би- 
лан биргаликда маҳаллаларда олиб бо- 
раётган ишларимиз ўз самарасини бе- 
раётир. Вилоятнинг ҳар бир маҳалла 
фуқаролар йиғинларидаги қишлоқ 
врачлик пунктларида, аҳоли, айниқса, 
хотин-қизлар ва никоҳ ёшидаги қиз- 
лар ўртасида соғлом болалар туғили- 
ши ва уларнинг тарбияси бўйича ту-

шунтириш ишларини ташкил этиш 
мақсадида махсус штаблар тузилди. 
"Оила патронажи" ҳамширалари ма- 
ҳаллалар маслаҳатчилари билан ҳам- 
корликда ҳар куни 5-10 та оилада 
бўлиб, хонадонлардаги тиббий аҳвол 
билан танишмокда. Шунингдек, “Со- 
ғлом она — соғлом бола", "Соғлом 
фарзанд — келажак пойдевори" мав- 
зуларида буклет ва эслатмалар ишлаб 
чиқилди ҳамда фуқаролар йиғинларига 
етказилди.

"Соғлом она — соғлом бола" дас- 
тури ижросини таъминлаш, унинг маз- 
мун-моҳиятини аҳоли ўртасида тарғ- 
иб эташ мақсадида жамғарманинг ша- 
ҳар ва туман бўлинмалари, фуқаролар 
йиғинлари ҳамда ҳамкор ташкилотлар 
билан биргаликда вилоятдаги 1300 тага 
яқин маҳаллада махсус гуруҳлар таш- 
кил этилгани бу борадаги ишларни 
янада жонлантирди. Маҳаллаларда 
аҳолининг репродуктив саломатлиги- 
ни таъминлаш учун "Соғлом авлод

учун" жамғармаси билан ҳамкорликда 
ўқув муассасаларида, коллежларда, ака- 
демик лицейларда ҳам тарғибот иш- 
лари олиб борилди.

Вилоят "Саломатлик маркази" би- 
лан биргаликда Қибрай, Зангиота, Ан- 
грен тумани маҳаллаларида ўткайил- 
ган "Оилада саломатлик", "С0 ғло4 1 Йрла 
— соғлом келажак", "Она сутининг 
аҳамияти" мавзуларида кўплаб давра 
суҳбатлари, тадбирлар ташкил этилга- 
ни, албатга, соғлом турмуш тарзини 
шакллантиришга хизмат қилади.

Соғлом фарзанд нафақат оила 
қувончи, балки юрт бахти ҳамдир. Ҳар 
томонлама баркамол, етук фарзандлар- 
ни тарбиялаган намунали оилаларнинг 
ҳаётий тажрибаларини тарғиб этиш 
мақсадида "Соғлом оила" кўрик-тан- 
лови ташкил этилганди. Натижаси 
ёмон бўлмади. Кўплаб оилалар ушбу 
танловда иштирок этиш ва ғолиб 
бўлиш учун астойдил ҳаракат қилиш- 
ди. Мазкур кўрик-танловнинг даст- 
лабки босқичи 15 май — Халқаро оила 
куни муносабати билан Чирчиқ шаҳ- 
рида "Огам, онам ва мен — спортчи- 
лар оиласи" мавзусида ўтказилди. Тан- 
ловда салкам 50 та оиланинг уй бека- 
лари иштирок этди. Улар югуриш, 
шахмат-шашка, волейбол, баскетбол, 
теннис бўйича ўзаро беллашишди.

Вилоятимизнинг чекка ҳудудлари, 
айниқса, қишлоқ ва маҳаллалардаги 
фермер хўжаликлари далаларида меҳ-

нат қилаётган хотин-қизлар саломат- 
лигини тиклаш, муҳофаза қилиш, энг 
муҳими, уларни тиббий кўрикдан 
ўтказишга доир тарғибот ишларини 
янада кучайтириш фаолиятимиз асо- 
сини ташкил этади. Хусусан, Қуйи 
Чирчиқ туманида йил бошидан буён 
ҳар ойнинг шанба кунлари махсус жа- 
моатчилик кенгаши аъзолари тиббиёт 
бирлашмалари мутахассислари билан 
ҳамкорликда Навоий, ҲОлимжон но- 
мидаги, Қонқа қишлоқ врачлик пунк- 
тларида бўлишиб, 300 нафардан зиёд 
туғиш ёшидаги аёллар ва 150 нафар 
ўсмир қизларни тиббий кўрикдан ўгка- 
зишди.

Ижтимоий ҳимояга муҳтож оила- 
ларга ёрдам бериш, уларни тиббий 
кўрикдан ўтказишга кўмаклашишдек 
хайрли ишлар ҳам бизнинг доимий 
диққат-эътиборимизда. Масалан, Қиб- 
рай тумани Май қишлоқ фуқаролар 
йиғинининг "Дўстлик" маҳалласида, 
Тузел қишлоқ фуқаролар йиғинининг 
"Тузел" маҳалласида яшовчи 400 на- 
фар кам таъминланган ва ижтимоий 
ёрдамга муҳтож аҳоли вилоят "Соғлом 
авлод учун" хайрия жамғармасининг 
"Амбуланс" тиббий ёрдам машинаси 
шифокорлари томонидан кўрикдан 
ўтказилди, уларга бепул дори-дармон- 
лар тарқатилди.

Она ва бола саломатлигини мус- 
таҳкамлаш учун туманлардаги мавжуд 
тиббиёт масканларида махсус пггаблар

тузилган. Штаб раҳбари этиб қишлоқ 
врачлик пунктлари мудирлари, улар- 
нинг ўринбосарлари этиб эса фуқаро- 
лар йиғинлари қошидаги Хотин-қиз- 
лар билан ишлаш комиссияси раисла- 
ри тайинланган. Штаб томонидан она- 
лар ва болалар ўлимини ва исталмаган 
ҳомиладорликнинг олдини олиш, фер- 
тиль ёшидаги аёлларни вақтида тиб- 
бий кўрикдан ўтказиш бўйича тарғи- 
бот ишлари кучайтирилган.

Маҳаллаларда соғлом турмуш тар- 
зини тарғиб этишда оилавий спорт- 
нинг аҳамияти катга, албатга. Шу боис 
маҳаллаларда "Соғлом оила — юрт ке- 
лажаги", "Спорт — соғлиқ гарови" мав- 
зуларида спорт мусобақаларини мун- 
тазам ўгказишга алоҳида эътибор қара- 
тяпмиз. Жорий йилнинг 8 март — 
Халқаро хотин-қизлар байрами муно- 
сабати билан вилоятнинг барча шаҳар 
ва туман маҳаллаларидаги хотин-қиз- 
лар ва уй бекалари ўртасида спорт му- 
собақалари ўтказилди. Мусобақаларда 
350 нафардан зиёд хотин-қиз ипгги- 
рок этиб, голиблар ҳомийлар томони- 
дан рағбатлантирилди. Айни пайтда уй 
бекаларини, қиз-жувонларни, ёш йи- 
гитларни спортга жалб этиш чоралари 
амалга оширилаётир.

Суяржон ҚУРЮНҚУЛОВ, 
“Маҳалла" хайрия жамғармаси 

Тошкент вилояти бўлими 
бошқаруви раиси.



Қарор  ва иж р о

С И З  Д О И М О  
Э Ъ Т И Б О Р Д А С И З

МАМЛАКАТИМИЗДА аҳали- 
нинг эхдиёжманд қатламларини 
ижгамоий ҳимоя қилиш, модд ий 
ва маънавий қўллаб-қувютлаш, 
жисмоний имконияти чекланган, 
боқувчисини йўқотган, ёлғиз 
кдрияларга меҳр-мурувват ҳамда 
беғараз ёрдам кўрсаташдек хайр- 
ли ишларга алоҳида эътибор қара- 
талмокда. Бу юргамиздд инсон тақ- 
дири, шаъни, қадр-қиммати энг 
олий кддршгг сифатидд эгьтироф 
этилишцлдн далолатдир.

Ҳукумагамиз томонцддн кдбул 
қилинаёпан кдгор кдрор/шр бу бо- 
редга савобли амалмрни изчил дд- 
вом эггаритцлд ддауриламал бўлиб 
хизмагг кдлаёгир. Хусусад Вазир- 
лар Маҳкамасининг 2010 йил 2 ав- 
гупддга "Егам болалар ва ога-она 
кдрамоғвдн махрум бўлган бола- 
ларни тураржойлар билан таъмин- 
лаш чора-тадбирлари тўгрисцдд"™ 
кдрори хдм айнан егам болаларга 
мехр-мурувват, гамхўрлик кўрсага- 
лаёпвнининг бир ифцадси.

Етим болалар ва ота-онаси 
кдрамоғиддн махрум бўлган бола- 
ларнинг ижтамоий ҳимоясини ку- 
чашириш, улфни тураржой билан 
ташишаш таргабини такомиллаш- 
тариш мақсадидд кдбул кдлинган 
ушбу кдрор ижроси кдгор вазир- 
ликлар, ддвлат қўмигаларқ махдл- 
лий ҳокимликлар, фукдроларнинг 
ўзини ўзи бошкдриш органлари ва 
бошкд мутасдади ташкилоглар та- 
шаббуси билан изчил чора-тцдбир- 
лар асосидд амалга оплфилаёгар.

— Юртимизда ҳар бир ин- 
сон тақдирига олий қадрият си- 
фатида қаралиб, эъзозланади, — 
дейди "Маҳалла" хайрия жам- 
ғармаси республика бошқаруви 
раисининг ўринбосари Баҳодир 
Абидов. — Шу мақсадда ушбу 
қарор ижросини таъминлашда 
жамғарма, ўз навбатида, фуқа- 
ролар йиғинлари мутасаддила- 
ри ҳам муносиб ҳисса қўшаё- 

• 'тир. Улар бў борада‘тарғйбот- 
ташвиқот шпАЙ|)инй- юритиш-" 
да, асосан, етим ва қаровсиз бо- 
лаларни, шунингдек, бўш тур- 
ган тураржойларни аниқлашда 
фаол ипггирок этаётгани қуво- 
нарли, албатта. Энг муҳими, бу 
саъй-ҳаракатлар, яъни етим бо- 
лалар ва ота-она қарамоғидан 
маҳрум бўлган болаларга турар- 
жойлар беришда қонун ҳуж- 
жатлари ва низом талабларига 
қатъий риоя этилгани ҳолда 
олиб борилмокда. Айрим ҳол- 
ларда ёш болаларнинг она-она- 
си бирор-бир сабаб билан ва- 
фот этган бўлиши мумкин. Ва- 
ҳоланки, уй-жой, ҳовли отаси 
ёки онаси номига расмийлаш- 
тирилган. Бундай пайтда етим 
қолган болаларнинг яқин 
қариндошлари уйни ўз номига 
расмийлапггириб олиши оқиба- 
тида қариндошлар ўртасида 
ўзаро ер, мол-мулк, уй-жой, 
меросга талашиш муаммоси 
юзага келиши мумкин. Қабул 
қилинган қарор эса ана шу ма- 
салалар юзасидан келиб чиқа- 
диган муаммоларни бартараф 
этиши, шунингдек, етим бола- 
лар ва ота-она қарамоғидан маҳ- 
рум бўлган болалар учун ту- 
раржойлар бериш ва улардан 
фойдаланиш билан боғлиқ ни- 
золар қонун ҳужжатларида бел-

гиланган тартибда ҳал этили- 
шида қонуний асос бўлиши 
билан аҳамиятлидир.

Айни пайтда мазкур қарор 
доирасида етим болалар ва ота- 
она қарамоғидан махрум бўлган 
болаларни тураржойлар билан 
таъминлаш бўйича низомда бел- 
гиланган қонун-қоида асосида 
амалий ишлар қилинаётир. 
Биргина, пойтахтимизнинг Чи- 
лонзор туманидаги Хлебушки- 
на номидаги 22-сонли "Меҳ- 
рибонлик уйи" тарбияланувчиси 
опа-сингил Любов ва Людмила 
Сарёваларга тумандаги "2-Чарх 
Камолон" маҳалласидаги кўпқа- 
ватли тураржой биносидан икки 
хонали, Соловёва Елизаветгага 
эса "Ботирма" маҳалласидаги 
кўпқаватли уйлардан бўш тур- 
ган бир хонали уй берилди.

— Қарор ижроси етим қол- 
ган, ота-она қарамоғидан маҳ- 
рум бўлган болаларни ҳар то- 
монлама ҳимоялаш, уларга ғам- 
хўрлик кўрсатишга қаратилга- 
ни билан қувонарлидир, — 
дейди Чилонзор тумани ҳоким- 
лиги уй-жойларни ҳисобга 
олиш ва тақсимлаш бўлими 
бошлиғи Анжелла Миралиева. 
— Бундан кўриниб турибдики, 
юртимизда ҳеч бир инсон эъЬ- 
бордан четда эмас. Айниқ!

■ :меҳр-мурувватга ташна инсо: 
ларни Хўрсанд -кдлиш, кўигли- 
ни кўтаршп устувор вазифа си- 
фатида белгилаб берилгани 
эътиборлидир. Қарорда етим 
болалар ва ота-она қарамоғи- 
дан маҳрум бўлган болаларга 
тураржойлар бериш ҳокимлик- 
лар томонидан амалга ошири- 
лиши белгилаб қўйилган. Шу 
боис, айни кунларда ушбу 
қарорга асосан, алоҳида иш ре- 
жаси ишлаб чиқилиб, унинг 
ижросини таъминлаш мақсади- 
да тегишли давлат ва нодавлат 
ташкилотларга хатлар билан му- 
рожаат этяпмиз. Туман ҳоким- 
лигида тузилган махсус комис- 
сия томонидан қарорда белги- 
ланган ҳуқуқий-меъёрий нор- 
маларга ҳамда қонун ҳужжат- 
ларига асосланган ҳолда, мақ- 
садли коммунал уй-жой фон- 
дидаги уйлардан ёки вақтинча 
фойдаланилмаётган, давлат мул- 
ки бўлган ётоқхоналардаги, уй- 
жойлардаги ҳамда кўпқаватли 
уйлардаги бўш турган кварти- 
раларни етим ва ота-она қара- 
моғидан маҳрум бўлган бола- 
ларга бериш чора-тадбирлари 
изчил амалга ошириляпти.

Шуни алоҳида таъкидлаш- 
ни истардимки, етим болаларга 
тураржойларни аниқлаб бериш- 
да “Маҳалла" жамғармасининг

фото-Носир Ҳайдароа:к

Чилонзор тумани бўлинмаси 
мутасаддилари, маҳаллалар оқсо- 
қоллари, фаоллари, айниқса, 
профилактика инспекторлари- 
нинг хизмати катга бўлаётир. 
Туманимиздаги 22-сонли "Меҳ- 
рибонлик уйи" тарбияланувчи- 
лари Любов ва Людмила Сарё- 
валарга, шунингдек, ушбу меҳ- 
рибонлик уйи тарбияланувчи- 
си Елизаветга Соловёвага ту- 
раржойни аниқлашда ҳам ма- 
ҳаллалар фаоллари ёрдам бе- 
ришди.

— Маҳалла мутасадлилари 
етим болалар сони нечта, улар 
кимлар, нима билан машғул, 
қаерда, қайси "Меҳрибонлик 
уйи"да тарбияланади — ҳамма- 
сидан хабардор бўлиши лозим,
— дейди "2-Чарх Камолон" ма- 
ҳалла фуқаролар йиғини раиси 
Аҳрор Собитов. — Энг асосий- 
си, айни пайтда ҳудудда бўш 
турган тураржойларни аниқлаш, 
уларга етим болаларни жойлаш- 
тириш ишларига ҳам астойдил 
кўмаклашяцмиз. Бундай савоб- 
ли амалларни бажаришда, қола- 
верса, ҳукумат қарорлари иж- 
росини таъминлашда оз бўлса- 
да ҳисса қўшаётганимиздан
:амнунмиз.

Ҳукумат томонидан кўрса- 
тилаётган бундай ғамхўрлик- 
ла̂ дДн етим ва ота-онаси қара- 
моғидай маҳрум бўлган, ‘кўнгли- 
ўксик болалар ҳам мамнун.

— Биз ўзимизни ёлғиз деб 
ҳисобламаймиз, — дейди Лю- 
бов Сарёва мамнуният билан.
— Негаки биздек фарзандлар- 
нинг бошини силайдиган, ғам- 
хўрлик кўрсатадиган, келажа- 
гимиз, такдиримиз учун қайғу- 
радиган Юртбошимиз бор. Энг 
мухдми, она-Ватанимизда яхши 
инсонлар кўп. Улар ҳеч қачон 
бизларни ёлғизлатиб қўйишмай- 
ди. Биз бундай ғамхўрликдан 
ғоятда бахтиёрмиз.

Дарҳақиқат, жорий йил 
Президентимиз томонидан Бар- 
камол авлод йили, деб эълон 
қилингани ёшларга улкан им- 
кониятлар эшигини очиб бер- 
ди. Бу имкониятлардан боқув- 
чисини йўқотган, жисмоний 
имконияти чекланган болалар 
ҳам бирдек баҳраманд бўлиш- 
мокда. Маҳалла фаоллари эса 
уларнинг ижтимоий қўллаб- 
қувватлаш ишларига алоҳида 
эътибор беришаётир.

Раҳим ШЕРҚУЛОВ,
‘‘МаЬаИа" мухбири.

СУРАТДА; пойташтиздат 
22-сонли «Меҳрибонлик уйи» 
тарбияланувчилари устози Ха- 
физа Рапикова билан.

БАҒРИКЕНГЛИК, САХОВАТ,
МЕҲР-ОҚИБАТ АИЕМИ
< [1]

Замонавий таълим билан бир қаторда 
диний таълим тизимини такомиллашти- 
риш, пухта билимга эга, соғлом фикрли 
мутахассисларни тайёрлаш доимий эъти- 
борда. Тошкент ислом университети ва 
Тошкент ислом институти, ўрта-махсус 
диний таълим беришга ихтисослашган му- 
ассасалар фаолият кўрсатмокда. Уларда 
минглаб йигит-қизлар замонавий шарт- 
шароит, илғор педагогик технологиялар 
асосида диний ва дунёвий фанлардан 
сабоқ олмокда. Давлатимиз раҳбарининг 
2008 йил 23 май куни қабул қилинган 
қарорига мувофиқ Имом Бухорий халқ- 
аро марказининг ташкил эталиши ислом 
тарихи ва фалсафаси, алломанинг ил- 
мий меросини халқаро миқёсда ўрганишда 
муҳим ўрин тутмокда.

Мамлакатимизда халқимизнинг мил- 
лий ва диний байрамлари муносиб тарз- 
да нишонлаб келинмокда. Президенти-

мизнинг "Рамазон ҳайитини нишонлаш 
тўғрисида"ги қарорига мувофиқ юрти- 
мизда ушбу муборак айём бу йил ҳам 
кўтаринки рухда байрам қилинади. Ра- 
мазон ҳайити хайрли мақсад ва эзгу амал 
байрамидир. Айёмни юртимизда меҳр- 
оқибат, катгаларга ҳурмат, кичикларга 
иззат, ҳиммат ва саховат каби азалий 
анъаналаримиз янада мустаҳкамланаёт- 
ган шароитда кўтаринки рухда кутиб 
олаётганимиз қувонарлидир.

Шундай муборак кунларда ота-она- 
ларимиз, ака-укаларимиз, оиламиз ва 
фарзандларимизни улуғ айём билан 
қутлашимиз, ёру дўстларимиз, қўни- 
қўшниларимизни йўқлашимизнинг са- 
воби катта. Рамазон ҳайити гина-ку- 
дуратларни унутиш, дардмандлар 
кўнглини олиш, табаррук отахон-она- 
хонларни зиёрат қилиб, эҳтиёжманд- 
лар, етим-есирларга хайру эҳсон ула- 
шадиган саховат айёмидир.

Шу боис юртимиздаги зиёратгоҳ-

лар, муқаддас қадамжолар, қабристон- 
лар яна бир бор тартибга келтирилади. 
Уларнинг теварак-атрофи ободонлаш- 
тирилиб, зиёратчилар ташрифи учун 
шароитлар янада яхшиланади. Ҳайит 
кунлари мамлакатимизнинг ҳар бир ту- 
ман, маҳалла, овул ва қишлоқларида 
яшовчи ёрдамга муҳтож ногиронлар, 
ёлғиз кексалар, боқувчисини йўқотган- 
лар, кам таъминланган оилалар, иккин- 
чи жаҳон уруши қатнашчилари, меҳ- 
нат фахрийлари, нуронийлар ҳолидан 
хабар олинади. Меҳрибонлик, "Мурув- 
ват" ва "Саховат" уйларига моддий ва 
маънавий ёрдам кўрсатилади.

Муборак Рамазон ҳайитини жой- 
ларда тартиблй ва юқори савияда, хал- 
қимизцрнг миллий қадриятларига мос 
равишда ўтиши, юртдошларимиз ибо- 
датларини тўла-тўкис адо этиши учун 
тегишли идора ва ташкилотлар томо- 
нидан барча техник ва хавфсизлик чо- 
ралари кўрилган. Ҳайит намози ўқила-

диган масжидларнинг техник ҳолати- 
ни мос равишда ташкил этиш, ёнғин 
хавфсизлигини таъминлаш, йўл ҳара- 
кати қоидаларига риоя қилган ҳолда 
аҳолига транспорт хизмати кўрсатиш, 
савдо хизмати шохобчалари фаолияти- 
ни йўлга қўйиш тадбирлари амалга 
оширилмокда.

Муқаддас заминимиздаги тинчлик, 
осойишталик, аҳиллик ва тотувлик 
жами эзгу ишларимизнинг рўёбга чи- 
қишига, ҳар бир кунимиз файзли, хо- 
надонларимиз чароғон, дастурхонимиз 
баракали бўлишига хизмат қилаётир. 
Шундай барокатли кезларнинг нақадар 
азизлигини барча юртдошларимиз 
юракдан ҳис этиб, юртимизда серфайз 
кунлар ҳамиша ҳукм суришини, халқ- 
имиз фаровонлиги янада зиёда бўли- 
шини муборак Рамазон ҳайити кунла- 
рида ҳам ният қилмокдалар.

Олим ТЎРАҚУЛОВ, 
ЎзА шарҳловчиси

шяшядшшЯШШ

"ШУНДАЙ ЯШАР О Д Д Т Д А  ОДАМ..."
Одамлар аноий эмас. 

Айниқса, даб-дурустдан 
сўроқ-саволга тутганга қан- 
дай муомала қилиши маъ- 
лум. Дейлик, маҳаллан- 
гизда юрган нотаниш 
одамга “Кимсиз?”, дейди- 
ган бўлсангиз, жавоби 
аниқ: “Нимайди?.. Ўзингиз 
ким бўласиз?..” . Бахтиёр 
Искандаров бунақа муно- 
сабатларга кўникиб кетган. 
Эҳ-ҳе, хизмат юзасидан 
не-не табиатли инсонлар- 
га дуч келмади, дейсиз. 
Тушунгани билан тил то- 
пишди, қайсар ёки бетга- 
чопарлар билан тортишди, 

§г‘ Шши гапни билмаганлари 
билан муроса қилган пайт- 
лари ҳам кўп бўлган.

»ўз УЙИНГНИ УЗИНГ АСРА

Йўқ, Бахтиёр ака милиция ходими 
эмас, профилактика инспектори ҳам бўлма- 
ган. У -  Яккасарой туманидаги "Ракат" 
маҳалласининг "Маҳаиа/посбони" жамо- 
ат тузилмаси сардориМн бир йилдирки, 
шу вазифада ишлайди. Сардорлик 'бир 
қарашда кўзга илинмагани билан, катта 
масъулият талаб этадиган вазифа. Ахир, 1 
осонми, туни билан бедор юриб, маҳалла 
осойишталигини таъминлашга масъул 
бўлмоқ?..

— Маҳалламизда 8 мингга яқин аҳоли 
истиқомат қилади, — дейди Бахтиёр Ис- 
кандаров. — Ҳудудимиздаги дўкон, ин- 
тернет-кафе, қаҳвахона ва маиший хизмат 
кўрсатиш шохобчаларини доимий назорат 
қилиб бориш — асосий вазифаларимиздан 
бири. Иш фаолиятим, асосан, кечки соат 
10 дан кейин бошланади. Айнан ўша вақт- 
дан назоратни кучайтирамиз, агар интер- 
нет-кафе белгиланган муддатда ёпилмаса, , 
профилактика инспекторларига мурожаат 
қилишга тўғри келади.

Шу жойда суҳбатимиз бўлинди. Ҳам- 
суҳбатим: "Бир дақиқа, узр", дея илкис 
ўрнидан туриб, ёнимиздан ўтиб кетаёт- 
ган йигитни хушмуомалалик билан 
тўхтатди: "Кимни қидиряпсиз, йигит?". 
Йигит шу маҳалланинг Юсуф Ҳамадо- 
ний кўчасига яқинда кўчиб келган экан. 
Яъни янги қўшни, маҳалладош. Бахтиёр 
ака илгари яшаган хонадон соҳибини

дмҳол эслади. Танишдилар. Ўн дақиқага 
^зилган суҳбат иккисининг ҳам кайфи- 

ятини кўтарди. Янги қўшни сардорнинг 
паспортини кўздан кечирганини ҳам тўғри 
қабул қилди. "Узр энди, хизматчилик...". 
"Ҳечқиси йўқ, ахир, бизнинг тинчлиги- 
миз йўлида меҳнат қиляпсиз-ку...".

Тушунган одамнинг садағаси кетсанг 
арзийди!

— Маҳалла сардори сифатида мавжуд 
барча хонадонлар ва уларда яшовчи фу- 
қароларни яхши биламан, — дейди суҳ- 
батни давом этгириб Б. Искандаров. — 
Бот-бот уйма-уй юриб, яшовчиларнинг 
турар жойларида рўйхатга қўйилган- 
қўйилмаганини назорат кдлишга тўғри ке- 
лади. Сабабики, вилоятлардан келиб, вақ- 
тинчалик рўйхатдан ўтмасдан юрганлар 
учраб туради-да. Агар бу ҳолат вақтида 
ўрганилиб, огохдантирилмаса, турли дил- 
хираликлар юзага келмаслигига ким ка- 
фолат беради? Кўнглимиз -  кенг, меҳ- 
мон келса -  бош устига. Бироқ барча 
қоида-тартибга риоя этиши керак. Аҳоли 
билан ишлаш, уларнинг ўзаро ҳамжиҳат-

лигини таъминлаш, аиниқса, жиноятчи- 
ликнинг олдини олишда ҳуқуқ-тартибот 
органларига кўнгилли равишда ёрдам бе- 
риш энг муҳим вазифалар ҳисобланади. 
"Ўзингни, ўз уйингни ўзинг асра", деган 
даъватга амал қилиш аслидаям шу-да.

Айтганча, ҳамсуҳбатимиз билан бафур- 
жа мулоқот қилолмадик. Сабаби, Бахти- 
ёр аканинг юмуши кўп экан: "Узр, синг- 
лим, бошқа сафар бафуржа суҳбатлаша- 
миз энди...". На илож, эл учун ишаётган- 
ларнинг ортиқча вақтини олиш одобдан 
эмас. Суҳбатдошимизга ўхшаган сардор- 
лар кечки овқатдан сўнг фарзандлари қур- 
шовида ўтиргиси келмайдими? Рафиқаси 
билан рўзғор ташвишларини муҳокама эт- 
гиси-чи? Ёинки ёнбошлаб, кўк чойни си- 
мирганча футбол кўргиси, ҳордиқ чиқа- 
ришни истамайдими? Жуда истайди-да. 
Бироқ эл-юрт тинчлиги, осойишталигига 
дахлдорлик туйғуси уларни мудом бедор 
қилиб туради.

Бундай туйғу ҳаммадаям бўлавермай- 
ди...

Дилафрўз ТЎРАҚУЛОВА

Таққос ва тажриба

УМУМИЙ ЎХШАШЛЖ ҲАМЖИҲАТЛЖДА
Андижон шаҳридаги «Шодлик» ва «Пахтакор» 
маҳаплаларининг бир-биридан ўрганадиган ва бир-бирига 
ўргатадиган жиҳатлари талайгина. Эътиборлиси, бу 
маҳаллаларнинг фуқаролари бири бирининг 
муваффақиятидан шодланиб, камчиликларни биргаликда 
бартараф этиб, ҳамжиҳат яшаб келади. Ҳар иккаласи 
ҳудудига- кўра ўзаро тенг бўлса-да, аҳоли сони жиҳатидан 
кескин фарқ қилади.
Бугунги кунда «Шодлик»да 

• 9439 нафар фуқаро, «Пахтакор» ма- 
ҳалласида эса тўрт минг нафар аҳоли 
истиқомат қилади. Демак, «Шод- 
лик»даги ишлар кўлами анча кенг, 
шунга яраша муаммолар ҳам етар- 
ли. Уларни ҳал қилиш учун ма- 
ҳалла фаолларидан куч-ғайрат та- 
лаб қилинади.

— Фуқароларнинг ўзини ўзи 
бошқариш органларида анчадан 
бери ишлаб келаман, — дейди 
«Пахтакор» маҳалласи фуқаролар 
йиғини раиси Санжарбек Фозилов.

— Аммо донолар айтганидек, ҳаёт- 
да қанча ўргансанг, шунча оз экан. 
Бир хизмат билан қўшни маҳалла- 
га бориб, уларнинг соғлом оилани 
шакллантириш борасидаги ишлари 
билан танишгач, бу • масалада та- 
саввурларим ҳали анча саёз экани- 
ни англадим. Йиғинга қайтгач, бу 
ҳакда маслаҳатчи Гулчеҳра Қоди- 
рова ва котиба Барно Мирзаева- 
ларга сўзлаб бердим. «Қўшни»лар- 
нинг бу борадаги тажрибасини 
ўрганишга қарор қилдик.

Дарҳақиқат, «Шодлик»да ўрга-

нишга арзиидиган жиҳатлар анча- 
гина экан. Энг аввало, «Баркамол 
авлод йили» Давлат дастурига му- 
вофиқ, уларда «Соғлом оилани 
шакллантириш» дастури ишлаб чи- 
қилган. Кўзда тутилган тадбирлар- 
ни амалга ошириш учун тўртга ишчи 
гуруҳи тузилган. Бу гуруҳларга оти- 
нойи, уй бекалари, шифокорлар, 
таълим муассасалари раҳбарлари ва 
оқсоқоллар киритилган. Тадбирлар- 
нинг бажарилишини йиғин раиси 
Аъзамжон Ёқубов бошчилигидаги 
штаб назорат қилиб боради.

Ишчи гуруҳлари аъзолари бел- 
гиланган дастур асосида чет элда 
ишлаб келганларни тиббий кўрик- 
дан ўтказиш, ўсмир қизларни тур- 
мушга тайёрлаш, уларни спортга 
жалб қилиш, туғиш ёшидаги аёл- 
лар саломатлигини яхшилашга 
кўмаклашиш билан шуғулланади- 
лар. Маҳаллага хизмат кўрсатувчи

6-оилавий поликлиника шифокор- 
лари билан ҳамкорликда ўткази- 
лаётган «Соғлом она — соғлом 
брла», «Соғлом бола — келажак 

йдевори», «Она сутининг афзал- 
:ги» каби мавзулардаги маъруза- 

лар, давра суҳбатлари самарали 
натижаларни бермокда.

Бир неча йилдан буён шаҳар 
ФҲДЁ бўлими билан ҳамкорликда 
олиб борилаётган «Оила дорил- 
фунуни»нинг ишлари ҳам қўшни 
маҳаллани қизиқтириб қолди. Ви- 
лоят «Оила маркази» мутахассис- 
лари, шифокорлар, педагоглар, иб- 
ратли оилаларнинг бошлиқлари 
иштирокида ўтадиган машғулотлар- 
да ёш келин-куёвлар, турмуш ос- 
тонасида турган йигит-қизлар қат- 
нашиб, оила тилсимининг сирла- 
ридан воқиф бўладилар. Қарин- 
дош-уруғлар ўртасидаги никоҳнинг 
зарари, ОИТС ва гиёҳвандликка

қарши курашга бағишланган суҳ- 
батлар кўплаб ёшларни ўзига жалб 
қилмокда,

«Қўшни»ларда ҳам бу соҳада 
ўрганса бўладиган ишлар бор. Ма- 
салан, ҳудуддаги «¥15115» кўз кли- 
никаси шифокорлари билан ҳамкор- 
ликда маҳалладаги қирқ ёшдан 
юқори бўлган фуқароларнинг 
кўзлари кўрикдан ўтказилди. Даво- 
ланишга муҳтож фуқароларга бепул 
малакали хизмат кўрсатилди. Маҳа,\- 
лада ҳар ҳафтанинг жума куни 
«Аёллар тиббий саводхонлигини 
ошириш куни», деб белгиланган. 
Шунингдек, эркакларнинг тиббий 
саводхонлигини ошириш бўйича ҳам 
режали ишлар олиб борилмокда. 
Кейинги уч йил ичида «Пахтакор» 
маҳалласида оналар ва болалар ўли- 
мининг қайд этилмагани ана шу 
ишларнинг самарасидир.

— Пахтакорликлар билан бево-

сита ҳамкорликда олиб борилади- 
ган ишларимиз ҳам бор, — дейди 
«Шодлик» маҳалласи оқсоқоли 
Аъзамжон Ёқубов. — Тозалик ва 
ободончилик ишларини доимо ҳам- 
корликда амалга оширамиз. Қуда- 
андачилигимиз боис, баъзан оила- 
вий масалаларни ҳал этишда ҳам 
бамаслаҳат иш тутамиз. Барча маъ- 
навий-маърифий ишлар, миллий 
байрамлар, тадбирларни биргаликда 
ўтказамиз. Шу кунларда ҳар икка- 
ла маҳалла фаоллари ичимлик суви 
тармоғини таъмирлаш ишлари би- 
лан бандмиз, биргаликда қишга тай- 
ёргарлик кўряпмиз.

Андижон шаҳрида маҳаллалар 
кўп, уларнинг ўхшаш ва бир-би- 
ридан фарқ қиладиган жиҳатлари 
ҳам анча. Умумий ўхшашлик томо- 
ни эса, уларнинг ҳамиша якдил ва 
ҳамжиҳат бўлиб, амалдаги мақсад- 
вазифаларни муваффақиятли адо 
этишга биргаликда бел боғлашга- 
нидир.

Х онадон
хазинаси

ТО М О РҚА
БО РМ И ?..
НОЛИМАНГ!

Ўринбой бобо 
Орипов Жомбой ту- 
манидаги Ҳолвойи 
қишлоғида истиқо- 
мат қилади. Узоқ 
йиллар Самарқанд 
шаҳридаги 57-умум- 
таълим мактабида 
ишлаб, шу ердан на- 
фақага чиққан. Шун- 
ча йил катта иштиёқ 
билан ишлаган одам 
нафақага чиққач, 
уйда жи-им ўтира 
олармиди?.:

Албатта, йўқ. Яхшиям, 
вақтида томорқа қилиб қўйган 
экан. Эртадан кечгача ўн беш 
сотих нари-берисидаги ери- 
да куймаланади. Томорқанинг 
ярмига турли сабзавотлар эк- 
кан, қолгани боғ... Бобо шу 
мўъжаз томорқадан баракали 
ҳосил кўтариб келмокда. Ай- 
тишича, оиласидан орттириб, 
йилига ўртача 2,5-3 миллион 
сўм даромад ҳам қилар экан.

Устознинг хонадонида 
бўлганимизда беш сотих ер- 
даги эртаги картошка йиғиш- 
тириб олиниб, ўрнига иккин- 
чи экин экилгани, қолган май- 
донларда ҳам турли маҳсу- 
лотлар етиштираётганининг 
шоҳиди бўлдик.

— Ҳамкасбим Ўринбой 
Ориповни томорқадан фойда- 
ланиш бўйича устозим деб би- 
ламан, — дейди яна бир на- 
фақадаги педагог Эркин ака 
Маърупов. — Менинг ҳам 15 
сотих ерим бор. Ушбу йилда 
эртаги картошкадан 2 тонна, 
сабзидан 1,5 тонна ҳосил ол- 
дик. Иккинчи экинларимиз 
ҳам баравж. Анор — серҳосил 
дарахт. Яхшилаб парваришлан- 
са, саксон тупдан 2 тоннадан 
зиёд ҳосил олиш мумкин. 
Буни ўз тажрибамдан келиб 
чиқиб айтяпман. Қримдан кел- 
тирилган уруғдан малина, сма- 
родина кўчатлари етиштирдим. 
Демоқчиманки, еримиз ҳосил- 
дор, серунум, ўзга иқлим экин- 
ларини бегонасирамайди. Ти- 
лини билиб меҳнат қилсангиз 
бас, саховатини аямайди. Шу 
боис ҳам, йилига томорқанинг 
ўзидан 3 миллион сўм атро- 
фида даромад қиляпмиз.

Устозу шогирд Ўринбой ва 
Эркин боболар билан гурунг 
қилиб, шунга амин бўлдикки, 
умрини ёш авлод тарбиясига 
бағишлаган заҳматли касб эга- 
лари кексайган чоғларида 
ёшларга ибрат бўлиб яшаш- 
мокда. Уларнинг яшнаб тур- 
ган томорқалари янги уйлар 
қуриб, кўчиб чиқаётганлар 
учун тайёр лойиҳадир. Улар- 
дан андоза олаётганлар эса то- 
бора кўпайиб бормокдаки, бу 
яхши ибрат самараси, албатга. 
Шунинг учун ҳам уларга фа- 
қат ҳавас қилиш мумкин...

Ўктам ҚУРБОНОВ, 
«МаЬаПа» мухбири.



Ҳар мақаллада хар юмуш М аҳалла ти зи м и д а  ким л ар  иш лайди?

ФАЙЗУ БАРАКА МАСКАНИ

Хонадонимизга ташриф буюрган меҳмон, аввало, тўкин 
дастурхонимиз ёки тансиқ таомимизга эмас, балки уйимизнинг 
саранжом-саришталигига, ҳовлининг кўркамлигига эътибор 
беради. Уйни чиннидек тоза тутиш, ҳовлимизни боғу роғга, 
гулзорга айлантириш кишидан кўп меҳнат талаб қилмайди — 
хоҳиш бўлса кифоя.

Пойтахтимизнинг Юнусобод тума- 
нидаги Шайх Шиблий номидаги ма- 
ҳалланинг фусункор кўчалари йўлларга 
экилган ранго-ранг гуллар, ҳовлилар 
атрофида бўй чўзиб турган турли ман- 
зарали ва мевали дарахтлар бир қараш- 
даёқ бу масканда чинакам табиат шай- 
долари яшаса керак, деган фикрни уй- 
ғотади инсонда. Маҳаллани ичкарилаб 
бораверсангиз, шунга монанд равишда 
баҳридилингиз очилади.

Шу аснода кўчадаги чиқиндилар- 
ни йиғиб юрадиган машина атрофи- 
да турган уч-тўрт нафар кишини уч- 
ратдик. Улар кўча ва йўлакларни то- 
залаш ишлари билан машғул эдилар.

— Кечирасиз, менга маҳалла 
идораси керак эди, — дедим уларни 
ишдан қолдирмаслик учун хижола- 
томуз.

— Мен маҳалла раисиман, нима 
хизмат бор, синглим?

Одмигина кийинган киши мен 
томонга юрди. Аввалига ҳайрон 
бўлдим, сабаби маҳалла оқсоқоллари- 
ни фақат идорада, сипогина кийин- 
ган ҳолатда кўриб ўрганиб қолган 
эканман.

Ўзини Бахтиёр Сапиев деб таниш- 
тирган маҳалла оқсоқоли йўл-йўла- 
кай амалга оширилаётган ишлар 
ҳақида сўзларкан, мени янги ма- 
ҳалла гузари томон бошлади.

— Бундан бир неча йил бурун ма- 
ҳалла идорасини кўрганингизда та- 
ажжубга тушардингиз. Йиғин аъзо- 
лари, маслаҳатчи ва комиссиялар ва- 
киллари тор бир хонада ишлашарди, 
— дейди оқсоқол. — Ўтган йили 
Наврўз айёмида мана шу катта гузар 
фойдаланишга топширилди.

Гузар биносига киргач, катга маж-' 
лислар залидаги’ салқин ҳаво, фойе 
бўйлаб терилган гул кўчатларининг

ифори димоққа урилди. Маҳалла фу- 
қаролар йиғини фаолларининг ҳар 
бирига алоҳида хоналар ажратилган. 
Маънавият ва маърифат хонасидаги 
жавонларда зарур адабиётлар, газета 
ва турли ўқув қўлланмалари териб 
қўйилган.

— Маҳалламизда 15 миллат ва- 
киллари ҳамжиҳатликда яшаб кел- 
мокда, — дейди маҳалланинг диний- 
маърифат ва маънавий-ахлоқий тар- 
бия масалалари бўйича маслаҳатчиси 
Ўлмас опа Камолова. — Шу боис би- 
рор муаммо юзага келса, маҳалла 
қошида ташкил этилган комиссия- 
лар, фаоллар билан биргаликда тез- 
да ҳал этишга ҳаракат қиламиз. Кам 
таъминланган оилаларга моддий ёрдам 
ажратилади. Аҳоли бандлиги, ёшлар 
тарбияси, спорт ишларини ташкил 
этиш дейсизми, барча соҳаларда ҳудуд 
профилактика нозири ҳамда посбон- 
лар билан ҳамкорликда фаолият юри- 
тамиз. Ҳозиргача мақтовга арзигулик 
ютуқларни қўлга киритдик. Ёшлар- 
нинг спортга кенг жалб қилиниши 
натижасида улар орасидан 6 ёшли 
Зайнаб Усмонова спортнинг шахмат 
тури бўйича Туркияда' ўтказилган му- 
собақада муваффақиятли иштирок

этиб қайтди. Фазлиддин Сапиев ка- 
рате бўйича Германияда бўлган бел- 
лашувларда ғалаба қозониб, эндилик- 
да Европа мамлакатларида ўтадиган 
спорт мусобақасига тайёргарлик 
кўряпти.

— Бу ютуқлар, аввало, истиқлол 
бахш этган имкониятлар, тинчлик ва 
фаровонлик, ҳамжиҳатлик, ёшлари- 
мизга бўлган юксак эътиборнинг ме- 
васидир, — дейди маҳалла фаоли То- 
ҳир Маҳмудов. — Маҳалламизда 
ҳозирги кунда 4 минг нафарга яқин 
аҳоли истиқомат қилади. Уларнинг 
бир ёқадан бош чиқариб ҳаракат 
қилиши, ташаббуси, таклифларидан, 
ободончилик ишларида фаоллигидан 
қувонаман.

Ҳозир инсонлар руҳиятида эга- 
лик ҳисси шаклланган. Мисол учун, 
бир неча йил аввал кўпқаватли уй 
йўлаклари таъмирталаб, электр токи 
ўчган, қоронғи ҳолатда бўларди. 
Яқин йилларда эса аҳолининг ўзи 
ташаббус кўрсатиб, муаммоларни ма- 
ҳалла фаоллари билан маслаҳатла- 
шиб, ҳал этишмокда. Хусусан, кўпқа- 
ватли уй йўлаклари таъмирланди. 
Йўлаклар тозалигига масъул назо- 
ратчи тайинланди. Маҳалладаги 1-, 
3-кўпқаватли уйлар олдида болалар 
учун махсус спорт майдончалари 
барпо қилинди. Қозоғистон 1-тор 
кўчаси, Ҳурматли 3-тор кўчаси ва 
Мажидхон Баҳодиров номидаги 
кўчалар ҳашар йўли билан қайта таъ- 
мирланди. Жорий йилда маҳаллани 
янада кўкаламзорлаштириш мақсади- 
да 400 туп манзарали дарахт кўчат- 
лари ўтқазиб, парвариш қилиняпти. 
Кўча бошлиқларининг ташаббуси 
билан ҳар бир кўча четларига хушбўй 
гуллар экилган.

Маҳалладан қайтаётганимда гузар- 
дан чиқаётган бир гуруҳ отахонларга 
дуч келдим. Уларнинг кайфиятидаги 
кўтаринкилик, юз-ку^ларидаги шукро- 
налик ҳиссини пешқаш қийин эмас- 
ди. Бу нуронийАар маҳалла гузарида 
ўзларига яратилган шароитдан миннат- 
дор. Бежиз айтишмаган-да, инсонла- 
ри яратувчилик ишқи билан ёнган, 
қариялари иззат-икромда бўлган мас- 
канга файзу барака ёғилаверади, деб.

Гўзал НОРЧАЕВА, 
«МаЬаНа» мухбири. 

СУРАТДА; маҳалладсгамалга 
оширилаётган ободончилик 

ишларидан лавҳа.

ШАРОИТ ВА
ИМ КОНИЯТИ
КЎП

Элликқалъа туманидаги 2- 
сонли мактабгача таълим му- 
ассасаси Элликқалъа овул фу- 
қаролар йиғини ҳудудида 
жойлашган. Муассасадаги 120 
нафар жажжи ўғил-қизга 12 
нафар малакали педагог ва 
тарбиячи илғор тажрибалар 
асосида таълим бериб келмоқ- 
да. Инглиз, рус тили, бадиий 
гимнастика тўгараклари мун- 
тазам ишлаб турибди.

Ушбу маскан ўтган йили 
зарур жиҳозлар билан таъмин- 
ланиб, ҳомий ташкилотлар 
ёрдамида таъмирдан чиқарил- 
ди. Бинонинг атрофи ободон- 
лаштирилиб, 40 туп мевали, 
30 туп манзарали дарахт, гул 
кўчатлари экилди. Жорий 
йилда бу даргохда иссиқхона 
қурилиб, унда 25 хил вита- 
минларга бой сабзавотлар пар- 
вариш қилинмокда. Бундан 
ташқари, яқинда муассаса 
қошида овул фуқаролар йи- 
ғини ёрдамида товуқхона 
қуриб битказилди. Бу жажжи 
болажонларни арзон мева, 
сабзавот, товуқ гўшти ва ту- 
хум билан таъминлаш имко- 
нини яратди.

Элликқалъа санъат ва пе- 
дагогика коллежида нафақат 
Қорақалпоғистон Республика- 
си туманларидан, балки 
қўшни Хоразм, Бухоро, Самар- 
қанд ва Навоий вилоятлари- 
дан келган ёшлар ҳам билим 
олишади. Коллеж ўқувчила- 
ри Муаақиллик байрами ара- 
фасида яна бир қулайликка эга 
бўлишди: 50 ўринга мўлжал- 
ланган ётоқхона биноси қуриб 
фойдаланишга топширилди. 
Бу ўқув даргоҳида 13 йўна- 
лишда 750 нафардан ортиқ 
иқтидорли ёш санъатнинг тур- 
ли йўналишлари ва педаго- 
гика сирларини ўрганишмоқ- 
да. Уларнинг замон талабла- 
рига мос билим олишлари учун 
барча шароит яратилган.

Қонисбой РЕЙМОВ, 
«МаЬа11а» мухбири.

Пахтаобод тумани 
Маданият қишлоғида 
трикотаж маҳсулотлари 
ишлаб чиқаришга ихти- 
сослашган «Мубор-Захро» 
хусусий ишлаб чиқариш 
корхонаси иш бошлади.

Замонавий технология 
билан жиҳозланган мазкур 
корхонада айни кунда 
йигирма беш нафар тикув- 
чи меҳнат қилмокда. Йил 
охирига қадар эса улар 
сони юз нафарга етказиш 
режалаиггирилган.

СУРАТДА: тикувчи Ҳафиза 
Турғунова.

Шуҳрат Олимов (ЎзА) олган 
сурат.

"ЎЗГАЛАР ИШИДАН 
ЎЗГА ТАШВИШ ЙЎҚ..."

"ОЛИМПИЯ". Бу маҳалла ташкил топганига 
ҳали беш йил тўлгани йўқ. Маълумки, янги ту- 
зилма бамисоли чақалоққа ўхшайди. То йўлини 
топиб олгунча муайян вақт талаб этилади. Тош- 
кент шаҳар Собир Раҳимов туманидаги Т.Расулов 
ва А.Убайдуллаев номларидаги маҳаллалар неги- 
зида ташкил этилган "Олимпия" (2006 йил) эса 
тузилиши биланоқ оёққа туриб кечтан. Бу — му- 
болағадан ҳоли гап. Рост-да, тўрт йил нари-бери- 
сида маҳалла идорасига янги бино топиб, таъмир- 
лаб, керакли шароит яратиш баробарида зиммага 
юклатилган бир-биридан долзарб, кечиктириб 
бўлмас вазифаларни эътирофга лойиқ даражада 
уддалашнинг ўзи бўладими?! Бундай юмушлар 
бошида товонидан ўт чиқадиган навқирон эмас, 
нақ етмиш етгини урган нуроний тургани эъти- 
борга олинса, бу маҳалла фаолларию раҳбари 
ҳақида икки оғиз гап айтишга яраша сабаблар 
топилади...

МАҚОМ. "Олимпия"ни кичкина маҳалламас, 
дедик: 22 та кўп қаватли уй, 138 та хонадонда 
жами 3564 нафар аҳоли яшайди. Бу ернинг катга- 
кичик аҳолиси учун Раҳматилла Собиров маҳалла 
раисигина эмас, том маънода "отахон" ҳамдир. 
Ога... Шу нисбатнинг ўзиёқ маҳалла раиси порт- 
ретига энг ёрқин чизги эмасми? Шундай. Бундай 
мақомга фақат битга йўл -  таънасиз ва таъмасиз 
меҳнат билан эришилади, бошқаси -  бекор...

ЭЪТИРОФ. Қуруқ гапдан аниқ фактларга 
ўтсак. "Олимпия"да истиқомат қилувчи 3564 на- 
фар аҳолининг салмоқли қисмини вояга етмаган 
ёшлар ташкил этади. Эътиборлиси, шу чоққача 
улар орасида бирорта ҳуқуқбузарлик содир этил- 
ганлик ҳолати аниқланмади. Катгалар орасида 
жиноий жавобгарликка тортилгани ҳам йўқ да- 
ражада!.. Бу нимани англатади? Маҳаллада тар- 
тиб жойидами, демак, посбонлардан тортиб (Ўроз 
Жуманов) профилактика инспекторлари (Фай- 
зулла Юлдашев) ишлаяпти, қатгиқ ишлаяпти...

МУРУВВАТ. Маҳалладаги ҳомийларнинг 
рўйхати унчалар узун эмас. Отахоннинг айти- 
шича, саховатпешалар озгинаю созгина. Бу — 
маҳалла мутасаддилари вақти келса, ҳомий қиди- 
риб, хуноби ошар экан-да, деган маънони анг- 
латмайди. Асло. Маҳалла фуқароларининг акса- 
рияти муқим иш жойига эга, бировдан мурувват 
кутадиган даражада эмас. Аксинча, камхарж хо- 
надонда тўйми, маъраками ўтказиладиган бўлса, 
кам-кўстларни қўшниларнинг ўзи тўлдиришади. 
Мана, яқинда ота-онадан эрта етим қолиб, тоға- 
нинг қўлида ўсган бир қизнинг тўйи бўлди. 
Тоғанинг қўли калтароқ бўлгани боис тўй ҳара- 
жатларининг катга қисмини қўшнилар кўтариш- 
ди. Бири келиннинг мебелини олиб берган бўлса, 
битгаси кийим-кечагини, бошқаси эса яна бир 
камини зиммасига олди. Алқисса, Раҳматилла ота 
бошчилигида бир ёқадан бош чиқарилиб, тақ- 
дирнинг аччиқ мевасидан жуда эрта тотишга маж- 
бур бўлган қизнинг тўйи бошқаларникидан кам 
бўлмаган даражада ўтказилди. Бу тўйнинг ово- 
заси етги маҳаллага етди. Овозаки, унинг дабда-

баси эмас, қўни-қўшниларнинг аҳиллигига бо- 
риб тақалади!.. Қойилмисиз?.. Қолган гапни оқсо- 
қолнинг ўзидан эшитсак.

Р.СОБИРОВ: "...Савобталаблар маҳалламиз- 
да сероб. Мана, Ғайрат Содикрв, у “Олимпия 
гузари" тўйхонасининг эгаси. Маҳаллада ўтади- 
ган катта-кичик байрам тадбирларини беминнат 
ўтказиб беради. Раҳмат. Яна кам таъминлашан 
оилаларга имкон крдар ёрдам бериб турибди. Аб- 
рор Раҳимов ҳам барака топсин. У маҳалламизда 
кртор маиший хизмат кўрсатиш шохобчаларшш 
очиб, одамларнинг узоғини яҳин, оғирини ешш 
қилишга баракали ҳисса кўшиб келмокда. Бундан 
ташқари, болажонлар учун уюштириладиган тад- 
бирларда харажатларни зиммасига олади. Равшан 
Бахромов деган укамиз маҳалламиз этагидан ўтган 
зовурни тозалаб, кўприкни янгилаб берди. Шунин- 
гдек чиҳиндилар ҳабул қиладиган пункт ҳам очиб 
бердики, илойим, топгани яхши кунларга буюрсин. 
Рустам Мирсодиҳов деган одамни эшитгансан-а? 
Ҳа-ҳа, ўша машхур футбол мураббийи, ҳозир Бе- 
кободнинг “Металлург" клубига устозлик қилмоқ- 
да. Хуллас, шу киши маҳалламизга кичик футбол 
майдони қуриб беришни ният қилган. Ҳадемай 
ишларни бошлаб юборади, ўзиям шу кунларда кай- 
фияти зўр бўлса керак, ахир, “Металлург" зўр 
ўйнаб, манамсш деган жамоаларга ҳақиқий бошоғ- 
риқ бўляпти-да...".

МАСЛАКДОШЛАР. Оқсоқолни маҳалла 
идорасидан топиш қийин. Қачон қараманг, турли 
юмушлар билан ҳали у-ҳали бу хонадонда бўла- 
ди. Енида мудом икки нафар аёл. Бири -  Дил- 
фуза Нурмуҳаммедова -  маҳалла хотин-қизлар 
кенгаши раиси, иккинчиси — Матлуба Султоно- 
ва — диний маърифат ва маънавий-ахлоқий тар- 
бия масалалар бўйича маслаҳатчи. Айниқса, ёш 
оилаларда бўладиган муаммолар, қайнана-келин 
муносабатларию арзимас сабаб билан жиққила- 
шиб қолган эр-хотинларни муросага келтириш- 
дек бир қарашда кўз илғамас, аммо яхшигина асаб- 
ни қакдитадиган масалаларга ечим топиш, асосан 
шуларнинг зиммасида. ДНурмуҳаммедова узоқ 
йиллар энергетика вазирлигида ишлаб, ҳатго фах- 
рий унвойга сазовор бўлган. М.Султонова ха фах- 
рий педагог, ўрта мактабда инглиз тилидан дарс 
берган. Кўринадики, маҳалла раиси қабатида 
ҳаётий тажрибаси катга кайвонилар жамланган. 
Айни шу омиллар фуқаролар йиғинидаги ишлар- 
ни тўғри йўлга қўйшцда, айниқса, хотин-қизлар 
ўртасида тушунтириш ишлари самарадорлиги-ю 
оилавий муаммоларга ўрнида ечим топишида қўл 
келади. Оқсоқолнинг яна бир суянчи -  Марғуба 
опа Юнусова эса араб тили таржимони бўлган. 
"Шу-унча тилни 'билган маслакдошларим бўлату- 
риб, наҳот маҳалладаги одамлар тилини топи- 
шим қийин бўлса?", дейди улардан мамнун оқсо- 
қол сўз ўйини қилиб. Сўнг жиддий оҳангда ай- 
тадики:"Ўзган(шг ташвишини ўзингникидек ҳис қил- 
магунча маҳаллада ишлолмайсан, болам...".

Турсунали АКБАРОВ, 
"МаЬаИа" мухбири.

■ ■ ш юШЯШЯШШШШШЯШШШЯЯЯШШШЯШШШШЯ Ҳомийяар кенгаши фаояиятидан

САВОБ КУНДА КЕРАК...
Қабристондан Нарзиқул аканинг дили хуфтон бўлиб қайтди. У 

ўтган яқинларини эслаб, андек мутаассир бўлди-ю, бироқ илож қанча, 
тақдирга тан бермоқликдан ўзга чора йўқ. Дили вайрон бўлишининг 
сабаби бошқа -  қабристоннинг қаровсиз ҳолати эди.

Эртаси куни Нарзиқул ака яна қабрис- 
тонга борди. Қилинадиган ишларни чама- 
лади. Аввало қабристонга олиб борадиган 
йўлакчага тош тўкиб, тупроқ ётқизиш ва 
бетонлаш керак. Икки ёнига гуллар экилса, 
нур устига нур бўларди. Кираверишдаги бос- 
тирма ва айвон нураб кетибди, уни бутун- 
лай қайтадан қуриш керак... Эҳ-ҳе, қила- 
ман, деган одамга иш кўп экан бу ерда...

Айни шу масалада туман ҳокимига уч- 
раган Нарзиқул аканинг ғайратига-ғайрат 
қўшилиб қайтди. Унинг қабристонни обо- 
донлаштириш ишига маълум микдорда маб- 
лағ ажратгани, етмаганига ҳомийларни жалб 
этиш таклифи ҳоким томонидан қизғин 
қўллаб-қувватланибгина қолмай, ҳатго к,аб- 
ристон учун яна бир гектар-у саксон сотих 
майдон қўшиб бериш ҳақида қарор чиқара- 
жагини билдирибди!..

Энди Нарзиқул Шодмоновнинг беором 
кунлари бошланди. Қюрисгондаги катга ҳажм-

даги ободонлаштириш ишлари озмунча меҳ- 
нат, маблағ ва югур-югур талаб этмайди-да. 
Қаҳрамонимиз унга учради, бунга учради, кат- 
та-кичиклар билан гоҳ ака, гоҳ ота сифатида 
гаплашди. Хуллас, йўқни йўндириб, қисқа вақт 
ичида кўзланган ишларга етадиган маблағ йи- 
ғилишига эришди. Хайрли мақсад йўлида 
йиғилган пулнинг ҳар тийигш ҳисобли. Бар- 
ча ҳисоб-китоб ишлари аниқ олиб борилиши, 
вақти-вақти билан одамлар олдида ҳисобот 
бериб турилиши керак. Шундай қилинди ҳам. 
Бу иш Бешбулоқ қишлоқ фуқаролар йиғини 
котиби Алиқул Муртазоқуловга топширилди. 
Шуншпдек, йиғилган маблағни назорат қилиб 
бориш учун оқсоқоллардан иборат комиссия 
тузилди.

Гулистон туманининг Бешбулоқ қиш- 
лоғида яшовчи Нарзиқул Шодмонов хўжа- 
ликда узоқ йиллар иқтисодчи бўлиб ишла- 
ган. Кейин «Тежамкор» фермер хўжалиги- 
ни ташкил этиб, фаолиятини барқарор изга

туширди. Бугунги кунда фермер хўжалиги- 
ни ўғилларига топшириб, қишлокдаги барча 
савобли ва хайрли ишларга бош-қош бўлиб 
юрибди.

Хайрли иш ташаббускори бўлиб, уни 
амалга оширмагунча тинмай-тинчимай меҳ- 
нат қилиш ҳар кимнинг ҳам қўлидан кела- 
вермайди. Бу жараёнда кутилмаган муаммо- 
лар туғилиб қолади. Мана, қабристонга эл- 
тувчи йўлакчаларнинг икки четига гул ва 
дарахт экиш ишлари якунига етганди, оқар 
сув келтириш муаммоси кўндаланг бўлди. 
Сув ўтадиган ариқ катта йўлнинг нариги 
юзида. Бу томонга олиб ўтиш учун йўлни 
қазиб қувур ўтказиш лозим. Бунинг учун 
тегишли ташкилотларнинг рухсати керак. Бу 
ишга киришган Нарзиқул ака югура-югура, 
битга эмас, накд тўққизта идоранинг рухса- 
тини олишга муваффақ бўлди. Сўнг ҳашар 
йўли билан бир кунда асфальт йўл ўйилиб, 
мустаҳкам қувур ётқизилди. Ариқларда жил- 
дираб сув оқа бошлади. Чор атрофга гуллар, 
манзарали дарахтлар, 270 туп мевали дарахт 
кўчатлари экилди.

«Бешбулоқ» қабрисгони фақат шу қиш- 
лоқнинг ўзига эмас, чор атрофдаги бир неча

қишлокдарга ҳам тегишли. Қўшни Сайхуно- 
бод туманцдаги Шоликор хўжалигида 7 минг 
аҳоли яшайди. Нарзиқул аканинг ташаббуси 
ва ғайратини кўриб, улар ҳам жим туришма- 
ди. Ака-ука Муродилла ва Шавкат Бобомуро- 
довлар зиёратга келиб кетувчилар учун 200 
ўринли шийпон қуриб бердилар. Бунга 14 
миллион 700 минг сўм маблағ сарфлашди, аза- 
матлар. Гулисгон туманида узоқ йиллар иш- 
лаб, элга кўп нафи теккан марҳум Турдиму- 
род Кенжаевнинг 4 нафар ўғли эса, шийпон 
ёнидан икки хонадан иборат хонақоҳ қури- 
лишига етги миллион икки юз минг сўм сарф 
этдилар. Барака топишсин!.. Шоликор хўжа- 
лигида яшовчи Обид исмли йигит (исм-ша- 
рифини’ тўлиқ айгмаДи) ҳам четда турмади: у 
хайрли ишга 450 минг сўм ажратди...

Ишлар якунланиб, улкан меҳнат самара- 
си кўзга кўриниб қолгач, катга эҳсон маро- 
сими уюштирилди. Ош тортилиб, Қуръон 
тиловат этилиб, бажарилган ишлар савоби 
марҳумлар руҳига бахшида қилинди.

— Нарзиқул Шодмонов қизиқ феълли 
инсон-да, — дейди Бешбулоқ қишлоқ фу- 
қаролар йиғини раиси Ҳамробой Ҳасанов. 
— Ўзи учун бировдан бир нарса сўрамай- 
ди. Аммо қабристонни ободонлаштириш, уни 
зиёратгоҳга айлантириш учун учрамаган ки- 
шиси қолмади, ҳисоб. Ўз ортидан бутун 
қишлоқ одамларини, ҳатго қўшни қишлоқ 
ахдини ҳам эргаштира олди.

Қишлоқ фуқаролар йиғини ҳомийлик 
кенгаши Нарзиқул Шодмонов бошчилигида 
яқинда яна бир хайрли ишни амалга ошир- 
ди. Анчадан буён қишлоқ аҳолиси табиий 
газ босимининг пастлнги ва таъминотдаги 
узилишлардан қийналарди.

Нарзиқул ака туман ва вилоят газ таъ- 
миноти раҳбарлари билан учрашиб, калава- 
нинг учини топди. Ер остидаги 860 метр 
газ қувурлари эскириб, ичи тўлиб қолган 
экан. Қувурни тозалаш учун қанча техника 
ва маблағ керак? Иқтисодчи Нарзиқул Шод- 
монов дарров ҳисоб-китоб қилиб чикди. 
Қисқа вақт ичида аҳолидан 1 миллион 455 
минг сўм маблағ тўпланиб, белгиланган иш- 
лар сифатли адо этилди. Шу-шу қишлокда 
газ таъминотидан муаммо йўқ...

Бешбулоқ қишлоқ фуқаролар йиғини ва 
унинг таркибидаги маҳаллаларнинг ҳомий- 
лик кенгашлари томонидан амалга ошрил- 
ган ишлар ибратли. Биз ҳали кўп болали 
оилаларга кўрсатилаётган ёрдамлар, ёлғиз 
қариялар ҳолидан хабар олиш, саховатпеша 
инсонларни бирлаштириб, Наврўз ва Мус- 
тақиллик байрамларида, Рамазон ва Қурбон 
ҳайитларида кам таъминланган оилалар фар- 
зандларининг хатна ва никоҳ тўйларининг 
ўтказилаётгани ҳақида гапирмадик. Булар- 
нинг ҳар бири алоҳида мавзу.

Тошпўлат ҲАИИПЮЕВ, 
««МаЬа11а» мухбири.

«Оияа — мақаяяа — мактаб» ҳамкорлиги

Доимо эзгу ишларга интилиш, инсонлар- 
га имкон қадар ёрдам бериш халқимизга 
хос азалий фазилатлардан саналади. Мен 
болалигимдан ана шундай фазилатли инсон- 
лар орасида камол топдим. Касб танлашим, 
умр йўлимни белгилашимда ҳам маҳалла- 
миздаги жонкуяр инсонларнинг маслаҳати, 
йўл-йўриқлари асқатди.

2006 йили Шовот тума- 
нидаги «Қум ёп» маҳалласи 
фуқаролар йиғинига диний 
маърифат ва маънавий-ахло- 
қий тарбия масалалари бўйи- 
ча маслаҳатчи лавозимига тай- 
инланганимдан сўнг ишни, ав- 
вало, маҳалладаги фаол ин- 
сонларнинг тажрибасини 
ўрганишдан бошладим.

Маҳалламизда бугунги кун- 
да 2800 нафардан зиёд аҳоли 
истиқомат қилади. Аҳолининг 

1 фаровон турмуш кечириши 
учун бу ерда барча қулайлик 
мавжуд. Аҳоли орасида соғлом 
турмуш тарзини тарғиб қилиш, 
болаларда учрайдиган касал- 
ликларнинг олдини олиш, 
уларни мамлакатимиз келажа- 
ги учун муносиб ворислар 
қилиб тарбиялаш бизнинг бур- 
чимиздир. Бизга бу борада 
Президентимизнинг «2009 — 
2013 йилларда аҳолининг реп- 
родуктив саломатлигини мус- 
таҳкам\аш, соғлом бола туғи- 
лиши, жисмоний ва маънавий 
баркамол авлодни вояга етка- 
зиш борасидаги ишларни ку- 
чайтириш ва самарадорлигини 
ошириш чора-тадбирлари Да- 
стури тўғрисида»ги қарори да- 
стуриламал бўлиб хизмат қила- 
ётир. Маҳалламиз ҳудудидаги 
қишлоқ врачлик пункти билан 
ҳамкорликда мазкур қарор иж- 
роси юзасидан ҳудудда бир 
қанча ишларни амалга ошир- 
япмиз.

Она ва бола саломатлиги- 
ни мустаҳкамлаш чора-тад- 
бирларини гўдак дунёга кел- 
масданоқ, аёлларнинг ҳомила- 
дорлик пайтида амалга оши- 
раётганимиз, мана, бир неча 
йилдирки, ўз самарасини 
кўрсатмоқда. Маҳаллада 
ҳозирги пайтда 700 нафарга

яқин туғиш ёшпдаги аёл бор. 
ҚВПда ишлайдиган тиббиёт 
ходимлари патронаж ҳамши- 
ралар билан биргаликда ҳар 
бир хонадонда бўлиб, муам- 
моларни ўрганиб чиқяпмиз. 
Агар аёл ҳомиладор бўлса, 
унинг саломатлиги доя ва ҳам- 
шираларнинг доимий тиббий 
назоратига олинади. Бу иш- 
ларни янада жонлантириш 
мақсадида мутахассислар жалб 
этилиб, аҳоли, жумладан, ту- 
ғиш ёшидаги аёллар ва қай- 
наналар иштирокида тарғибот- 
ташвиқот ишлари йўлга 
қўйилган. Ҳафтанинг иккин- 
чи кунини «Саломатлик куни» 
деб эълон қилганмиз.

Хотин-қизларчи иш билан 
таъшгнлаш мдқсадида каеана- 
чилик ва тадбиркорликни ри- 
вожлантиришга алоҳида эъти- 
бор қаратганмиз. Маҳалламизда 
ўрнак олса арзийдиган, фаол, 
ғайратли аёллар кўп. Жумла- 
дан, Анабиби Раҳматуллаева 
пиллачилик билан шуғулла- 
ниб, ҳар йили давлат режа- 
сини ортиғи билан бажариб 
келяпти. Анбаржон Обидо- 
ванинг шоли оқлаш ва ун те- 
гирмони кечаю кундуз аҳоли 
ихтиёрида. Қурбоной Маҳму- 
дованинг иккита новвойхона- 
сида тўй-маъракалар, тадбир- 
лар учун ширмойнону мазали 
сомсалар пишириб, дастурхон- 
ларга тортамиз. Бу тадбиркор 
аёллар маҳалла ишларида до- 
имо камарбаста.

Маҳалламиздаги 900 на- 
фардан зиёд вояга етмаган 
йигит-қизлар доимий эътибо- 
римизда. Яқинда маҳалла 
қошида тикувчилик тўгараги- 
ни ташкил этдик. Тўгаракка 
моҳир тикувчи Онажон Жаб- 
борова бош бўлиб, 15 нафар

қизга ҳунар ўргатяпти. Ўзим 
ҳам болалигимдан гилам 
тўқишга қизиққанман. Масла- 
ҳатчи бўлиб иш бошлагач, ги- 
лам тўқиш цехини ташкил қил- 
дим. Айни пайтда кам таъмин- 
ланган оилаларнинг 20 нафар 
фарзандини шу ҳунарга жалб 
этдим. Фойдали ҳунар ўрга- 
ниб, оиласига моддий жиҳат- 
дан кўмак бераётган шогирд- 
ларимдан ота-оналари хурсанд. 
Баъзида келиб, раҳмат айтиш- 
ганида бутун чарчоқларим тар- 
қаб кетади.

Бугунги кунда маҳалламга, 
назар ташласам, кўзим қувнаб, 
кўнглим яйрайди. Сабаби, 
оилалар тинч, хонадонлар дас- 
турхони тўкин.' Баъзи бир ма- 
ҳаллблардй'"учраб турадиган 
жаиж^л ва келишмовчилик, 
ёшл^р ўртасидаги ҳуқуқбузар- 
лик, шукрки, бизнинг ҳудуд- 
да йўқ. Мустақимигимизнинг 
19 йиллик айёми арафасида 
ўтказилган «Фуқаролар йи- 
ғинларининг энг намунали 
диний маърифат ва маънавий- 
а хж м й
оўиича маслаҳатчиси» кўрик- 
танловининг Сурхондарё ви- 
лоятида ўтказилган минтақа- 
вий республика босқичида 
ғолиб бўлганим маҳалладош- 
ларимнинг қўллаб-қувватлаши 
ва амалга оширган ишларим 
самараси, деб ўйлайман. Бу 
танловда биринчи марта иш- 
тирок этишим. Танловда касб- 
дошларимга билимим, тажри- 
бамдан кўникма бериш баро- 
барида, ўзим ҳам турли вило- 
ятдан келган маслаҳатчи ду- 
гоналаримдан жуда кўп нар- 
сани ўргандим. Ишимга бе- 
рилган рағбат ва эътибор бун- 
дан кейинги фаолиятимда ҳам 
шижоат билан меҳнат қилиш- 
га ундайди, албатта.

Ёқутхон АТАМУРАТОВА, 
Хоразм вилояти Шовот 

тумани «Қум ёп» маҳалласи 
маслаҳатчиси.

СУРАТДА: Ё.Атамуродова 
(ўртада) маҳама фаоллари 

билан.

Режа бўйича ҳар чоракда бир маро- 
таба ўтказиладиган ота-оналар йиғи/шш- 
ларида оила, маҳалла, мактаб ҳамкорли- 
гида олиб борилаётган ишлар, унинг на- 
тижалари, йўл қўйилган хато ва камчи- 
ликлар ошкора муҳокама этилиб, келгу- 
си чорак режалари белгилаб олинади. 
Режанинг ижросини таълшнлаш мактаб- 
нинг зиммасига қанча масъулият юкла- 
са, маҳалланинг ҳам, оиланинг ҳам зим- 
масига ўшанча жавобгарлик юклайди.

— Чиндан ҳам боланинг вақти ма- 
ҳаллада, оила ва мактабда ўтади. Ана шу 
уч маконда бир-бирини тўлдирувчи му- 
ҳит қарор топса, яъни боланинг барка- 
мол ривожланиши учун бир хил йўна- 
лишдаги талаблар қўйилса, кўзланган 
мақсадга эришилади, — дейди «Кумуш- 
кент» маҳалла фуқаролар йиғини раиси 
Башорат Пирманова. — Ўзим асли 
ўқитувчи бўлганим сабаблими, маҳалла- 
га раис этиб сайланганимдан сўнг, ҳам- 
корликни амалда йўлга қўйишга кўпроқ 
эътибор қаратдим.

Ҳудудимиздаги Кумушкент, Найман- 
ча, Холмерган қишлоқларида ҳар томон- 
лама баркамол, ўқимишли, маданиятли, 
бир сўз билан айтганда, намунали оила- 
ларимиз талайгина. Бундай оилалар сони 
мустақиллик йилларида кўпайди. Саба- 
би, одамларимиз яхши ишлашни билган

киши яхши уқишни ҳам, яшашни ҳам 
билиши лозим деган дунёқараш билан 
жамият ҳаётига фаол аралаша бошлади. 
Арзимурод Ўралов, Абдурашид Раҳматов, 
Зариф Аблоқулов, Эшмон Холмонов, Аб- 
дулла Шомирзаев кабилар бошлиқ ўнлаб 
оилалар борки, бу хонадонлар мадания- 
ти, жамиятга қилаётган хизматлари би- 
лан ўзига хос ибрат мактабидир. Чунки 
уларда камол топаётган ўғил-қизлар 
қўни-қўшнилар, синфдошлар, қишлоқ- 
дошларига намуна бўлишмокда.

Демак, биз бундай оилаларнинг бар- 
камол авлод тарбияси йўлидаги мушта- 
рак фаолиятимизда тутадиган ўрнини 
қадрлашимиз лозим. Шу боис, ўтказила- 
ётган тур̂ \и кўрик-танловларда оилалар- 
нинг фарзанддари тарбиясига, уларни 
камолга етказишга нечоғли эътибор бе- 
раётганларига алоҳида аҳамият беряпмиз.

Дарҳақиқат, мақсадимиз баркамол ав- 
лодни вояга етказишдан иборат экан, тар- 
биянинг шарқона олтин ҳалқаси — 
«Оила—маҳалла—мактаб» ҳамкорлигига 
ҳурмат ва масъулият билан ёндашиши- 
миз лозим. Бу масала/̂ халгина бўлса-да 
эътиборсизликка йўл қўйиб бўлмайди.

— Очиқ гап, илгари таълим-тарбия- 
дек ўта нозик, масъулиятли соҳага ҳам 
қоғозбозлик иллати аралашиб кетганди, 
— дейди мактаб ота-оналар кенгаши ра- 
иси Актам Пиримов. — Баҳоларни оши- 
риб қўйиш, хулқни фақат яхши баҳо-

Пойтахтимизнинг Яккасарой туманидаги Абдулла Авлоний номидаги ма- 
қалла ва шу маҳаллада жойлашаган 135 умумтаълим мактаби ўртасидага 
ҳамкорлик йилдан-йилга кенгайиб бормоқда.

СУРАТДА: маҳама раиси У. Тожибеков, мактаб директори Р. Эшонова ва 
директор ўринбосари 3. Юсупова ўҳувчилар билан суҳбатлашмоқда.

лаш, бирор болани иккинчи йилга син- 
фида қолдирмаслик керак, деган гаплар 
ёзилмаган қоидага айланганди. Бугун эса 
ундай эмас. Ҳар бир нарса, ҳар бир ҳара- 
кат ўз номи билан аталмокда. Маҳалла- 
мизда 2,5 мингдан зиёд аҳоли яшайди. 
Уларнинг барчасини бирдай деб бўлмай- 
ди, албатга.

Мен оила, маҳалла, мактаб муноса- 
батларини янада яхшилаш тарафдори- 
ман. Мактаб билан маҳалла бинолари 
ёнма-ён, бир-бирига яқин бўлса, ма- 
ҳалла раиси ёки маслаҳатчисининг ота-

оналарни мактабда қабул қилиш кунла- 
ри ташкил этилса деган таклифни ўрта- 
га ташлайман. Шундай қилинса, уму- 
мий мақсад йўлидаги масъулият янада 
ортган бўлур эди.

Кўриниб турибдики, ёш авлод тар- 
бияси масаласида «Кумушкент» маҳал- 
ласида ибратли ишлар амалга ошири- 
ляпти. Ана шу ибратли ишлар оила, мак- 
таб ва маҳалла аҳлини бирлаштирмокда.

Ўктам ҚУРЮНОВ, 
«МаЬаИа» мухбири.

“ Устоз-ш огирд” анъанаси

ОИЛА БИЗНЕСИ ДАРОМАД КЕЛТИРАДИ

Бошқаларга ундай қил, бундай 
қил, деб ақл ўргатишдан осони 
йўкдай. Бироқ ўзи берган 
маслаҳатга ўзи риоя қилиб, 
амалий ишга жидду жахд 
билан киришадиганлар ҳар 
доим ҳам топилавермайди.

Чирчиқ шаҳридаги "Ҳумо" маҳалла фу- 
қаролар йиғини ҳузуридаги Тадбиркорлик, 
ҳунармандчилик ва касаначиликни ривож- 
лантириш комиссияси аъзоси Жумагул опа 
Аллаева қуруқ гап билан чекланадиган аёл 
эмас. Дастлаб, у оилавий даромадни оши- 
риш борасидд давлапошз томонцлдн ярати- 
лаётган имкониятлардан қандай фойдала- 
ниш, муаммоларни қандай ҳал этиш бўйича 
фуқароларга тушунтиришлар берди. Қўлида 
ҳунари борларга ха: "Иш бошла, оилавий 
бизнесни йўлга қўй! Фуқаролар йиғини 
ёрдам беради. Ана шунда ҳам даромад кўра- 
сан, ҳам бошқаларга ёрдаминг тегади", дея

йўл-йўриқ кўрсатди. Муҳими, опанинг та- 
шаббусини ҳамма бош силкиб маъқуллади- 
ю, лекин негадир ҳеч ким биринчилардан 
бўлиб иш бошлашга журъат қилмади.

Шунда опа шахсий намуна кўрсатишга 
қарор қилди. Маҳалла фаоллари билан мас- 
лаҳатлашиб, тикувчилик фирмасини таш- 
кил этди.

— Дастлаб ишни 1998 йили йиғин 
қошида хотин-қизларга ҳунар ўргатувчи 
марказ ташкил этишдан бошладик, — дей- 
ди ЖАллаева. — Бу ерда маҳалла хотин- 
қизларига "Устоз-шогирд" анъанаси асоси- 
да тикувчилик сирларини ўргатиб бордик. 
Маҳсулотларимизни кам таъминланган оила 
фарзандларига, етим-есирларга тарқатдик. 
Энг муҳими, шу йўл билан кўплаб хотин- 
қизларга ҳунар ўргатиб, уларни иш билан 
таъминладик. 2008 йили июль ойида эса 
уста тикувчилар ташаббуси билан "Микро- 
кредитбанк"дан 14 миллион сўм имтиёзли 
кредит олдим ва "Наврўза—Бону" тикув- 
чилик фирмаси фаолиятини йўлга қўйдим.

Айни кунларда маҳалланинг 6 нафар қизи 
тикувчилик цехимизда фаолият юритяпти.

Цехда бугунги кунда болалар, эркак ва 
аёллар кийимлари тикилмокда. Бундан таш- 
қари, шаҳардаги айрим корхона ва ташки- 
лотлар иш кийимларига буюртма бериш- 
мокда. Сўнгги пайтларда цехда тикилган 
мавсумий кийимлар бозорга ҳам чиқари- 
лаётир. Шу сабабли Жумагул опанинг маҳ- 
сулотлари тумандаги бошқа маҳаллаларга 
ҳам кириб боряпти.

— Тикувчилик цехининг ташкил этил- 
гани маҳалла аҳли учун ҳам қулайлик ярат- 
ди, „17-, дейди: ■ "Ҳумо" вдалла, фуқаролар 
йиғини раиси Мамлакат Йўлдошева. — 
Чунки илгари фуқароларимиз болаларга 
мактаб кийимларини бозордан сотиб оли- 
шарди. Эндиликда улар мазкур тикувчи- 
лик цехида турли хил кийим-кечаклар тик- 
тиришмокда. Айтиш керакки, Жумагул Ал- 
лаева- тициб-тинчимас фуқароларимиздан. 
МагалЗц у маҳалла фуқароларининг нон- 
га бўлган эҳтиёжини ўрганиб, ўтган йили 
фирма қошида нон шшшришни ҳам йўлга 
қўйди. Эьтиборлиси, ҳар куни 100 дона- 
дан зиёд патир маҳалла дўконларига тарқ- 
атилади. Кейинги йилларда унга эргашиб, 
оилавий бизнесни йўлга қўяётганлар сони 
ҳам ортиб бормокда.

Ҳаракатда — баракат, деганларидек Жу- 
магул опанинг эзгу ният билан бошлаган 
иши кўплаб ютуқларга омил бўлмокда. Чу- 
нончи, у жорий йилнинг апрель ойида Чир- 
чиқ шаҳрида бўлиб ўтган "Қўли гулдир 
ўзбек аёлин" танловида ишгирок этиб, "Энг 
яхши неъмат устаси" йўналиши бўйича 
ғолибликни қўлга киритди. Ҳа, ҳумолик 
Жумагул опа тикув цехи очиб кам бўлма- 
ди. Бундан ўзи ҳам, ўзгалар ҳам наф кўрди. 
Шу сабабли у келгусцла янги бино қуриб, 
фаолиятини янада кенгайтириш ниятида.

Ўктам ХУДОЙҚУЛОВ, 
"МаЬа11а" мухбири.

БОЛАЛАР ХДЛОК БЎЛДИ

ЕВРОПАДА НОРОЗИАИКЛАР

Францияда пенсияга чиқиш ёши- 
нинг оширилишига қарши норози- 
лик намойишлари бўлиб ўтди. Поли- 
ция вакилларининг таъкидлашича, на- 
мойишда 1,2 миллион нафар аҳоли 
иштирок этган. Касаба уюшмалари ва- 
киллари эса акцияда 2,7 миллион 
киши қатнашганини айтишмокда.

Эслатиб ўтамиз, Франция ҳуку- 
мати аҳолининг пенсияга чиқиш 
ёшини 60 ёшдан 62 ёшга кўтаришни

режалаштирган.
Кеча Лондон метро- 

политени ишчи-хизмат- 
чилари ҳам иш ташлаш- 
ди. Улар меҳнат шарои- 
тининг яхшиланишини 
ва иш ҳакдарининг оши- 
рилишини, шунингдек, 
800 та ишчи ўрнини қис- 
қартирмасликни талаб 
қилишмокда.

Лондон шаҳри мэри 
Борис Жонсон аҳолини 

ваҳимага тушмасликка чақирди. Мэр- 
нинг таъкидлашича, иш ташлаш пай- 
тида шаҳар кўчалари бўйлаб қатнай- 
диган автобуслар ва Темза дарёсида 
қатнайдиган кемалар сони бир неча 
баравар кўпайтирилди.

Шаҳар транспорт бошқармаси ва- 
килининг айтишича, 800 та ишчи 
ўрни ҳар қандай шароитда ҳам қис- 
қаради. Чунки бусиз транспорт тизи- 
мида ислоҳотлар ўтказиб бўлмайди.

Кеча Афғонистон жануби- 
даги Пактика музофотида бир- 
лашган кучлар жойлашган 
ҳудудга «Толибон» гуруҳи 
жангарилари ҳужум уюшти- 
ришган. Халқаро коалицион 
кучларнинг интернет сайтида- 
ги хабарига қараганда, ҳужум 
пайтида уч нафар бола ҳалок 
бўлган, беш нафар бола турли 
даражада тан жароҳати олган.

Хабарда болалар толиблар 
томонидан ўққа тутилгани ай- 
тилган. Коалицион кучлар ва- 
киллари эса болаларга зарар

етказмаслик учун толиблар 
ҳужумига қаршилик кўрсат- 
маган. Бошқа бир хабарда

ҳужум пайтида икки нафар 
НАТО аскари ҳам ҳалок 
бўлгани таъкидланган.

МАЖБУРИЙ ҚЎНИШ ЗА В О Д Д А Г И  П О РТ Л А Ш
Франкфурт-Майндан Копенгагенга учаётган 

ЗсапсИпаиап АагПпез авиакомпаниясига қарашли 
МсБоппеП Ооид1аз МО-81 йўловчи самолёти ку- 
тилмаганда Ганновер шаҳри аэропортига келиб 
қўнди. Гап шундаки, парвоз пайтида самолёт са- 
лонида тутун пайдо бўлган. Бундан ташқари, 
салондаги босим ҳам жуда тушиб кетган.

Зр1еде1 хабарига қараганда, юз нафардан 
кўпроқ йўловчининг ҳеч бири шикастланмаган. 
Ганновер аэропортидаги бироз танаффусдан сўнг 
йўловчилар бошқа самолётда Копенгагенга жўна- 
тилган.

АҚШнинг Огайо штати Нортвуд шаҳридаги 
Ғаигеаа 1п1епогв 5у81еш8 корхонасида сешанба куни 
эрталаб портлаш содир бўлди. Бу ҳакда А$5оаа1ес1 
Ргезз хабар тарқатди.

Корхонада автомобиллар учун деталлар ишлаб 
чиқарилади. Хабарда айтилишича, портлаш оқибати- 
да корхонанинг тўққиз нафар ишчиси тан жароҳати 
олиб касалхонага ётқизилган. Махсус комиссия порт- 
лаш сабабларини ўрганишга киришди. Полиция ва- 
киллари бу можаро террорчилик эмас, балки ишлаб 
чиқариш жараёнидаги нохуш ҳолат эканлигини таъ- 
кидлашмокда.

Тараддуд

МАВСУМ
ЮШААНМОКДД

Халқимизда: «Қиш ғамини 
ёзда кўр», деган нақл бор. Чун- 
ки қиш қаҳратонида уйни иси- 
тиш учун елиб-югуришинг ўзи 
бўлмайди. Буни Бухоро шаҳ- 
ридаги «Намозгоҳ» маҳалла 
фуқаролар йиғини ҳудудида 
истиқомат қилаётган фуқаролар 
яхши билишади. Негаки, ўтган 
мавсумда шаҳардаги Абдураҳ- 
мон Жомий кўчасидан ўтган 
марказий иссиқ сув қувури 
ёрилгач, атрофдаги йўллар 
кўлмакланиб, кўпқаватли уялар- 
да яшаётган аҳоли иссиқлик 
таъминотисиз қолди. Ҳали ис- 
сиқлик етказиб берувчи идора, 
ҳали уй-жой мулкдорлари шир- 
кати ўртасида қатнаб, овора 
бўлган хонадон соҳиблари ма- 
ҳалла фуқаролар йиғинига му- 
рожаат этишганидан сўнггина 
муаммо ижобий ечим топди. 
Қувур таъмирлангач, иссиқ сув 
етказиб берилмаган кунлар 
учун тўловлардан воз кечилди. 
Шу сабабли намозгоҳликлар бу 
йилги куз-қиш мавсумига тай- 
ёргарлик ишларига жиддий 
эътибор қаратиб, қувурларни 
назоратдан ўтказишга қарор 
қилишди.

— Янги мавсумда аҳолига 
қулайлик яратиш мақсадида йи- 
ғин фаолларидан иборат комис- 
сия ҳар бир хонадоннинг куз- 
қиш мавсумига тайёрлигини 
ўрганиб, тегишли далолатнома- 
лар тузиб борилади, — дейди 
«Намозгоҳ» маҳалла фуқаролар 
йиғини масъул котиби Сабо- 
ҳат Шодиева. — Агар марказий 
қувурлар ёки уй ертўласидаги 
аҳвол қониқарли даражада 
бўлмаса, аҳоли ва иссиқлик ет- 
казиб берувчи корхона, уй-жой 
мулкдорлари ширкати ўртасида 
шартнома тузилмайди.

Фуқаролар йиғини томони- 
дан аҳоли манфаатларини ҳимо- 
ялаш борасида олиб борилган 
бу ишлар натижасида жорий 
йилда хизмат кўрсатувчи кор- 
хоналар таъмирлаш ишларини 
ёз ойларидаёқ бошлаб юбориш- 
ган. Айни пайтда маҳалла ҳуду- 
дидаги мавжуд 17 та кўпқават- 
ли уйдан 13 тасининг ертўла- 
сидаги эскирган металл қувур- 
лар пластик қувурларга алмаш- 
тирилди. Бу, албатга, иситиш 
сифатига ижобий таъсир кўрса- 
тади.

Ҳа, бугун "Намозгоҳ" ма- 
ҳалласида куз-қиш мавсумига 
тайёргарлик нафақат иссиқ 
сув таъминоти тизимида, бал- 
ки электр қуввати ва газдан 
оқилона фойдаланиш бўйича 
ҳам пухта олиб бориляпти. 
Маҳалла фаоллари ҳар бир 
хонадонда бўлиб, электр ва газ 
иситиш қурилмаларидан фой- 
даланиш ва қўлбола печлар- 
нинг хавфи хусусида тушун- 
тириш ишларини фаоллаш- 
тирмокдалар.

К ўр и к-та н я о в  ғояи б яар и

КЎЗИМ ҚУВИАБ, ТАРБИЯНИНГ ОЛТИН ҲАЛҚАСИ



-------------Н ико ҳ  м устахҳам лиги  йўлида

ШАРТНОМА
НИЗОААШИШ
УЧУНЭМАС

“Биз умримизнинг охиригача бирга — тотув ва 
ҳамжиҳат яшамоқчимиз. Ажрашиш ҳақида ўйлаб, 
совуқ ният қилмоқчи эмасмиз...”.
Қабулимизга келган никоҳланувчи икки ёшга никоҳ 
шартномаси тузиш .ҳақида берган навбатдаги 
тавсиямиздан кейин олган жавобимиз мана 
шундай бўлди.
Ҳозирги кунда аҳолининг 

ҳуқуқий саводхонлигини 
ошириш борасида кенг кўлам- 
ли тарғибот-ташвиқот ишла- 
ри олиб бррилмокда. Бу бо- 
рада ФХДЁ идоралари ходим- 
ларининг ҳам ўзига яраша 
ҳиссаси бор. Доимий равиш- 
да маҳалла, олий ўқув юрти, 
коллеж ва лицейларда аҳоли- 
нинг турли қатламлари ва- 
киллари билан давра суҳбат- 
лари ва учрашувлар ташкил 
этиб келмокдамиз.

Учрашувлар вақтини кўп 
ҳолларда оила аъзолари ўқиш 
ва ишдан келадиган пайтга 
белгилаб, имкон қадар 
аҳолининг кенг қатламини 
қамраб олишга ҳаракат қиляп- 
миз.

«Қушбеги» маҳалласида 
учрашув ўтказдик, Унда на- 
фақат маҳалла, ФХДЁ мута- 
саддилари, балки туман 
ҳокимлиги ва тиббиёт соҳаси 
мутахассислари ҳам иштирок 
этишди. Йиғилишда аҳоли- 
нинг ҳуқуқий саводхонлиги 
ва тиббий маданиятини оши- 
риш, шунингдек, иқтисодий 
манфаатларини ҳимоя қилиш 
борасида тавсиялар берилди. 
Ҳар бир учрашув ва тадбирда 
никоҳдан олдинги тиббий 
кўрик ва никоҳ шартномаси 
ҳақида жамоатчиликка кенг- 
цоқ тушунчадар б.еришга 
■«.аракат қилдик.-Дувонарлиг 
томони‘ ^унДакй, 'ўтказилган 
тарғиботлар самараси ўлароқ, 
бугунги кунда аҳоли ўртаси- 
да тиббий маданият анча юк- 
салган, деб айта оламан.

Маълумки, «Оила» кодек- 
сининг б-боб 29—36-модда- 
лари никоҳ шартномаси, 
унинг аҳамияти, тузиш ва бе- 
кор қилиш тартиби билан боғ- 
лиқ масалаларга бағишланган.

Никоҳ шартномаси никоҳла- 
нувчиларнинг мулкий манфа- 
атларини ҳимоя қилувчи ҳуж- 
жат ҳисобланиши билан 
аҳамиятлидир.

Бироқ бу ҳужжатнинг 
ҳаётий зарурият экани ҳали 
ёшларимиз онгига тўла етиб 
борганича йўқ. Жорий йил- 
нинг ўтган тўққиз ойи мо- 
байнида идорамизда қайд 
этилган никоҳларнинг фақат 
биттасида никоҳ шартномаси 
тузилди. Шунинг ўзиёқ бу 
борада никоҳланувчиларнинг 
тушунчаси кам эканлигини 
кўрсатади. Ўтказаётган давра 
суҳбатларимиз ва тадбирлари- 
мизда ёшларимиздан кўп ҳол-" 
ларда бир хил жавоб эшита- 
миз: «Ҳали турмуш қурмас- 
дан туриб ажрашишни эмас, 
бирга бахтли яшашни ўйлай- 
лик. Буёғини ҳаётнинг ўзи 
кўрсатади».

Назаримда, ёшлардаги 
бундай ёндашувга ментали- 
тетимиз билан боғлиқ жиҳат- 
лар сабабчи, деб ўйлайман. 
Ҳаётда турли ҳолатлар содир 
бўлиши мумкин. Шу боис ва- 
зиятга бугунги кун нуқтаи 
назари билан эмас, балки 
узоқни кўзлаган ҳолда ёнда- 
шиб қарор қабул қилинса, 
келгусида юз бериши мум- 
кин бўлган турли мулкий ни- 
золарнинг. олди олинган, то- 
мп(р»*рнинг мулкий манфа- 
атл^арТРтўла ҳимояланган 
бўлади. Никоҳ шартномаси 
ажрашишни кўзда тутмайди, 
балки, никоҳ мустаҳкамлиги 
ва инсон манфаатларини 
ифодалайди.

Гулчеҳра АЗИЗОВА,
Тошкент шаҳар Яккасарой 

тумани ФХДЕ бўлими 
мудираси.

Қиш яоқ аёяи кундалигидан

Тонг қоронғусида хамир қориб қўйган Гулноза си- 
гирларини соғиб, товуқларига дон сочдию , ш олипоя- 
си томон йўл олди. Туташиб кетган тутзор, қуш лар- 
нинг сайраш и, ариқдаги сувнинг ёқим ли жилдираш и, 
ўйноқи шабада унинг кайф иятини кўтарди.

ШУКРОНААИК
Шолининг бўлиқлигидан эгилиб 

турган бошокдарни кўриб янада хур- 
санд бўлди. «Шолининг меҳнати 
оғир, бироқ ҳар сафар ҳосил мўлли- 
гидан эгилиб, олтиндай товлана 
бошлаган шоли бошокдарини кўриб, 
роҳатланиб кетади-да, одам», ўйла- 
ди у.

Ҳаш-паш дегунча шолипоя 
ёқасидан бир этак ўт ўриб уйига 
келганида қайната-қайнанаси у 
дамлаб кетган чойдан ҳўплаганча 
бугун қилинадиган ишлар режаси- 
ни тузишаётганди. Турмуш ўртоғи 
Бозорбойнинг устахонасининг эши- 
ги очиқ, станокнинг товуши эши- 
тилиб турарди.

— Турақолинглар, болажонлар! 
-  дея Гулноза болаларини эркалаб 
уйғотди. — Эрта турган одамнинг 
ризқ-насибаси улуғ бўларкан. Сар- 
вар, сен мактабга борадигйн вақтинг 
бўлгунча дадангга қараш. Насиба, 
қизим, бугун ёғлик патир ҳам 
ёпмоқчийдим, ёрдамлашиб юбор.

Акаси ва опасининг ота-онаси- 
га қарашаётганини кўрган кичкин- 
тойлар ҳам жим туришмади — бири 
ҳовлига сув сепди, бири супира бош- 
лади.

Эрталабки юмушлар бажарилиб, 
оила аъзолари дастурхон бошида жа- 
мул жам бўлганида соат миллари 
8:00 ни кўрсатарди. Тўкин нонушта 
дастурхони пешона тери эвазига 
етиштирилган неъматлар билан тўла. 
Дастурхонга файз бағишлаб турган 
хоразмча «чўрак» нонлар бу оила- 
нинг қалб қўри билан етиштирган 
буғдойидан, косадаги лиммо-лим 
қаймоқ икки бош ола сигирнинг 
чашмасидан, тилла рангда товланиб 
турган мураббо эса ҳовли этагида 
ғарқ пишган, шохлари эгилиб тур- 
ган анжир дарахтининг мевалари- 
дан.

Гулноза болаларини мактабга ку- 
затаркан, ўзининг ўқувчилик йил- 
лари ёдга тушди. Мактабда у 
«аъло»га ўқирди. Институтда

ўқишни ҳам ният қилганди. Аммо 
онаси Ширин опанинг бевақт ўлими 
қизни ниятидан қайтарди. Чунки 
онаси каби муаллима бўлишни орзу 
қилган қиз дадасию ака-укаларининг 
иссиқ-совуғига қарамаса бўлмасди. 
Рўзибой ота ва Шакаржон оналар 
хонадонига тўртинчи келин бўлиб 
тушган бу хушмуомала, оёқ-қўли 
чаққон келинчакни бугун маҳалла 
ахди алқайди.

Айни пайтда баъзи дугонала- 
рининг яшаш шароитидан Гулноза 
турмушининг кам жойи йўқ. Томор- 
қасидан бир йилда 3 марта ҳосил 
олиб, қўшимча ерга шоли, буғдой 
экади. Шолини ҳам буғдойдан бўша- 
ган ерга кўчатлайди. Яна унинг 
қўй-қўзилари, сигир-бузоқлари, 
товуқ, ўрдагию ғоз, куркалари оила 
ғазнасига қўшимча даромад келти- 
ради.

— Хонқа тумани Олажа қишлоғи 
аҳолиси эрта баҳорда нафақат туман- 
ни, балки бутун вилоятни помидор, 
бодринг, бакдажон, булғор қалампи- 
ри, карам кўчатлари билан таъмин-

лайди, — дейди «Ширин» маҳалла- 
си фуқаролар йиғинининг диний 
маърифат ва маънавий-ахлоқий тар- 
бия масалалари бўйича маслаҳатчиси 
Дилором Ражабова. — Апрель ойла- 
ридан сўнг кўчатдан бўшаҒан томор- 
қага экилган арзон ва сифатли саб- 
завотлар элимиз дастурхонининг 
тўкинлигини таъминлайди. Гулноза 
Аҳмедова ҳам Қишлоғимиздаги од- 
дий, меҳнаткаш аёллардан. Турмуш 
ўртоғи — қўлигул уста Бозорбой Ра- 
ҳимов билан тўрт нафар фарзанди- 
ни одоб-ахлоқли қилиб вояга етка- 
зишмокда. Уларнинг меҳнаткашлиги, 
ота-она дуосйни олишаётгани 
кўпчиликка ибрат.

Гулноза кеча оқшомда узиб, те- 
риб қўйган помидор, бодрингни 
туман деҳқон бозорига сотгани олиб 
кетаркан, йўл-йўлакай бугун қили- 
ши зарур бўлган ишларни хаёлан 
режалаштирди. Бозордан қайтгач, 
ишкомда ширага кириб тйрсйллаб 
турган узумга қуёш нури тегиши 
учун ток баргларини қайириб чи- 
қиши, новвотдек анжирларни қури-

тиб, қолганидан мураббо қайнати- 
ши, яна салқин тушиб қолгунча қай- 
натасига қалин қилиб қавиётган 
кўрпани битириши зарур.

Гулноза бозордан қайтгач, қизи 
билан бирга сигирларни соғди. То- 
вуқларга дон бериб, қўй-қўзилар- 
нинг олдига ўт ташлади. Кечки ов- 
қатга уйдагилар хуш кўрадиган ту- 
хумбаракни пиширди. Дастурхон 
йиғилгач, фарзандларининг дарс 
тайёрлашини кузатиш учун болалар 
хонасига йўл олди.

Гулноза кўрпа қавишга ўтир- 
ганда қуёш аллақачон ўз ётоғига бош 
қўйган эди. У радионинг мурвати- 
ни буради. Деразаларни очиб юбор- 
ди. Хонага майин шабада ёпирилди. 
Бу ҳузурбахш шабада радиодан та- 
ралаётган дилкаш навога уйғунла- 
шиб кетди. Гулнозанинг қалбини эса 
бугунги ўтган кунига, тинч ва осой- 
ишта ҳаётига, ҳалол меҳнат билан 
ўтаётган умрига шукроналик ҳисси 
қамраб олди.

Юлдуз ҲОЖИЕВА,
«МаЬаНа» мухбири.

Ўқиб ўрган, билимда кўп сир, 
Ёпиқ эшикларни очарсан бир-бир.

Турмуш чоррах.аларида

ҚИММАТГА ТУШГАН «ХААОВАТ»
Жазирама иссикда ҳам енги узун кўйлак кийиб, 
кўзларининг ости доим кўкариб юрадиган бу одамнинг 
бир қарашдаёқ қандай «хобби»си борлигини билиш 
қийинмас. Тери ва устихондан иборат узун қотма гавдаси 
олдинга хиёл эгилган, оғзини каппа-каппа очиб нафас 
олганидан лаблари қовжираб, ёрилиб кетган, зўрға 
қадам босса ҳам кўчадан бери келмайдиган бу одам 
маҳалламиздаги Рашид тракторчининг ўғли Олим. Рашид 
ака бир умр трактор ҳайдагани учун ёлғиз ўғлининг 
илмли бўлишини истарди. Яхши ниятлар билан унга 
Олим, деб исм қўйган. Бола мактабда туппа-тузук ўқиди. 
Шаҳарга кетиб ўқишга ҳам кирди.

«Биззи ўғил олим бўлади», дея 
ғурурланарди Рашид ака маҳалла- 
даги тўй-маъракаларда. Аммо 
Олимжон олим бўлиш у ёкда тур- 
син, ўқишни ҳам битиролмади. 
Иккинчи курсдаёқ ўқишни таш- 
лаб, шаҳарда орттирган танишла- 
ри билан андармон бўла бошлади. 
Танишлари уни «дунёдаги жами- 
ки ҳузур-ҳаловатнинг «энг зўри»- 
дан баҳраманд эта бошлашди. 
Оқибатда эса, Олим уйига кун ора 
телефон қоқар, Рашид ака ёлғиз 
ўғлининг қатордан кам бўлмай 
юриши учун айттан пулини етка- 
зишга ҳаракат кдларди. Ота-она- 
си ва сингилларининг гўштли ов- 
қат ейиш тугул баъзида ун билан 
ёғга пул тополмай атала қайнатиб 
ичишларидан, кичик синглиси оёқ 
кийими йўқлигидан бир ҳафта 
мактабга боролмаганидан бехабар 
Олим шаҳарда шаҳзодалардай ҳаёт 
кечирарди.

Унинг ҳаддан зиёд кўп пул 
сарфлаётганини ўзича тушунган 
ота келин олиш тадоригига туш- 
ди. Қарз-ҳавола, етмаганига 
қариндош-уруғ, маҳалла-кўй 
кўмагида ўраб-чирмаб келинни 
ҳам туширишди. Зулфизар қўл-

оёғи чаққонгина, хушбичим, ки- 
ришимли, маҳалланинг олди қиз- 
ларидан эди. У келган совчилар 
орасида шаҳарда ўқиётган Олим- 
ни танлади. Олим тўйдан бир 
ҳафта ўтар-ўтмас ўқишини баҳо- 
на қилиб жуфтакни ростлаган 
бўлса-да, келинчак бахтдан сар- 
хуш эди. Кунлар, ойлар ўтар, 
Олимга дам-бадам пул жўнати- 
шарди. Қишлокда қолган ўн тўрт 
кунлик ойдай келин Олимнинг 
эсига ҳам тушмасди. Институтда- 
ги ўқиш муддати тугаган бўлса- 
да, Олим важ-карсон топиб 
«ўқиш»ни яна бир йилга «узай- 
тирди». Кейинги йили тайинли 
баҳона топа олмагач, қишлоққа 
қайтишга мажбур бўлди. Олий 
маълумотли ўғлининг яхши ишга 
жойлашишига қаттиқ ишонган ота 
ўғлига иш сўраб не-не ташки- 
лотларга бош суқмади. Диплом 
деган бир парча қоғоз одамдан 
ҳам азиз эканми, Рашид аканинг 
илтимоси ҳар сафар ерда қола- 
верди.

— Ўғлингиз дипломини олиб 
келган куниёқ ишга оламан, — 
деб ваъда берди Абдурозиқ фер- 
мер, Афтидан у Олимнинг ша-

ҳардаги «фаолияти» ҳақида ни- 
мадир билармиди, ҳар қалай, Ра- 
шид тракторчи билан ўттиз йил- 
лик қадрдон бўлишига қарамай 
ўғлини ишга олишга шошилмади. 
Олим эса, диплом ҳақида оғиз оч- 
масди.

Бир куни кечки овқатдан сўнг 
Рашид ака аёли билан келини- 
нинг ҳануз бефарзандлиги ҳақида, 
туғмас аёлларни даволаётган та- 
библар ҳақида гурунглашиб ўтир- 
ганди, ичкаридан келин додлаб 
чикди. У гапиролмас, нуқул ичка- 
рини кўрсатарди. Нима гаплигига 
тушунмай ичкарига югуриб кир- 
ган чол-кампир Олимнинг кўка- 
риб, кўзлари олайиб, оғзидан 
кўпик сочиб ётганини кўриб 
қўрқиб кетишди. Улар ўғли би- 
лан бирга зум ўтмай етиб келган 
«Тез ёрдам» машинасида касалхо- 
нага боришгач ҳам эс-ҳушларини 
йиғишолмади. Шифокорнинг гапи 
эса уларни тамомила гангитиб 
қўйди: _

— Ўғлингиз неча йилдан бери 
гиёҳванд моддаларни истеъмол 
қилади?

— Лаббай? — деди Рашид ака 
тушунолмай.

— Ўғлингиз ғирт гиёҳвандку, 
отахон! Ҳагго игнага ҳам ўтган. 
Дозани ошириб юборгани учун 
шок ҳолатига тушган. Шу дара- 
жага етгунча ростдан ҳам бехабар 
қолдингизми?

Рашид ака шундан сўнггина 
айрим жумбоқларнинг ечимини 
топди. Омборда қоп-қоп бўлиб 
турган ун ва гуручларнинг ўз-ўзи- 
дан камайиши, Олимнинг қаерга- 
дир изсиз ғойиб бўлиши, келин- 
чакнинг бефарзандлиги ва дип- 
лом муаммоси..

«Бутун умидим сендан эдия, 
ўғлим, бу нима қилганинг, ахир? 
Ўз илдизингга ўзинг болта уриб- 
сан-да! Ҳаммадан ҳам даҳшатлиси 
кураги ер кўрмаган полвонлар — 
ота-боболарим сулоласи айнан 
сенда якун топадими?». Рашид ака 
уйига келдию, ичкари хонага кир- 
ганча қайтиб чиқмади. У ўрнига 
ётганча қайта уйғонмади...

Рашид аканинг маъракаларидан 
сўнг Зулфизарни акалари олиб 
кетишди. Олимнинг аҳволи ма- 
ҳаллага овоза бўлган, кўпчилик 
ундан нафратлана бошлаганди. 
Ўлган-ку ўлиб кетди, аммо ҳам- 
мадан ҳам Рашид аканинг аёли 
Ойсултон опага қийин бўлди. Бир 
ёнда гиёҳванд ўғил, бир ёнда бўй 
етган қизларни эгасига топшири- 
ши керак. Олим ўзи билан ўзи 
овора. Уйда қўлга илингулик нима 
бўлса, сотиб битирди. Энди унинг 
фикру ёди онасининг сандиғида 
эди. Бир гал унга ҳам қўли етди: 
онасининг ўлимлигини оғуга ал- 
машди...

Ҳайриятки, маҳалла-кўй, эл- 
нинг кайвонилари бор экан, улар 
кўмагида Олим тумандаги нар- 
кология диспансерига ётқизил- 
ди. Керакли дори-дармон билан 
таъминланди. Тумандаги тикув- 
чилик цехида ишлай бошлаган 
келинни маҳалла маслаҳатчиси 
Турсуной опа кўчада учратиб, 
муштипар аёлнинг ҳолидан бо- 
хабар этди.

— Синовларда тобланар 
ҳаёт, деганлар, синглим, — 
деди Турсуной опа. — Олим- 
жоннинг тўғри йўлга тушиб 
олишига сиз ёрдам беринг. 
Ҳозир унга сизнинг меҳрин- 
гиз жуда зарур. Бундан ташқа-

ри, қайнанангиз ва қаиинсин- 
гилларингиз ҳам эътиборга муҳ- 
тож. Сиз уларга суянч бўлинг, 
ғамхўр бўлинг. Сизда бунга куч 
етарли. Мен сизнинг иродан- 
гизга ишонаман.

Келин ўйлаб-ўйлаб бир 
қарорга келди. Эртасига саҳарлаб 
дарвоза тақиллади. Дарвоза олди- 
да келинини кўрган она кўзлари- 
га ёш олди. Олим эса, анча вақт 
даволанди. Уйига қайтгач, хотини 
унга мадад бўлиб, бу балодан 
қутулишига кўмаклашди. У эрини 
меҳнатга ундади, фойдали меҳнат 
билан чалғитиб, дардни унуттир- 
ди. Ўзини ўнглаб олиб, бирин- 

\кетин сингилларини узатган Олим 
онасига берган ситамларини эс- 
лаб, уялар, отасининг ўлимида 
ўзини айбдор санаб изтироб че- 
карди.

— Бу йўлдан қайтганинг ўзи 
катта мукофот, болам, — деди унга 
онаси. — Бу бало оиламизни па- 
роканда қилгани етмагандай, сал 
бўлмаса наслимизни қуритгандия. 
Дадангнинг руҳи ҳам энди ором 
топаётгандир. Тўғри йўлга тушга- 
нинг рост бўлсин, илоҳим. Ҳам- 
маси учун келинимга минг раҳ- 
мат. Қўша қариб, серфарзанд, сер- 
давлат бўлинглар.

Бир неча йилдан сўнг Ойсул- 
тон опа кетма-кет учта неварали 
бўлди. Айниқса, полвонлар нас- 
лининг давомчиси бўлган ўғил не- 
варасининг соғлом бўлиб туғил- 
ганию, соғлом ўсаётганидан у бах- 
тиёр эди. Олим фарзандини еру 
кўкка ишонмас, «Ўзим юрган ту- 
бан йўллардан ўғлим ҳеч қачон 
юрмайди!» деб ишонади ва шун- 
га ҳаракат қилаётир.

ГУЛҲАЁТ

-------------------------- “ МаНаИа”  ж авоб  б е р а д и -------

МЕРОСГА КИМЛАР 
ХДҚЛИ?

САВОЛ: Ота ёки онасидан қолган мол-мулкни талашиб, жан- 
жал чиқарган оилалар ҳақида эшитиб қоламиз. Бундай ҳолат- 
ларда ота ёки она меросини фарзандларининг бирига васият қилиб 
қолдирмадимикан, деб ўйлаб қоласиз. Ёки васиятнома бўлса ҳам 
низолар барҳам топмайдими? Умуман, оилада меросга кўпроқ ким- 
лар ҳақли бўлади?

Б.Узоқов. 
Денов тумани.

ЖАВОБ: Яширишнинг ҳожати 
йўқ -  бугун суд амалиётида мул- 
кий, айниқса, меросга оид низолар 
кўп учрайди. Айниқса, оға-инилар 
ўртасидаги муносабатлар дарз кетиб, 
қариндошлик ришталарига, цутур . 
етиши ҳолатлари кўпинча мерос би- 
лан боғлиқ можароларга бориб та- 
қалади. Муаммо шундаки, мулк ма- 
саласи бирламчи аҳамият касб этган 
пайтда, ўзаро тушуниш, муроса, 
меҳр-оқибат каби тушунчалар ик- 
кинчи даражага тушиб қолади. Бу, 
албатта, афсусланарли ҳол. Ҳолбу- 
ки, қонунчиликда мерос тушунчаси, 
меросхўрлик мақоми, унга эгалик 
қилиш масалалари аниқ-равшан тар- 
тибга солинган.

Хусусан, қонунга кўра, мерос 
очилган жойдаги давлат нотариуси 
томонидан меросхўрларнинг ёзма 
аризаларига биноан бу ҳакда те- 
гишли гувоҳномалар берилади. Ме- 
росга бўлган ҳуқуқ тўғрисидаги гу- 
воҳнома мерос очилган кундан 
эътиборан олти ой ўтгандан кейин 
берилади.

Фуқаро меросга қонунан ёки 
васиятнома бўйича эгалик қилиши' 
мумкин. Қонуний меросхўр, деган- 
да муайян мулк эгасининг фарзанд- 
лари, яқин қариндошлари ва бош- 
қалар назарда тутилади. Васият бўйи- 
ча ўтадиган мерос эса, одатда, мерос 
қолдирувчининг хоҳиш-истаги асо- 
сида амалга ошириладиган жараён- 
дир. Ҳар икки ҳолатда ҳам, агар 
нотариус тегишли мол-мулкка ёхуд 
бутун меросга нисбатан гувоҳнома 
беришни сўраб мурожаат этган 
шахслардан бошқа меросхўрлар 
йўқлиги тўғрисида маълумотларга 
эга бўлса, гувоҳнома юқорида кўрса- 
тилган муддат тугамасдан олдин бе- 
рилиши мумкин.

Фуқаролик кодексининг 1157- 
моддасига мувофиқ, агар қонуй 
бўйича ҳам, васиятнома бўйича ҳам 
меросхўрлардан бирортаси ворислик 
ҳуқуқига эга бўлмаса ёхуд уларнинг 
ҳаммаси меросдан воз кечган бўлса, 
мол-мулк эгасиз, деб ҳисобланади. 
Бундай ҳолатда мол-мулк тегишли 
маҳаллий давлат ҳокимияти ёки фу- 
қароларнинг ўзини ўзи бошқариш 
органининг аризаси бўйича мерос 
очилган кундан эътиборан бир йил 
ўтганидан кейин суднинг қарори 
асосида эгасиз, деб топилади. Эга- 
сиз деб топилган мол-мулк у турган 
жойдаги фуқароларнинг ўзини ўзи 
бошқариш органига ўтади. Бу орган 
мол-мулкдан воз кечган тақдирда 
эса, мулк давлат эгалигига ўткази- 
лади.

Давлат нотариуси меросга 
бўлган ҳуқуқ тўғрисидаги гувоҳно- 
ма бериш пайтида мерос қолдирув- 
чийинг вафот этганлигини, мерос

очилган жои ва вақтни, мерос тар- 
киби, қаерда жойлашгани, мерос 
қолдирувчи билан меросхўрларнинг 
қариндошлик муносабатини аниқ- 
лаши шарт. Мероснинг очидг^н 

, жойи — , мерос &олдирувчи, охирғи 
яшаб турган ҳудуд ҳисобланади.

Мерос қолдирувчининг охирги 
яшаш жойи МДҲга аъзо давлатлар 
ёки бошқа чет давлатлардан бири- 
да бўлган тақдирда, фуқаролик, 
оилавий ва жиноий ишлар бўйича 
ёрдам ҳамда ҳуқуқий муносабатлар 
тўғрисидаги Ўзбекистон Республи- 
касининг халқаро шартномаларига 
асосан, нотариус мерос очилган жой 
бўйича меросхўрлар доирасини тек- 
шириб, мерос қилиб қолдирилган 
кўчмас мулк ёки унинг асосий қисми 
жойлашган жойи бўйича меросга 
бўлган ҳуқуқ тўғрисида гувоҳнома 
беради.

Мерос қолдирувчи билан мерос- 
хўрларнинг қариндошлик муносабат- 
лари туғилганлик ҳақидаги гувоҳ- 
нома, никоҳ тузилганлиги ҳақидаги 
гувоҳнома, туғилганлик ва никоҳ 
тузилганлиги ҳақидаги далолатнома- 
дан кўчирмалар, қариндошлик ёки 
бошқа муносабатларнинг ҳақиқий- 
лигини белгиловчи суд акти ва бош- ‘ 
қа ҳуқуқий ҳужжатлар билан тас- 
диқланади.

Агар марҳум эрдан (хотиндан) 
кейин хотини (эри) бошқа қайд 
этилган никохдан ўтган бўлса ҳам, 
у мерос олишга ҳақли. Никоҳ 
ҳақиқий эмас, деб топилган ҳолат- 
да, бундай никоҳда бўлган шахс- 
лар бири иккинчисининг вафоти- 
дан кейин меросхўр, деб ҳисоб- 
ланмайди.

Меросхўрларнинг хоҳишига 
кўра, меросга бўлган ҳуқуқ тўғри- 
сидаги гувоҳнома уларнинг ҳар би- 
рига алоҳида ёки ҳаммасига битта 
берилади. Баъзи бир меросхўрлар- 
нинг улушлари ҳал этилмаганда, гу- 
воҳномада ҳал этилмаган улуш миқ- 
дори кўрсатилиши керак.

Пировардида, бир мулоҳазани 
айтиб ўтсак. Одатда, бизда камдан- 
кам инсонлар ҳаётлик пайтида ме- 
рос масаласида васият қиладилар. 
Бундай васиятлар аксарият ҳоллар- 
да оғзаки бўлиб, мулк эгаси вафо- 
тидан кейин барибир муаммо чи- 
қиши мумкин. Эҳтимолий муам- 
мога чек қўйишнинг энг мақбул 
йўли -  васиятни ёзма, қонунда 
белгиланган тартибда тузиб қолди- 
ришда. Бу, ўз навбатида, меросхўр- 
лар ўртасидаги тушунмовчиликнинг, 
келажакда юз бериши мумкин 
бўлган ҳар хил кўнгилсизликнинг 
олдини олади.

Самариддин АМОНОВ, 
Конимех туман давлат нотариал 

идораси нотариуси.



Бир ўлкаки...

СУВЛАРИДА ОЙ ЖИЛВАЛАНАР
I I

Чўжа к,ишлоғи Наманган ва Андижон вияоятяари ўрта- 
сида ж ойлаш ган. Қорадарё ва Нориндарё айнан шу қиш - 
локдан ўтгач бирлаш иб, Сирдарё бош ланади. Д арёнинг 
ў зи га  хос таб иати , э ко л о ги я си  ҳақид а  кўп  ё зи л га н , 
фильмлар яратилган. Л екин, бу таъриф у тавсиф лар биз 
учун барибир кам дек, назаримда.

Маълумки, сув — бебаҳо неъмат, ти- 
рикликнинг асоси ҳисобланади. Бу ҳакда 
ортиқча изоҳ шарт эмас. Лекин яна бир 
жиҳати борки, сув инсонга ўзгача завқ 
ҳам бағишлайди. Наманган вилоятининг 
фахри бўлган сув йўллари жуда кўп. Но- 
рин ва Қорадарё, Сирдарёдан ташқари 
шимолий Наманган канали, Янгиариқ ан- 
ҳори вилоят маркази ва унинг атрофла- 
ридаги туманларга хизмат қилса, пурви- 
қор тоғлардан тушиб келадиган Ғовасой, 
Косонсой, Чодаксой, Подшоотасой нафа- 
қат боғу роғларга, экинларга ҳаёт бағиш- 
лайди, балки ёз ойларида, саратоннинг 
жазирамасида инсонларга ҳузур-ҳаловат 
беради. Шу боис бу сойлар оқиб ўтади- 
ган Чустнинг Ғова, Пошшнг Чодак, Ян- 
гақўргоннинг Нанай қишлоқларида юз- 
лаб дам олиш масканлари барпо этилган. 
Қадимги Кушон давлатчилиги қолдиқ- 
лари жойлашган Муғтепа адирлигидан 
илон изи бўлиб Косонсой туманига оқиб 
кирувчи Косонсой ҳақида кўпчилик 
эшитган. Унинг икки қирғоғида жой-

лашган иккита йирж санаторийга нафа- 
қат водий вилоятларидан, балки мамла- 
катимизнинг барча ҳудуддаридан ҳар 
йили юзлаб юртдошларимиз дам олгани, 
мусаффо ҳаво ва сой суви билан сало- 
матликларини тиклагани келадилар. Сой 
бўйидаги ошхонаю, дам олиш оромгоҳ- 
ларининг саноғи йўқ.

— Мазкур ҳудудда республика фах- 
рийлар сиҳатгоҳи жойлашган, — дейди 
«Нуроний» жамғармаси вилоят бўлими 
раиси Абдукарим Жалилов. — Лекин ёз 
ойларида бу ерда дам олиб, даволаниш 
истагида бўладиганлар сони кўпайиши, 
сиҳат талабларининг ортиши эътиборга 
олиниб, жамғарма ташаббуси билан биз 
ҳам «Нуроний» дам олиш масканини таш- 
кил этдик. Мана, икки-уч йилдирки, бу 
масканга барча вилоятлардан кексалари- 
миз, уруш ва меҳнат фахрийлари йўллан- 
ма билан келиб, ҳордиқ чиқариб қайт- 
мокдалар. Уларни ўзига жалб этадиган 
жиҳатлардан бири, албатга, бу Косон- 
сойнинг бетакрор манзараси. Сойнинг

тезоқарлигини, сувнинг тошларга ури- 
либ, шовқин солишини томоша қилиб, 
тинглаб ўтирган одамнинг руҳи қувват- 
ланади. Айниқса, ёз оқшомида сув юзи- 
да жилваланаётган ой, сувнинг ёқимли 
жилдираши ўзига оҳанграбодай тортади. 
Шу боис дам олиш масканимиз доимо 
гавжум. Биз уларга барча шароитларни 
яратиб беришга ҳаракат қиляпмиз.

Чустнинг Ғовасой қишлоғи, унинг 
танти ва меҳнаткаш одамлари, сўлим та- 
биати ҳақида ҳам эшитмаган одам кам 
топилади. Чунки Чотқол қурама тоғ тиз- 
малари биқинида жойлашган бу маскан 
мафгункорлиги билан кўплаб ижодкор- 
ларни, мусаввирларни ром этган. Ғова- 
сой таърифи келтирилган асарлар, ай- 
ниқса, унинг манзараси акс этган тас- 
вирий санъат асарлари дунёга тарқал- 
ган, десак муболаға бўлмайди. Қишлоқ 
ўртасидан оқиб ўтган Ғовасой одамла- 
рининг тоғликларга хос дангаллигию, 
меҳмондўстлиги, тоза, мусаффо ҳавоси 
бир келган кишини такрор-такрор ке- 
лишга ундайди.

— Қишлоғимиздан оқиб ўтган Ғова- 
сой қирғоғида ўнлаб дам олиш маскан- 
лари жойлашган, — дейди Ғова қишлоқ 
фуқаролар йиғини раиси Турсунбой 
Тошпўлатов. — Айниқса, ёз фаслида во- 
дийнинг турли ҳудудларидан, ҳатго узоқ

вилоятлардан ҳам меҳмонлар кўп кела- 
ди. Бу эса қишлоғимизга қут-барака ҳам 
кириб келганидир. Ҳудудимизда 5 та 
маҳалла фуқаролар йиғини бор. Ҳар бир 
йиғинда ёз мавсумини алоҳида бир тай- 
ёргарлик билан ўтказишга шахсан оқсо- 
қол масъул. Чунки бебаҳо бойлигимиз 
— Ғовасойнинг табиат неъматларини 
асраб-авайлаш, келажак авлодга бус-бу- 
тун ҳолича етказиш лозим. Бу бизнинг 
олдимиздаги бурч ҳисобланади.

Вилоят марказидан қарийб саксон ки- 
лометр узокда жойлашган табиати бетак- 
рор Нанай қишлоғи юқорисида ясганиб 
турган Кўксарой дам олиш масканию, 
Ўнгор тоғи этакларига туташган Поромон 
қишлоғининг ҳам жозибаси ўзгача.

Аслида «Наманган» сўзининг маъ- 
носи турлича талқин қилинади. Унинг 
келиб чиқиши, луғавий маъноси ҳақида 
ҳар хил фикрлар, қарашлар бор. Шу- 
лардан бири қуйидагича: «Намангон» 
форсча «Намоён», яъни «кўриниш», 
«чиройли манзара» сўзидан олинган. Бу 
изохда муайян ҳақиқат бордай. Зеро, биз 
таърифлаган сўлим манзиллар вилоятда 
биз бориб кўрган жойларнинг айрим- 
лари, холос. Уларнинг сони эса Наман- 
ганда беҳисоб.

Жамшид БЕК, 
«МаЬа11а» мухбири.

М утолаа м аданияти

ЯХТТТИ КИ ТО Б
Р У Ҳ  о з и ғ и

Инсон тафаккури мўъжизаларидан бири, 
шубҳасиз, китобдир. Китоб ақлни чархлайди, 
фикрни бойитади, маънавиятимизни юксалтиради. 
Китоб ўқиган кишининг эътиқоди мустаҳкамланиб, 
дунёқараши кенгаяди, эстетик диди шаклланади.
Биз китоб, газета, журна- 

лу электрон китобларнинг ра- 
қобати кучайган ахборот ас- 
рида яшаяпмиз. Улардан қан- 
дай фойдаланишни биламиз- 
ми? Қайси бирининг мутола- 
аси мақсадга мувофиқроқ 
эканлигини ёшларймизга 
ўргатяпмизми? Умуман, биз- 
нинг мутолаа маданиятимиз 
қай даражада? "Қўлга тушган 
китобни ўқиш дид ва тафак- 
курни ўстирмайди, балки ин- 
сонни савиясиз қилиб қўяди", 
деган гап қанчалар ҳақ? Ҳозир 
деярли кўпчиликнинг уйида 
компьютер бор. Баъзида ота- 
оналар фарзандим компьютер- 
да бўлса ҳам ўқияпти-ку, деб 
бефарқ бўладилар. Аммо Ин- 
тернет сайтларидаги барча 
маълумоту янгиликлар нечоғ- 
ли ишонарли?

Ёшлигимизда биз ўқий- 
диган китоблар саноқлигина 
эди. Ота-оналаримиз бу ки- 
тобларнинг ёмон томони йўқ, 
деб ўйлагани учун ҳам бизга 
иимани ўқиш ёки ўқимаслик 
кераклиги ҳақида кўп бош 
қотиришмаган. Аммо энди, 
юқорида айтганимиздек, ки- 
тоб шу даражада кўпайиб кет- 
дики, саралаб ўқийдиган пайт 
келди. Бола ёшлигидан дуч 
келган китобни ўқийверса, 
савияси пасайиб кетиши ҳеч 
гап эмас.

Хўш, болада мутолаа мада- 
ниятини қандай шакллантир- 
моқ керак? Болага китобга 
меҳр қўйиши учун фақат 
"Ўқи", деган гапнинг ўзи кам- 
лик қилади, назаримизда. Агар 
китоб дунёсига эндигина 
қадам қўяётган китобхон 
қўлига савияси паст, зерикар- 
ли асар тушиб қолса, унинг 
мутолаага қизиқиши тез сўниб 
қолади. Шундай экан, китоб- 
га бўлган қизиқишни ёшлик- 
даноқ — яхши асарларни 
ўқитиш билан бошлаш керак. 
Бунинг учун ота-она китобни 
болалар билан биргаликда 
ўқиши, муҳокама қилиши 
жуда яхши самара беради. 
Айтайлик, оилангизда кўпчи- 
лик хусусий, бошқотирмалар- 
дан иборат олди-қочди нашр- 
ларга қизиқади. Бундай муто- 
лаа эса дидни ўлдиради, са- 
вияни ўтмаслаштиради, тафак- 
курни камбағаллаштиради. 
Кейинчалик сизда тарихимиз, 
буюк аждодларимиз, гўзал му- 
ҳаббат тасвирланган асарлар- 
ни ўқишга тоқат ва қунт 
етишмайди. Агар оилангиз би-

лан буюк ёзувчиларнинг асар- 
ларини биргаликда мутолаа 
қилсангиз, фарзандингизда 
ҳам беихтиёр шу асарларга 
қизиқиш пайдо бўлади.

Баъзи одамлар муқоваси 
чиройли, ялтироқ, қалин 
китобларни' ййғишга Йшқйбоз.'' 
Уларни варақлаб кўрсангиз 
ҳали бармоқ тегмагани сези- 
либ туради. Яна шундай оила- 
ларнинг кутубхонаси борки, у 
ерда қайта-қайта ўқилавериб 
оҳори тўкилган китобларни- 
гина кўришингиз мумкин. 
Бундай китоблар бебаҳо асар- 
лар ҳисобланади. Гарчи ўзи 
кўримсиз, қўлма-қўл бўлаве- 
риб титилиб кетган бўлса- 
да, ундан жуда кўп маъна- 
вий озуқа олиш мумкин.

Ана шундай кутубхонаси 
бор бир оилани биламан: бу 
оила Тошкент шаҳрининг 
Юнусобод туманида яшайди. 
Ортиқча ҳашамларсиз, оддий- 
гина уч хонали уйининг бир 
хонаси кутубхона. Кутубхона- 
да Навоийдан тортиб Увай- 
сийгача, Толстойнинг "Анна 
Каренина"сию чет эл ёзувчи- 
ларининг энг сара асарлари- 
гача бор.

— Оддий ишчи бўлсам-да, 
ҳар ой маог^д^н 2-3 та китоб 
олардим. Китобларки, бари 
тиллога тенг, — дейди хона- 
дон эгаси Аҳрор ака Тошпў- 
латов. — Фарзандларимга ҳам 
яхши китобларни ўқишни 
ўргатдим. Ҳаммаси олий маъ- 
лумотли. Уларнинг порлоқ ке- 
лажагини ўша ўқиган яхши 
асарлари белгилаган бўлса, 
ажабмас...

Грузинларда бир яхши 
удум бор экан. Узатилаётган 
қизнинг сепига, албатга, Шота 
Руставелининг "Йўлбарс тери- 
сини ёпинган паҳлавон" аса- 
рини қўшаркан. Бу эса, ке- 
линни, ўша китобдагидек, ха- 
лқнинг анъанаю, урф-одатла- 
рига содиқ қолишга даъват- 
дир. Халқимизда эзгу одатлар 
кўп. Шулар қаторида бизда 
ҳам ота-оналар қизларини уза- 
таётганларида сарполарига Аб- 
дулла Қодирийнинг "Ўтган 
кунлар"ини ёки одоб-ахлоқ, 
оила, рўзғордан сабоқ бера- 
диган, қайнона-келин муно- 
сабатлари ҳақидаги китоблар- 
ни қўшиб қўйса, келин қадам 
қўяётган остона янада нурга, 
маърифатга бурканарди...

Барно СУЛТОНОВА, 
"МаЬаНа" мухбири.

ш т  . . „ Л  жилғаси

О ила ш и ф окори

ИММУНИТЕТ 
МУСТАҲКАМ БЎЛСА

Яқинда ёш она икки нафар боласини етаклаб 
қабулимга келди. Фарзандларининг 
иштаҳасизлиги, нимжонлиги, салга 
шамоллашидан шикоят қилар экан: “Энг 
қимматбаҳо дорилар бўлса ҳам ёзиб беринг, 
болаларим ҳадеб касалликка чалинмаса бўлди", 
деди аёл ташвишланиб.
Бу аёлга организмнинг 

тез-тез касалликка чалиниши- 
га иммунитетнинг пастлиги 
сабаб эканлигини, бунинг 
учун, аввало, боланинг ов- 
қатланиш рационида мева-саб- 
завотлар, оқсил ва кальцийга 
бой неъматлар бўлишига 
кўпроқ аҳамият қаратиш ло- 
зимлигини, дорига ружу 
қўймаслик кераклигии айтдим. 
Аёл бир ойдан кейин фар- 
зандлари билан яна келди. 
Кичкинтойларнинг кўриниши 
жуда яхши эди. «Кўрсатма,\а- 
рингизга бир ой давомида 
амал қилгандим, раҳмат, 
қаранг, қанчалик ижобий са- 
мара берди», дея миннатдор- 
лик билдирди.

Ҳа, биз оила шифокори на- 
зоратимиздаги катта-ю кичик 
ҳар бир инсон соғлиғи учун 
доимо масъулмиз. Ҳар бир хо- 
надондаги ижгимоий, маънавий 
ва психологик вазиятни яхши 
билиш бизнинг муҳим вазифа- 
ларимиздан. Биз одамларга на- 
фақат тиббий-консультатив 
ёрдам, балки руҳий кўмак бе- 
ришимизга ҳам тўғри келади.

Назоратимда яна битга бе- 
мор қизча бор. Қизчанинг 
аҳволини батафсил ўрганиб 
чиқиб, онасига уни спортнинг 
сузиш турига қатнаштирса, 
мавжуд шикоятлари ўз-ўзидан

бартараф бўлиб кетишини айт- 
дим. Аёл тавсиямга амал қилиб, 
фарзандини сузиш тўгарагига 
берди. Айни пайтда қизалоқ 
тенгдошлари қаторида соғлом 
ва тетик. Онасининг айти- 
шича, мураббийининг ҳам қиз- 
чадан умиди катта экан.

Мен масъул бўлган ҳудуд- 
да 321 та хонадон мавжуд. 
Ана шу хонадонларда истиқо- 
мат қиладиган чақалокдан тор- 
тиб, кекса отахону онахонлар- 
ни ўз вақтида ва тўла тиббий 
назоратдан ўтказиб борамиз. 
Баъзи оилалар етарли даражада 
тиббий маданиятга эга, баъ-, 
зиларида бу борадаги тушун- 
ча бироз камроқлигй боис, 
бизнинг биринчи раддаги ва- 
зифамиз аҳолининг тиббий 
маданиятини ошириш ва уни 
етарли маълумот билан таъ- 
минлашдир. Чунки кўпгина 
юртдошларимиз тушунмовчи- 
лик оқибатида хатога йўл 
қўйишади.

Фаолиятим давомида фар- 
зандини эмлатишдан бош тор- 
тадиган ва пайсалга соладиган 
оналарни ҳам учратаман. Ана 
шундай кезларда эмлашнинг 
фойдали томонини, агар уни 
рад қиладиган бўлса, болада 
юзага келиши мумкин бўлган 
касалликлар, унинг асоратла- 
ри хусусида кенг ва атроф-

лича тушунча берамиз.
Ҳар бир шахс ўз саломат- 

лиги бўйича ўзгариш ёки 
шикояти бўлса, албатта, оила- 
вий шифокорга мурожаат эти- 
ши лозим. Кўпчилик оила 
шифокорига мурожаат қилиш- 
дан ҳам кўра реклама қилин- 
ган ёки қўни-қўшни, таниш- 
билишларидан эшитган дори 
препаратини қабул қилишни 
маъқул кўради. Бу эса салбий 
оқибатларга олиб келади. 
Оила шифокорига мурожаат 
қилинганда эса, у керакли 
кўрсатма, тавсия ёхуд мута- 
хассис шифокорга учрашни 
маслаҳат беради.

Соғлом танда—соғ ақл, 
дейишади. Болажонларимиз- 
нинг соғлом ва баркамол воя- 
га етишларида уларни ёшли- 
гиданоқ бадантарбия билан 
шуғуллантириш ва спортнинг 
бирор тури бўйича тўгарак- 
ларга аъзо қилиш мақсадга му- 
вофикдир.

Яна шуни айтиш жоизки, 
мамлакатимизда етиштирила- 
диган мева ва сабзавотлар тур- 
ли витамин ва минералларга 
бой. Улардан айни пйшиқчи- 
лик кезларида тўйиб истеъ- 
мол қилиш организмга қувват 
бахш этади. Бу эса шамоллаш, 
грипп ва бошқа юқумли ка- 
салликларга чалинишдан ас- 
ровчи ҳимоя бўлган иммуни- 
тетимизнинг ошишини таъ- 
минлайди.

Замира ҚАЛМУРОТОВА, 
Юнусобод туманидаш 

56-оилавий поликлиниканинг 
амалиёт шифокори

Пазанда уй бекаси

НОРИН
Ўзбек миллий таомлари орасида норин бе- 

такрор таъми, ўзига хос тайёрланиш усули бй- 
лан алоҳида ажралиб туради. Асосан, тўй, ҳайит 
ва бошқа маросимларда тайёрланиши урф 
бўлган норин байрам дастурхонини безаши 
шубҳасиз.

Норин тайёрлаш учун 700 г. ун, 60 г. ўсим- 
лик ёғи, 800 г. қази ёки тузлаб зираланган от 
гўшти, 900 г. қўй ёки мол гўшти, 140 г. пиёз 
ва таъбга кўра туз, мурч, зира керак бўлади.

Тайёрланиши: унга тузли сув солиб, қаттиқ 
хамир қорилади ва 30 дақиқа тиндирилади. 
Тинган хамир 2-3 мм. қалинликда ёйилиб, 20- 
30 см. ҳажмда кесилади ҳамда тузли сувда пи- 
ширилади. Пишган хамир совутилиб, селгити-

лади ва юзига доғланган ўсимлик еғи сурти- 
либ, майда угра шаклида тўғралади. Пишган 
гўшт ҳам худди шу шаклда тўғралади. Гўпгг, 
хамир ва майдаланган зира солиб аралаштири- 
лади.

Норин идишга солингач, юзига майда 
тўғралган мурчли пиёз, икки бўлак қази билан 
дастурхонга тортилади.

Шаҳина БОНУ тайёрлади

Эй, сиз, одамлар, эссиз одамлар ...

Тонгги шабаданинг этни жунжиктирувчи салқин эпкинидан 
| уйғониб кетган Шоҳиста опа ўрнидан аста туриб, ёнида ётган 

ўғлининг устига кўрпа тортди. Сўнг қўшимча томорқаси 
ўртасидаги сотиш учун йиғиб қўйилган пиёз уюмларини 
фдан кечирди. Уюмларнинг бузилмаганига ишонч ҳосил 
қилгач, нариги ҳовлиси томон йўл олди. Дастлаб болалари 
ётган хонадан хабар олди. Негадир ётоқҳонанинг эшиги ланг 
очиқ эди. Хонадаги нарсаларнинг бетартиб ётганини кўриб 
қўрқиб кетди. Дарҳол диванининг остига мўралади. У ерда 
қизил халатига ўраб, яшириб қўйган тўрт миллион олти юз 

1 минг сўм пули йўқ эди. Демак, тунда уйини ўғри урган!..

ЁШЛИКНИНГ УВОЛ

нинг юрагига чўғ тушди. У ёқ-бу ёққа 
ўғринча кўз ташлаб олгач, яқинроқ ке- 
либ, Иқболга паст овозда: «Маҳаллада 
пиёз сотадиган одамларнинг уйида 
унча-мунча пули бўлиши керак. Сен- 
га пул керак бўлса, кел, шулардан би- 
рининг уйини урамиз-да, топганимиз- 
ни тенг иккига бўламиз", деди. Бу 
фикр негадир Иқболга маъқул тушди.

Ана шу суҳбатдан сўнг Нодир ку- 
затув ишларини бошлади, қулай фур- 
сатни кутди. Номозшом у қайниси Маҳ-

Нодир турарди. У: «Юр, пул унадиган 
уйни топдим!», деди. Иқбол иккилан- 
ди, бормайман, деди. Нодир: «Ўйлаб 
кўр, онанг касал бўлса, даволатиш учун' 
пул керак, яна ўзинг биласан" дегач, 
Иқбол бир муддат жим қолди. Кейин: 
«розиман», деди ўзига ишонқира- 
май. Улар йўлда кетаётганларида 
ўртоқларини кузатиб қайтаётган Ис- 
тамни кўришди. У укасидан: «Ярим 
кечаси қаёққа боряпсан?», деб сўра- 
ганида: «Ака, сиз ҳам юринг», деди.

КЕТГАН ИИЛЛАРИ
Саҳармардондан Шоҳиста опанинг 

дод-фарёди бутун қишлоқни тутди. 
Қишлоқчилик, бир пасда қўни- 
қўшни, қариндош-уруғ тўпланди. Гап 
нимадалигини суриштириб билишди. 
Ҳамқишлоқлар Шоҳиста опани хотир- 
жам қилишга уринишди, вақтни бой 
бермай ички ишлар бўлимига хабар 
беришни тайинлашди.

Барака топишсин, осойишталик 
посбонлари хабарни олибоқ воқеа 
жойига етиб келишди. Тезкор тер- 
гов гуруҳи ҳолат бўйича суриштирув 
ишларини бошлаб юборди. Крими- 
налистлар изларни олишди. Киноло- 
гия хизмати ходими ўтгиз-қирқ чоғ- 
ли кишини бир сафга тизиб, махсус 
ўргатилган ит ёрдамида гумондорни 
аниқлашга киришди. Йиғилганлар во- 
қеалар ривожини ҳаяжон билан ку- 
затиб туришарди.

Жасси лақабли хизмат ити бу гал 
ҳам панд бермади: сафдаги уч йи- 
гитнинг қаршисида безовталаниб ир- 
риллади, уларни тумшуғи билан тур- 
тиб сафдан чиқарди. Тўрт оёқли жо- 
ниворнинг ёрдами билан калаванинг 
учи топилди...

...Нодир муддатидан олдин жа- 
зодан шартли озод қилингач, Лобар 
исмли қиз билан танишиб қолди. Тақ- 
дирнинг мураккаб йўлларини босиб 
ўтган бу икки ёш шаърий никохдан 
ўтишди. Кейинчалик улар Самарқанд 
шаҳридан Сурхондарё вилояти Жар- 
қўрғон туманига, яъни келиннинг 
отасининг уйига кетишди. Кузнинг 
сўнгги ойидан то апрелгача шу ерда 
яшашди. Кейин эр-хотин яна Самар- 
қандга қайтишди. Бу ерда чамаси бир 
ойча туришгач, қайнисининг тўйига 
оз вақт қолгани туфайли яна Жар- 
қўрғонга йўл олишди.

Нодир бу ерда қайнатасига пиёз 
ҳосилини йиғиштиришда кўмаклаш- 
ди, сув ташиди, ўтган қайтганнинг суҳ- 
батини олди. Шундай кунларнинг 
бирида у касб-ҳунар коллежларидан 
бирининг битирувчиси бўлган қўшни 
йигит Иқбол билан танишиб қолди. 
Улар бир-бир ярим ой қадрдон бўлиб 
юришди. Бу орада гапдан гап чиқиб, 
Иқбол онасининг касаллигини, даво- 
латиш учун кагга пул кераклигини ай- 
тиб қолди. Бу гапни эшитган Нодир-

муд билан томорқада сотиш учун йи- 
ғиб кўйилган пиёзларни қўриқлаб ўти- 
рарди. Шу маҳал ўзларининг кўшимча 
томорқасидан чиққан ҳосилни қўриқ- 
лагани келган Суннат уларнинг ёнига 
ўтирди. Қўшни йигит Маҳмуд билан 
пиёзга харидор бўлиб келганларнинг 
талаблари ҳақида гаплашди. Нодир бир 
чеккада итни эркалаб, суҳбатга қулоқ 
солиб ўгирарди. Шоҳиста опа ўғлининг 
гап сотишиб турганини узокдан кўриб 
жавради: «Тезроқ далага бормайсанми?! 
Укаларинг ёлғиз қолди, хабар олгани 
ҳозир орқангдан бораман». Нодир 
юқоридаш гап-сўзлардан сергакланди. 
Демак, қўшни аёл бугун уйида эмас, 
ўғли билан далада тунайди!. У «ов»га 
чиқишга айнан шу тун қулай эканини 
дилдан ҳис этди.

...Тунга соат ўн бир яримлардан 
ошиб қолган, маҳаллада бўлиб ўтган 
тўйнинг шовқини тугаб, издиҳом тар- 
қаганди. Иқбол ҳам жўралари билан 
тўй томошасидан уйига қайтди. Бир 
маҳал кўчадан кимдир овоз берди. У 
ташқарига чикди. Кўчада қўшниси 
Ҳикмат отанинг самарқандлик куёви

Нодир ҳам Иқболнинг гапини қув- 
ватлади: «Сен ҳам юр, унумли иш бор, 
кейин уканг билан бирга қайтасан.".

Истам беихтаёр уларга эргашди. 
У укаси билан Нодирнинг режаси- 
дан бехабар эди. Уч йигит Шоҳиста 
опанинг уйи олдига келишганида Но- 
дир дарҳол муддаога кўчди: «Шоҳис- 
та опа билан ўғли ҳосилни қўрикда- 
гани далага кетишган, уйида фақат 
ёш болалари қолган. Яқинда пиёз со- 
ташганди, ҳойнаҳой, катга микдорда 
пули бўлса керак». Истам бу гаплар- 
дан чўчиб: "Мен уйга кетаман», деб 
қолди. Нодир: «Бўпта, унда сен биз- 
ни чорраҳада кутаб тур, пулни ола- 
мизу олдингга борамиз», деди.

Соат миллари тахминан тунга ик- 
кига занг урганда Нодир билан Иқбол 
Шоҳиста опанинг уйи орқасидага де- 
раза ёнига боришди. Нодир ҳамроҳи- 
га шу ерда туриб атрофни кузатиш- 
ни, биров келиб қолгудек бўлса, 
секин чақиришини тайинлаб, қўлида 
халта тутганича деразадан ошиб уйга 
кирди. У қоронғу хоналарда узоқ ти- 
мирскиланди, бир нарсаларни пайпас- 
лаб кўрди, аммо пулни тополмади.

Шунда миясига ярқ этаб келган фикр- 
дан қувонди-да, шошиб диваннинг 
остини кўздан кечирди. Тахмин тўғри 
чиққан эди. У аёллар халатига ўралган 
даста-даста пулларни апил-тапил хал- 
тага солиб, ташқарига шошилди...

Ҳамтовоқлар йўл-йўлакай излар 
босилиб, шов-шувлар тингунича пул- 
ни яшириб қўйишга келишиб олиш- 
ди. Улар маҳалла ҳудудидаги фермер 
хўжалигига қарашли ерга боришди. 
Нодирнинг «тажрибаси» бой эмасми, 
Иқболни дала бошида қолдириб, буғ- 
дойзорга ёлғиз ўзи кириб кетди. Беш- 
ўн дақиқада «ишни» битириб чиқ- 
қач, уст-бошини қоқа туриб ҳамро- 
ҳини хотиржам қилиш учун деди: 
«Икки-уч кун ўгаб, пулларни бўли- 
шиб оламиз. Ярми сен билан акангга, 
ярми менинг улушим».

...Буғдойзорга яширилган пуллар 
меҳнаткаш оиланинг пешона тери 
билан топгани эди. Шу боис ҳам, у 
текинтомоқларга насиб этмади. Ака- 
ука дастлабки тергов пайтидаёқ айб- 
ларига иқрор бўлдилар. Илгари та- 
лончилик, қасддан баданга жароҳат 
етказиш, безорилик жиноятлари ор- 
қасидан тўрт марта судланганига 
қарамай, тегишли хулоса чиқарма- 
ган Нодир эса сувни лойқалатишга 
уринди. Бироқ фойдаси бўлмади. У 
ўзини қўй оғзидан чўп олмагандай 
қилиб кўрсатишга ҳар қанча урин- 
масин, барибир ашёвий далиллар, 
жумладан, экспертиза хулосасига 
кўра, воқеа жойидан олинган бар- 
моқ излари унинг жиноятга алоқа- 
дорлигини фош этди. У жиноий 
шерикларига қўшилиб, қонуний жа- 
зога тортилди.

Эссиз, ёшликнинг увол кетган 
йиллари...

Норали АСЛОН



Ж анг санъати 
ўйинлари

ПЕКИНДАГИ
ҒАААБА

Бундан бир ҳафта 
муқаддам Хитой пой- 
тахти Пекинда бошлан- 
ган I бутунжаҳон жанг 
санъати ўйинлари ни- 
ҳоясига етди.

Дунёнинг олтмишдан зиёд 
мамлакатидан келган спортчилар 
ипггирок этган мазкур ўйинлар- 
да мамлакатимиз спортчилари 
муносиб қатнашишди. Мусобақа 
дастуридан ўрин олган самбо 
баҳсларида кураш бўйича жа- 
ҳон чемпиони Акобир Қурбо- 
нов 90 кг. вазнда грециялик 
спортчини мағлуб этиб, олтин 
медалга мушарраф бўлди. Умид- 
ли полвонимиз Дамир Мухидов 
ҳам финалда Акобирнинг йўли- 
ни тутди. У қозоғистонлик 
спортчини 5:0 ҳисобида енгиб 
бош совринни қўлга киритди.

Муай-тай мусобақаларида 
эса самарқандлик Фирдавс 
Холмуродов финалгача бўлган 
баҳсларда барча рақибларини 
мағлуб этиб, кумуш медаль би- 
лан кифояланди.

Шундай қилиб, илк бор 
ўтказилган ўйинларда ватани- 
миз спортчилари 2 та олтин, 
1 та кумуш медални қўлга ки- 
ритишди. Пекинда зафар қуч- 
ган спортчилар делегацияси 
Тошкент халқаро аэропортида 
тантанали кутиб олинди.

Мухбиримиз.

Футболимиз келажаги

ЯШИА МАЙДОН ЮАДУЗААРИ
Пойтахтимиздаги Яккасарой 

спорт мажмуаси стадионида 
11-12 ёшли болалар ўртасида 
ўтган “Футболимиз келажаги” 
турнирининг республика фи- 
нал босқичи ғолиблари аниқ- 
ланди.

Мамлакатимизда жисмоний тарбия ва 
спортни, хусусан, футболни ривожлан- 
тиришга алоҳида эътибор берилаётгани 
натижасида юртимиз ёшлари халқаро миқ- 
ёсдаги турнирларда, чемпионатларда му- 
носиб ютуқларни қўлга киритиб келиш- 
япти. Айниқса, кейинги 2-3 йил орали- 
ғида юртимиз ёш футболчилари эришган 
натижалар эътиборли бўлмокдаки, ушбу 
ютуқлар замирида, албагга, маҳалла ти- 
зимида ўтказилаётган футбол мусоба- 
қаларининг ҳам муносиб улуши бор.

Шуни алоҳида таъкидлаш жоизки, 
республика "Маҳалла" хайрия жамғарма- 
сининг ҳамкор ташкилотлар билан бир- 
галикда анъанавий ўтказиб келаётган 
"Футболимиз келажаги" турнири баҳсла- 
ри бу сафар ҳар жиҳатдан юқори савия- 
да ташкил этилди. Маҳалла жамоалари 
республика финал босқичига чиқиши 
учун маҳалла, туман ва минтақа мусоба- 
қаларида зафар қучиши лозим эди. Му- 
собақанинг бу тизимда ўтказилиши баҳ- 
сларнинг қизиқарли ўтишини таъминла- 
ши билан бирга, маҳалла ёшлари учун 
мамлакатимизнинг шаҳарлари билан та- 
нишиш имконини ҳам берди.

Тошкентда ўтган муросасиз футбол

©  фото-Носир Ҳайдарои

мусобақаларида Қарши шаҳрининг "Ко- 
манди" жамоаси финал баҳсида Тошкент 
шаҳри Учтепа тумани "Бешқайрағоч" ма- 
ҳалласи ёшларини 2:0 ҳисобида мағлуб 
этиб, бош совринни қўлга киритган бўлса, 
3-ўрин учун кечган беллашувда Наман- 
ган вилояти Тўрақўрғон тумани "Исфа- 
хон" маҳалласи жамоаси Самарқанд ви- 
лояти Каттақўрғон шаҳрининг "Мелихў- 
жа" жамоаси ёш футболчиларини уч бора 
ўйинни майдон марказидан (3:0) бошлашга 
мажбур қилишди. Шундай қилиб, "Фут-

болимиз келажаги" турнирининг 11-12 
ёшлилар ўртасида ўтказилган мусобақада 
"Команди" жамоаси 2010 йилнинг чем- 
пиони, "Бешқайрағоч" маҳалласи ёшлари 
кумуш медаль соҳиблари, "Исфахон"лик- 
лар эса бронзали бўлишди.

Ғолиб ва совриндорларни такдирлаш 
маросимида Ўзбекистон "Маҳалла" хай- 
рия жамғармаси республика бошқаруви 
раиси А.Аҳмедов иштирок этди.

Тўлқин Рўзиев, 
“МаЬаИа" мухбири.

Мақалламиз чемпионлари

МАҲАЛДДДАН КАТГА СПОРТ 
АРЕНАЛАРИГА..

— Бизда чемпионяар кўп, — дейди ғурурланиб яккабоғ- 
лик Шодиёр ота. — Мана, Азимполвоннинг ўғли бир дав- 
рага тушса, ҳаммани йиқитади. Тунов куни денг, маҳалла- 
мизда бир тўй бўлди. Тўй эгаси Нортожибек курашга жуда 
ҳавасмандлардан: “Тўй қилсам, кураш уюштираман” , де- 
ганди. Сўзининг устидан чикди. Зўр кураш бўлди. Йиқит- 
ган чемпион-да! Аммо Ази[у|Г |олвоннинг ўғлига тенг кела- 
дигани топилмади.

Отахон айтган Азимполвон Эски Як- 
кабоғ шаҳарчасининг "Отчопар" маҳал- 
ласида яшайди. Тош кўтариб, кўпчилик- 
ни ҳайратга солган полвонлардан. Ўғли 
Улуғбек Азимов ҳам ота изидан бориб, 
давраларда кураш тушиб, Ўзбекистон 
терма жамоасига аъзо бўлди. Эски Як- 
кабоғ шаҳарчаси фуқаролар йиғинида 
Улуғбек сингари спортга қизиққан, чем- 
пион бўлган ёшлар талайгина. Акбар Аб- 
дусодиқов, Дилсора Қурбонова вилоят 
миқёсида ўтказилган миллий кураш 
бўйича мусобақаларда иштирок этиб, бир 
неча бор совриндор бўлишган. Бундан 
ташқари, маҳалланинг футбол жамоаси 
ҳам бор. Жамоадан етишиб чиққан фут- 
болчиларнинг айримлари бугунги кунда 
«Шўртан» футбол жамоасининг асосий 
ўйинчиларидан. Шундай бўлгач, маҳал- 
ланинг ёшу қариси улар билан ғурурла- 
нади-да.

Шу ўринда таъкидлаш керакки, 2005 
йили шаҳарча фуқаролар йиғини ҳуду- 
дида Болалар спортини ривожлантириш 
жамғармаси ҳисобидан замонавий спорт 
мажмуи қуриб берилганди. Маҳалла 
ёшларининг қувончи ичига сиғмаган эди 
ўшанда. Бугунга келиб, мажмуага қатнаб 
спорт билан шуғулланувчи ёшлар сони 
2 минг нафардан ошиб кетди. 7-8 га 
яқин маҳалла ёшлари шу спорт мажмуа-

сига қатнашади. Бу ерда кураш, теннис, 
футбол, волейбол тўгараклари фаолият 
кўрсатади. Қувонарли жиҳати, яқинда 
гимнастика тўгараги очилди. Вилоят ва 
туман ҳокимлиги ҳамда Болалар спорти- 
ни ривожлантириш жамғармаси вилоят 
бўлимининг саъй-ҳаракатлари билан ба- 
диий гимнастика зали учун замонавий 
жиҳозлар келтирилди. Қизларнинг 
спортнинг бу нафис тури билан шуғул- 
ланишлари учун барча шарт-шароит ва 
имкониятлар яратилди. Айни вақтда 
тўгарак аъзоларининг сони 30 нафардан 
ошиб кетди.

— Бадиий гимнастика зали ишга 
тушганини эшитиб, жуда хурсанд 
бўлдик, — дейди ўзини Наргиза Усмо- 
нова деб таништирган қиз. — Дугонам 
билан бирга бу ерда шуғулланиш учун 
биринчилардан бўлиб келдик. Спортнинг 
бу турига ниҳоятда қизиқаман. Бирин- 
чидан, қоматим чиройли бўлади, иккин- 
чидан, соғлом ва кучли бўламан. Яна 
бир ниятим катта спорт ареналарида ўз 
санъатимни намойиш этиб, юртим шаъ- 
нини юксакларга кўтарсам, деб орзу 
қиламан.

Қишлоқ ахди фарзандларига кўрса- 
тилаётган бундай ғамхўрликлардан бош- 
лари осмонда. «Фарзандимни чемпион 
қилиб беринг, ғурурланиб юрай», дегув-

чиларнинг сони кундан-кунга кўпаймоқ- 
да. Имом Ёқубов номидаги қишлокдан 
чиққан енгил атлетика бўйича Ўзбекис- 
тон чемпиони Гулдон Рўзиеванинг шу 
спорт мажмуига келиб шуғулланиши би- 
лан бирга, ёш гимнастикачиларга му- 
раббийлик қилаётгани қизиқувчилар со- 
нини янада оширдй.

Яқинда маҳалла ёшлари учун яна бир 
имконият яратилди. Эски Яккабоғ 
қўрғончасида истиқомат қилувчи тад- 
биркор Эркин Тўхтаев томонидан спорт 
мажмуи қошида сузиш бассейни қури- 
либ фойдаланишга топширилди. Бу 
ёшлар учун жуда катта совға бўлди, де- 
сак янглишмаймиз. Шу боис сузиш 
бўйича тўгарак ташкил этилди. Айни 
пайтда тўгаракка 30 дан зиёд йигит-қиз 
қатнамокда. Тўгарак иштирокчилари Чир- 
чиқ шаҳрида ўтказилган республика му- 
собақасида иштирок этишиб, 4-ўринни 
қўлга киритиб қайтишди.

— Ёшларимизнинг спортга қизиқи- 
ши жуда юқори, — дейди Эски Яккабоғ 
шаҳарча фуқаролар йиғини раиси Умар 
Назаров. — Тўгараклар фаолиятини яна- 
да кенгайтириш мақсадида ҳомийлар топ- 
моқчимиз. Маҳаллалараро спорт мусоба- 
қаларида қатнашиб, тажриба ортгирган 
фарзандларимиз учун катта спорт аре- 
наларига йўл очилади.

Умар ака айтганидек, маҳаллалараро 
спорт мусобақаларини ташкил этиш анъ- 
ана тусини олган. Демак, ҳар бир ма- 
ҳалла ўз шарафи учун курашади. Бу эса, 
спортни оммавийлаштиришда ҳамда янги 
чемпионларни кашф этишда муҳим 
аҳамият касб этмокда.

Санобар БОЙМУРОДОВА, 
«МаЬаНа» мухбири.

Тиниб-тинчимаган одамлар.

БУНАКАСИ ҲААИ БЎЛМАГАН...
ШВЕЙЦАРИЯнинг ҳарбий 

пичоқлар ишлаб чиқарувчи 
машҳур \Уедпег компанияси 
яратган йиғма пичоқ энг кўп 
имкониятга эга пичоқ сифа- 
тида эътироф этилди. Бу пи- 
чоқнинг узунлиги 22 сан- 
тиметр бўлиб, 1,2 килограмм 
вазнга эга ва 85 тадан ортиқ 
турли асбобни ўзида жам- 
лаган.

АҚШ да энг узун соқолли 
аёл яшайди. Вивиан Вилер 
деган бу аёлнинг соқоли 
узунлиги 28 сантиметр 
бўлиб, уни бўйнига ўраб 
юради. Шуни айтиш керак- 
ки, 100—150 йил аввал бу 
каби одамларни жамиятда 
маҳлуқ сифатида тан оли- 
шарди. Ҳозирда эса, Гиннес

рекордлари китоби шарофа- 
ти билан уларга тирик 
мўъжиза сифатида қаралмоқ- 
да.

* * *

АНГЛИЯдик Питер Дав- 
десвелл 1,42 литр ҳажмдаги 
"Эль" ичимлигини 3 сония- 
да ичиб тугатиб, рекордлар 
китобига киришга муваффақ 
бўлди.

ХИТОИдик косметолог 
Вей Шенгчу юзи ва бошига 
1790 дона тиббиёт игнаси- 
ни қадаб, рекордчига айлан- 
ган бўлса, яна бир хитой- 
лик Донг Чангшенг ярим 
тоннали енгил автомобилни 
қовоқларига боғлаган ҳолда 
10 метргача судраб борган.

Нигора ЗОКИРОВА 
тайёрлади.

М аҳаллада 
Д ув-дув  гап

МУСАИМАНИНГ

Бутун умри 
дал ада ,ғўзанинг 
ичида ўтган 
Абдураҳмоннинг 
ичига чи р о қ  ёқса 
ёриш майди.
Боиси севим ли 
қи зи , иккинчи  
ф арзанди 
М услима тугма 
ногирон. Бош қа 
тенгдош лари 
каби эм ин-эркин  
ўйнай олмайди.

Шукрки, маҳаллада жой- 
лашган 11-умумтаълим макта- 
би мугасаддилари ногарон қиз 
такдирига бефарқ қарамади- 
лар. Унинг уйига бориб, дарс 
ўгиши учун алоҳида ўқигув- 
чилар бириктирилди. Мусли- 
ма 3-синфга ўтганда маҳалла 
оқсоқоли Ғайбулло ака оила 
ҳолидан хабар олиб, қандай 
ёрдам бериш ҳақида бош 
қотирди. «Маҳалла» жамғар- 
масининг тумандаги, вилояг- 
даги раҳбарларига учрашди.

Шу орада Тўрақўрғон ту- 
манидаги Қатағон сарой қиш- 
лоғида жойлашган Шовон 
маҳалласида дув-дув гап тар- 
қалди: мах,алладошлари ноги- 
рон қиз Муслимага маҳалла 
ҳисобидан компьютер олиб 
берармиш. Бунинг а.малга 
ошишини нафақат оила аъзо- 
лари, балки мактабдагилар 
ҳам, маҳ<1лладошлар ҳам чин 
дилдаи исташарди. Яқинда 
Шовоида тарқалган дув-дув 
гаи ҳақиқат1 а айланди. «Ма- 
ҳалла» жамғармаси вилоят 
бўлими бошқаруви раиси 
Оли.мжон Нуриддинов, япа 
бир гуруҳ меҳмонлар янги 
компьютерни кўтариб, Мус- 
лиманинг олдига келдилар...

Шу кунларда Муслима- 
нинг қувончи чексиз

Жамшид БЕК, 
«МаЬаИа» мухбири.

Иккинчи Тошкент юридик 
коллежи томонидан 2006 йил 
Джабборов Комил Санақулович 
номига берилган К № 544474 
рақамли диплом йўқолганлиги 
сабабли бекор қилинади

А скар  м актуби

"МЕҲРИБОН ОНАЖОНИМГА..."
Мамлакатимиз Қуролли Кучлари 
сафида хизмат қилиш бугун ҳар бир 
йигитнинг эзгу орзусига айланди, 
десак янглишмаймиз. Ватан 
олдидаги йигитлик бурчини шараф 
билан адо этишга бел боғлаган 
йигитларни Қуролли Кучлар сафига 
бугун нафақат ота-онаси, балки 
маҳалла-кўй, қариндош-уруғ капа 
хурсандчилик билан кузатади.
— Мақсуджон муддатли ҳарбий хизматда яра- 

тилган шарт-шароитларни жуда яхши, деб хат 
ёзиб юборибди, — дейди қўшнимиз Зиёда ая. — 
Мана, сизлар ҳам ўқиб кўринглар, хурсандчили- 
гимни баҳам кўрай деб, хатниям олиб чикдим.

"Меҳрибон онажонимга" деб бошланган ас- 
кар мактубида шуқддй ёзилган:

"Ассалому алайкум меҳрибон ва мунис онажо- 
ним! Соғлиғингиз яхшими, уйдагилар соғ-сало- 
матми, чарчамасдан ишш бориб келяпсизми? Ёзган 
хатингизни олдим. Унда мени соғинганингизни 
ёзибсиз. Мен ҳам сизларни соғиндим. Аммо со- 
ғинч ва меҳр инсоннинг қадрига етишни ўргатар- 
кан. Бу ерга ҳам анча ўрганиб қолдим. Чунки 
ўзингиз биласиз, армияга бориш, юртимизнинг 
осойишталиги учун хизмат қилишни болалигим- 
дан орзу қилардим. Мана, ҳозир қўлимда қурол 
билан сафдошларим кдгорқлд турарканман, шу дамда 
сизни, дадажонимни, яқинларимни, шўх-шодон 
ўйнаб юрган ука-сингалларимни кўз олдимш кел- 
тараман. Яратилган шароитлар, эзгу орзулари рўё- 
би учун ёшларш очиб берилган йўллар, юртимиз- 
дд олиб борилаётган бунедкорликларни кўриб дил- 
дан қувонаман. Буларнинг барчаси учун, аввало, 
тинчлик, барқарорлик қанчалик зарурлигини бу 
ерга келиб янада яхшироқ тушундим. Ватан кддри 
нечоғли муқаддаслигини яна бир бор англадим. 
Сиз хавотир олманг, бу ердаги шарт-шароитлар 
жуда яхши. Ҳаммаси тартиб-қоидд билан бажари- 
лади. /\дм олиш учун алоҳида хоналар, спорг зал- 
лари ажратилган. Бўш вақтларимда кигоб ўқийман, 
сизга хат ёзаман. Дўстларим турли вилоятлардан 
келган очиқкўнгил, мард одобли йигитлар. Топга- 
нимизни ўртадд баҳам кўрамиз. Айниқса, бизга таҳ- 
сил бераётган сержантлар, офицерлар хдрбий ма- 
лакамизни оширишимиздд ҳар жиҳатдан ёрдам бе- 
ришаётир. Улар доим биз билан бирга. Яқинда 
Ҳарбий кдсамёд кдбул қиламиз. Ўшанда келшнин- 
гиздд хдммасини ўзингиз кўрасиз...

Алангали салом билан ўғлингиз Мақсуджон 
Қурбонов.

1.03.2010 йил.”

Хатни ўқирканман, осойишталигимизни таъ- 
минлаётган, қалбида Ватанга меҳр-муҳаббати жўш

ураетган ўғлонларимиз куплигидан, юртимиз 
ишончли қўлларда эканлигидан севиндим.

Зиёда ая Мустақиллигимизнинг 19 йиллиги 
арафасида Мудофаа вазирининг биринчи ўрин- 
босари, Қуролли Кучлар Бирлашган штаби бош- 
лиғи ҳамда Мудофаа вазирининг тарбиявий иш- 
лар бўйича ўринбосари томонидан йўлланган та- 
шаккурномасини олганини фахрланиб гапириб 
берди.

— Фарзандим хизматига кўрсатилган бундай 
эътибор ва эъзоздан бошим кўкка етди, — дейди 
онахон. — Ўғлимнинг юрг равнақи учун ташла- 
ган илк қадами қутлуғ, омадли келганидан, бунга 
эришиш учун эса асгойдил ҳаракат қилаёгганидан 
ғурурландим. Авваламбор, ёшларга униб-ўсишла- 
ри, баркамол авлод бўлиб шаклланиши учун бар- 
ча шароитларни яратиб беришда бош-қош бўла- 
ётган муҳтарам Юртбопшмиздан беҳад миннат- 
дормиз.

— Ҳақиқатан, Қурбоновлар оиласи маҳалла- 
мизда ҳавас қилса арзигулик намунали оилалар- 
дан, — дейди Чилонзор тумани "Ботирма" маҳал- 
ласи оқсоқоли Маҳмуд Қосимов. — Фарзанд илк 
бор тарбияни оилада олади, кейин эса маҳаллада. 
Нурилло ака билан Зиёда ая ўз зиммаларидаги 
вазифани аъло даражада бажарган десам, асло му- 
болаға бўлмайди. Бу борада уларга ҳавас қилсак 
арзийди. Ўйлайманки, ҳарбий хизматчиларга ва 
уларнинг ота-оналарига кўрсатилаётган бундай 
эътибор маҳалламиз ёшларининг ҳарбий хизматга 
бўлган иштиёқини янада оширади.

Ҳа, бугун юртимиз сарҳадларини кўз қорачи- 
ғидек асраш Мақсуджон каби мард ва жасур ўғлон- 
лар қўлида экан, шубҳасиз, Ватанимиз тинч, чега- 
раларимиз мустаҳкам, ҳаётимиз эса осойишта, фа- 
ровон бўлади.

Нигора ИМОМНАЗАЮВА.

Таф аккур  д урд оналари

КУЧ БОРИДА ҒАЙРАТ ҚИА...
Ватансиз одам — оиласиз 

кишидай гап, шунинг учун 
оиланинг иккинчи номи ВА- 
ТАНДИР.

* * *

Ватанни севган кишига 
унинг чангалзори — жийда- 
зор, севмаган кишига жий- 
дазори — чангалзор бўлиб 
кўринади.

Ғайрат ҳамиша "келиши" 
мумкин, чунки у акд мева- 
сидир. Аммо куч ҳамиша ҳам 
бўлмайди. Кучинг борида ғай- 
ратингни ишга сол!

* * *

Шуурдаги нодир фикр- 
ларга бефарқ қараш — уч- 
қур, дулдул отингни кишан-

лаб қўйиб, сувсизлик ва оч- 
ликдан ўлдириш кабидир.

* * *

Яхшилик қилиш им- 
кониятинг бўлса, бу буюк 
бахтдир. Ҳеч ким ўз бахтига 
завол бўлмасин.

Зиёдулла НУРМАТОВ.

